
ᑲᑎᖅᓱᖅᓯᒪᔪᑦ ᑐᖁᖓᔪᓂᕆᓕᔨᓄᑦ ᐱᖁᔭᖅ 
R.S.N.W.T. 1988,c.C-20 

 
(ᒫᓐᓇᒧᑦ ᑎᑭᓪᓗᒍ:ᓄᕕᐱᕆ 28, 2014) 

 
 

ᐊᓯᔾᔨᕐᑕᐅᓯᒪᔪᑦ ᓄᓇᑦᓯᐊᕐᒥᒃ ᐱᖁᔭᕈᕐᑎᑕᐅᕙᓪᓕᐊᔪᑦ: 
S.N.W.T. 1995,c.11 
 
 
ᐊᓯᔾᔨᕐᑕᐅᓯᒪᔪᑦ ᓄᓇᕗᒥ ᐱᖁᔭᕈᕐᑎᑕᐅᕙᓪᓕᐊᔪᑦ: 
S.Nu. 2007,c.15,s.177(Sch.,s.4) 

s.177(Sch.,s.4) ᐊᑐᓕᖅᑎᑕᐅᔪᖅ ᐃᐳᓗ 1-ᒥᒃ, 2008: SI-003-2008 
S.Nu. 2010,c.3,s.2 

s.2 ᐊᑐᓕᖅᑎᑕᐅᔪᖅ ᒫᑦᓯ 23-ᒥᒃ, 2010 
S.Nu. 2011,c.6,s.8 

s.8, ᐊᑐᓕᖅᑎᑕᐅᔪᖅ ᕖᕝᕗᐊᕆ 25-ᒥᒃ, 2011 
S.Nu. 2011,c.25,s.5  

s.5, ᐊᑐᓕᖅᑎᑕᐅᔪᖅ ᐅᑐᐱᕆ 31-ᒥᒃ, 2011 
 
 
ᑖᒃᑯᐊ ᑲᑎᑎᕐᑕᐅᓯᒪᔪᑦ ᐊᑕᐅᓯᕐᒧᑦ ᓱᓕ ᒪᓕᒐᕈᓪᓚᕆᒃᑎᑕᐅᓯᒪᙱᒻᒪᑕ. ᑎᑎᕋᕐᕕᒃᒥ ᑭᓯᐊᓂ ᒫᓐᓇ ᐱᓯᒪᔭᐅᔪᑦ 
ᕿᒥᕈᕋᒃᓴᓕᐊᖑᓯᒪᑐᐃᓐᓇᕐᓱᑎᒃ. ᐱᑦᓚᕆᐅᔪᑦ ᐱᖁᔭᒃᓴᕈᕐᑎᑕᐅᕙᑦᓕᐊᔪᑦ ᐱᔭᐅᓚᐅᕐᒪᑕ ᑐᑭᓯᒋᐊᖅᑕᐅᔪᓐᓇᖅᑐᑦ 
ᐋᕿᒃᑕᐅᒃᑲᓐᓂᖅᓯᒪᓪᓗᑎᒃ ᐱᖁᔭᕆᔭᐅᔪᑦ ᓄᓇᑦᓯᕐᒥ, 1988 ᐊᒻᒪ ᐊᕐᕌᒍᑕᒫᕐᓯᐅᑏᑦ ᐱᖁᔭᖑᑎᑕᐅᕙᑦᓕᐊᓯᒪᔪᑦ 
ᓄᓇᑦᓯᐊᒥ (ᐱᖁᔭᕈᕐᑎᑕᐅᓚᐅᕐᑐᑦ ᐊᖏᖅᑕᐅᓗᑎᒃ ᑲᔪᓯᑎᑕᐅᓯᒪᑦᓗᑎᒃᓗ ᓯᕗᓂᐊᒍ ᐄᐳᕆ 1, 1999) ᐊᒻᒪ ᓄᓇᕗᒥ 
ᐱᖁᔭᖑᑎᑕᐅᓯᒪᔪᑦ ᒪᓕᒐᐃᑦ (ᐱᖁᔭᕈᕐᑎᑕᐅᓚᐅᕐᑐᑦ ᐊᖏᖅᑕᐅᓗᑎᒃ ᑕᕙᓂ ᐅᕙᓘᓐᓃᑦ ᑭᖑᓂᐊᒍ ᐄᐳᕆ 1, 1999). 
 
 
ᐊᑦᔨᖏᓐᓂᒃ ᑖᒃᑯᐊ ᐱᖅᑯᔭᖑᑎᑕᐅᓯᒪᔪᑦ ᒪᓕᒐᐃᑦ ᐱᔭᐅᔪᓐᓇᕐᑐᑦ ᓄᓇᕗᒥ ᐊᒥᓱᓕᐅᕆᔨᒃᑯᓐᓂᒃ ᑐᕌᕈᑎᖏᑦ ᑕᕝᕙ 
ᐊᑖᓃᑦᑐᑦ. ᐊᕐᕌᒍᑕᒫᕐᓯᐅᑎᓂᒃ ᑖᒃᑯᐊ ᐱᖁᔭᕈᕐᑎᑕᐅᕙᑦᓕᐊᔪᑦ ᓄᓇᕗᒥ ᐊᒻᒪᓗ ᑲᑎᖅᓱᖅᓯᒪᔪᑦ ᐱᔭᐅᔪᓐᓇᕐᑐᑦ 
ᖃᕆᑕᐅᔭᑎᒍᑦ ᐅᕘᓇ ᒪᑐᐃᕐᓗᒍ http://www.justice.gov.nu.ca/inuktitut/legislation.html ᑭᓯᐊᓂ ᑖᒃᑯᐊ 
ᐱᖁᔭᕈᑎᑕᐅᓚᑦᑖᕐᓯᒪᙱᑐᑦ 
 
ᑕᒪᒃᑯᐊ ᐱᖁᔭᒃᓴᓕᐊᖑᖃᑕᕐᑐᑦ ᓱᓕ ᐃᓕᓯᒪᖏᑐᑦ ᐊᕐᕌᒍᑕᒫᕐᓯᐅᑎᓄᑦ ᐋᖅᑭᒃᓱᕐᑕᐅᖃᑕᕐᑐᓄᑦ 
ᐱᖁᔭᕈᕐᑎᑕᐅᕙᑦᓕᐊᔪᑦ ᓄᓇᕗᒥ ᐱᔭᐅᔪᓐᓇᕐᑐᑦ ᑎᑎᕋᕐᕕᖓᓂᒃ ᑎᑎᕋᕐᑎᖓᑕ ᒪᓕᒐᓕᐅᕐᕕᐅᑉ.). 
 
 

ᓄᓇᕗᒧᑦ ᒪᓕᒐᓐᖑᖅᑐᓂᒃ ᐊᑐᐃᓐᓇᕈᖅᑎᑦᑎᔨ  
ᒪᓕᒐᒃᓴᓕᐊᖑᔪᓕᕆᔨᒃᑯᑦ 
ᒪᓕᒐᓕᕆᔨᒃᑯᑦ  
ᒐᕙᒪᑯᑦ ᓄᓇᕗᒥᑦ   ᐅᖄᓚᐅᑎᖓ.: (867) 975-6305 
ᑎᑎᖅᑲᕐᓂᐊᕐᕕᐊ1000, ᑐᕌᕈᑎᖓ 550 ᓱᑲᑦᑐᒃᑯᑦ: (867) 975-6189 
ᐃᖃᓗᐃᑦ, NU X0A 0H0   ᖃᕆᓴᐅᔭᒃᑯ: Territorial.Printer@gov.nu.ca 

ᐅᖃᐅᓰᑦ ᐊᑐᖅᑕᐅᓲᑦ ᑐᑭᖏᑦ ᖃᑎᖅᓱᖅᓯᒪᔪᓂᒃ 
 

 
 

ᑭᓱᑐᐃᓐᓇᐃᑦ 
 

c. ᑐᑭᖃᕐᑐᖅ “ᒪᒃᐱᕌᖏᓐᓂ”. 
 
CIF ᑐᑭᖃᕐᑐᖅ “ᐊᑐᓕᕐᑎᑕᐅᓂᖓ”. 
 
NIF ᑐᑭᖃᕐᑐᖅ “ᐊᑐᓕᕐᑎᑕᐅᓯᒪᖏᑐᖅ”. 
 
s. ᑐᑭᖃᕐᑐᖅ “ᐃᓛᒃᑰᖓ ᐅᕙᓘᓐᓃᑦ “ᐃᓚᒃᑲᓐᓂᖓ” ᐅᕙᓘᓐᓃᑦ “ᐃᓚᒃᑲᓐᓂᖏᑦ, “ᑎᑎᕋᕐᓯᒪᓂᖓ” 

ᐅᕙᓘᓐᓃᑦ “ᑎᑎᕋᕐᓯᒪᓂᖏᑦ”. 
 
Sch. ᑐᑭᖃᕐᑐᖅ “ᐋᖅᑭᒃᓯᒪᔪᓂᒃ”. 
 
SI-005-98 ᑐᑭᖃᕐᑐᖅ ᑭᓱᑐᐃᓐᓇᖅ ᓈᓴᐅᓯᕐᑕᐅᓯᒪᔪᖅ SI-005-98 1998-ᖑᑎᓗᒍ. (ᖃᐅᔨᒪᓗᒍ: ᑖᓐᓇ 

ᐋᖅᑭᒃᑕᐅᓚᐅᕐᓯᒪᔪᖅ ᓄᓇᑦᓯᐊᒥ ᐱᖁᔭᐅᑦᓗᓂ ᑭᓱᑐᐃᓐᓇᖅ ᓴᖅᑭᑕᐅᓯᒪᔪᖅ ᓯᕗᓂᐊᒍ ᐃᐳᕈᓪ 1, 
1999-ᕈᓚᐅᕐᑎᓐᓇᒍ, ᑖᓐᓇ ᐱᖁᔭᐅᓕᕐᑐᖅ ᓄᓇᕗᑦᒥ ᓈᓴᐅᓯᕐᑕᐅᓯᒪᔪᖅ ᓴᖅᑭᑕᐅᓯᒪᓗᓂ ᑕᕙᓂ 
ᑭᖑᓂᐊᒍ ᐃᐳᕈᓪ 1, 1999-ᖑᓕᕐᑎᑦᓗᒍ ᐊᒻᒪ ᓯᕗᓂᐊᒍᑦ ᔮᓐᓄᐊᕆ 1, 2000.) 

 
SI-012-2003 ᑖᓐᓇ ᑐᑭᓕᒃ ᑖᓐᓇ ᑭᓱᑐᐃᓐᓇᖅ ᓈᓴᐅᓯᕐᑕᐅᓯᒪᔪᖅ ᐃᒪᐃᑦᑐᓂᒃ SI-012-2003 2003ᖑᑎᑦᓗᒍ. 

(ᖃᐅᔨᒪᓗᒍ: ᑖᓐᓇ ᐋᖅᑭᒃᑕᐅᓯᒪᔪᖅ ᓄᓇᕗᒥ ᐱᖁᔭᐅᔪᖅ ᐋᖅᑭᒃᑕᐅᓯᒪᓗᓂ ᑕᕙᓂᑦᓗᐊᕐᓘᓐᓃᑦ 
ᐅᕝᕙᓘᓃᑦ ᑭᖑᓂᐊᒍ ᔮᓐᓄᐊᕆ 1, 2000.) 

 
 

ᓇᓗᓇᐃᒃᑯᑕᐃᑦ ᓇᑦᓕᐊᖑᓂᖏᓐᓄᑦ ᐱᖁᔭᐃᑦ 
 
R.S.N.W.T. 1988,c.D-22  ᑐᑭᖃᕐᑐᖅ ᑎᑎᕋᕐᓯᒪᓂᖓ D-22 ᐋᕿᒋᐊᕐᑕᐅᓯᒪᔪᑦ 

 ᐱᖁᔭᖑᕐᑎᑕᐅᓯᒪᔪᓂ ᓄᓇᑦᓯᕐᒥ, 1988ᒥ. 
 
R.S.N.W.T. 1988,c.10(ᐃᓚᒋᐊᕐᓯᒪᔪᑦ) ᑐᑭᖃᕐᑐᖅ ᑎᑎᕋᕐᓯᒪᓂᖓ 10 ᐃᓚᒋᐊᕈᑎᖏᓐᓄᑦ 

 ᐋᖅᑭᒋᐊᕐᑕᐅᓯᒪᔪᑦ ᐱᖁᔭᖑᕐᑎᑕᐅᓯᒪᔪᓂ ᓄᓇᑦᓯᐊᕐᒥ, 1988. 
 (ᓇᓗᓇᐃᒃᑯᑕᖅ: ᑖᑯᐊ ᐃᓚᒋᐊᕐᓯᒪᔪᑦ ᐱᖓᓲᓕᖓᔪᑦ ᐊᖏᓂᖏᑦ.) 

 
S.N.W.T. 1996,c.26  .ᑐᑭᖃᕐᑐᖅ ᒪᒃᐱᕌᖏᓐᓂ 26-ᖓᓂ ᑕᑯᐊ 1996 

 ᐊᕌᒍᑕᒫᕐᓯᐅᑎᓂᒃ ᐱᖁᔭᖑᕐᑎᑕᐅᓯᒪᔪᓂ ᓄᓇᑦᓯᐊᕐᒥ. 
 
S.Nu. 2002,c.14  ᑐᑭᖃᕐᑐᖅ ᒪᒃᐱᕌᖏᓐᓂ 14-ᖓᓂ ᑕᑯᐊ 2002 

 ᐊᕌᒍᑕᒫᕐᓯᐅᑎᓂᒃ ᐱᖁᔭᖑᕐᑎᑕᐅᓯᒪᔪᓂ ᓄᓇᕗᒥ. 

i     R.S.N.W.T. 1988,c.C-20 
 

 

 
ᐃᓗᓕᖏᑦ  

  
ᑐᑭᓕᐅᖅᑕᐅᓯᒪᓂᖏᑦ  

  
ᑐᑭᖏᑦ 1 
ᒐᕙᒪᒃᑯᑦ ᐊᑐᕐᓂᐊᖅᑕᖓᑦ ᐱᖁᔭᑎᒍᑦ 2 
  

ᑐᖁᖓᔪᓕᕆᔨᑦ  
  
ᑐᖁᖓᔪᓕᕆᔨᑦ ᓂᕈᐊᖅᑕᐅᑎᓪᓗᒋᑦ 3 (1) 
ᐃᓱᓕᕝᕕᖓ ᐃᖅᑲᓇᐃᔭᕐᕕᖓᓂᒃ  (2) 
ᐊᖓᔪᖅᑳᖓᑦ ᑐᖁᖓᔪᓕᕆᔨ 4 
ᐱᔭᒃᓴᖏᑦ ᐊᖓᔪᖅᑳᖓᑦ ᑐᖁᖓᔪᓕᕆᔨ 5 (1) 
ᐊᖓᔪᖅᑳᖓᑦ ᑐᖁᖓᔪᓕᕆᔨ ᐱᔪᓐᓇᕐᓂᖏᑦ  (2) 
ᐊᖓᔪᖅᑳᖓᑦ ᑐᖁᖓᔪᓕᕆᔨᐅᑎᓪᓗᒍ  (3) 
ᐃᖅᑲᖅᑐᐃᔨ ᑐᖁᖓᔪᓕᕆᔨᑐᑦ ᐱᓕᕆᐊᖃᖅᑎᓪᓗᒍ 6 
ᐊᑭᓕᐅᑕᐅᓂᐊᒃᑐᖅ ᑐᖁᖓᔪᓕᕆᔨᐅᑉ 7 (1) 
ᐊᑭᓕᐅᑕᐅᓂᐊᒃᑐᖅ ᐊᖓᔪᖅᑳᖓᑦ ᑐᖁᖓᔪᓕᕆᔨ  (2) 
ᐊᐅᓚᑦᑎᔪᓐᓇᐅᑏᑦ  (3) 
  

ᐅᓂᒃᑳᓕᐅᕐᓂᖅ ᑐᖁᔪᖃᖅᑎᓪᓗᒍ  
  
ᓇᓗᓇᐃᖅᓯᔭᕆᐊᖃᕐᓂᖅ  8 (1) 
ᒪᓕᑦᑕᐅᙲᓐᓇᕈᓐᓇᖏᑐᖅ  (2) 
ᐸᓖᓯᐅᑉ ᐱᔭᒃᓴᖓᑦ  (3) 
ᐋᖅᑭᒃᓱᐃᓂᖅ ᐅᓂᒃᑳᓕᐅᖅᑐᖃᕐᓂᐊᖅᑎᓪᓗᒍ   (4) 
  

ᖃᐅᔨᓴᕐᓂᖅ ᐊᒻᒪ ᑐᖁᔾᔪᑎᕕᓂᕐᒥᒃ ᖃᐅᔨᓴᕐᓂᖅ   
  
ᑐᓂᓯᓂᖅ ᐱᔪᓐᓇᐅᒥᒃ ᖃᐅᔨᓴᕈᓐᓇᓂᕐᒧᑦ 9 (1) 
ᐱᔪᓐᓇᐅᑎᐅᔾᔪᑎᒃᑲᓐᓃᑦ  (2) 
ᐊᑐᖅᑕᐅᔪᓐᓇᖏᑦᑐᑦ 10 (1) 
ᐊᖀᓂᖅ ᐊᓯᐊᒍ ᑐᖁᖓᔪᓕᕆᔨᒥᒃ ᐱᓕᕆᐊᖃᖅᑎᑦᑎᓂᕐᒥᒃ 
ᐃᖅᑲᓇᐃᔮᒥᓂᒃ 

 (2) 

ᐱᔪᓐᓇᕐᓂᖏᑦ ᑐᖁᖓᔪᓕᕆᔨᐅᑉ  11 (1) 
ᐱᔾᔪᑎᖃᖅᓯᐊᕈᓂ ᐅᒃᐱᕈᓱᒃᑐᖅ  (2) 
ᑐᓂᓯᓂᖅ ᐱᔪᓐᓇᕐᓂᖅᑖᕈᑎᒥᒃ ᐱᔪᓐᓇᐅᑎᓄᑦ   (3) 
ᐃᒡᓗᒋᔭᐅᔪᒧᑦ ᐃᓯᕈᓐᓇᕐᓂᖅ 12 (1) 
ᐱᔪᓐᓇᐅᑎ ᐃᒡᓗᒋᔭᐅᔪᒥᒃ ᐃᓯᓐᓇᕐᓂᖅ  (2) 
ᐃᓯᕋᓱᐊᒐᕐᓂᖅ   (3) 



ᑐᖁᖓᔪᓕᕆᔨᓄᑦ ᐱᖁᔭᖅ, ᑲᑎᖅᓱᖅᓯᒪᔪᑦ ᒫᓐᓇᔪᑦ ᑎᑭᓪᓗᒍ: 2014-11-28
 

ii     R.S.N.W.T. 1988,c.C-20 
 

 

ᐱᔪᓐᓇᐅᑎ ᑎᒍᓯᒍᓐᓇᕐᓂᖅ ᓇᓗᓇᐃᕈᑎᒃᓴᕐᒥᒃ 13 (1) 
ᓇᓗᓇᐃᕈᑎᒃᓴᒥᒃ ᐱᓯᒪᑦᑎᓂᖅ   (2) 
ᑐᖁᖓᓕᖅᑐᒥᒃ ᖃᐅᔨᓴᕐᓂᖅ  14 (1) 
ᓄᓇᕗᑦ ᓯᓚᑖᓄᑦ ᐊᐅᓪᓚᖅᓯᓂᖅ  (2) 
ᑐᖁᖓᓕᖅᑐᒥᒃ ᖃᐅᔨᓴᖅᑐᖃᖅᑎᓪᓗᒍ  (3) 
ᕿᓕᖅᓯᓇᖅ ᖃᕋᓴᕐᒦᑦᑐᖅ  (4) 
ᐃᓗᕕᕐᒦᑦᑐᒥᒃ ᐲᖅᓯᓂᖅ ᖃᐅᔨᓴᕐᓂᐊᕐᓗᒍ 15 (1) 
ᐊᑐᕈᓐᓇᐅᑎᒥᒃ ᐱᖁᔨᓂᖅ  (2) 
ᑐᓴᐅᒪᑎᑦᑎᓂᖅ  (3) 
ᐃᓗᕕᕐᒦᑦᑐᒥᒃ ᐲᖅᑕᐅᔭᕆᐊᖃᖏᑎᓪᓗᒍ ᖃᐅᔨᓴᑕᐅᓇᓱᐊᕐᓗᓂ   (4) 
ᐸᓖᓯᑦ ᐃᑲᔪᖅᑎᓪᓗᒋᑦ 16 (1) 
ᐊᓯᐊᓂ ᐃᓄᖕᓂᑦ ᐃᑲᔪᖅᑕᐅᓂᖅ  (2) 

ᖃᐅᔨᓴᖅᑕᐅᖏᑎᓪᓗᒍ 

ᑐᖁᔾᔪᑕᐅᔪᖅ ᖃᐅᔨᓴᖅᑕᐅᔭᕆᐊᖃᓪᓚᕆᒃᑎᓪᓗᒍ  (2) 
ᑐᖁᔾᔪᑕᐅᔪᖅ ᖃᐅᔨᓴᖅᑕᐅᒐᔭᖏᑎᓪᓗᒍ 22 

ᑐᖁᖓᔪᓕᕆᔨ ᐃᓱᒪᓕᐅᕆᔭᖓᑦ  (2) 
ᖁᑦᑎᖕᓂᖅᓴᒧᑦ ᐃᖅᑲᖅᑐᐃᓂᖅ  (3) 
ᐊᖓᔪᖅᑳᖓᑦ ᑐᖁᖓᔪᓕᕆᔨ ᐃᓱᒪᓕᐅᕆᓂᖓᑦ  (4) 
ᑭᖑᓕᖅᐹᒥᒃ ᐃᓱᒪᓕᐅᕆᑎᓪᓗᒋᑦ  (5) 
ᑐᖁᔾᔪᑕᐅᔪᖅ ᖃᐅᔨᓴᖅᑕᐅᖁᔭᐅᑎᓪᓗᒍ  24 (1) 

ᑐᖁᖓᔪᓕᕆᔨᓄᑦ ᐱᖁᔭᖅ 
 

ᑐᑭᓕᐅᖅᑕᐅᓯᒪᓂᖏᑦ  
 
ᑐᑭᖏᑦ  
1. ᑖᓐᓇ ᐱᖁᔭᖅ,  
 
ᐊᖓᔪᖅᑳᖓᑦ ᑐᖁᖓᔪᓕᕆᓂᕐᒧᑦ” ᑐᑭᖓ ᑕᐃᑲᓂ ᐃᓚᖓ 4-ᒥᑦ ᓂᕈᐊᖅᑕᐅᔪᖅ ᐊᖓᔪᖅᑳᖓᑦ 
ᑐᖁᖓᔪᓕᕆᓂᕐᒧᑦ; (Chief Coroner)  
 
“ᑐᖁᖓᔪᓕᕆᔨ” ᑐᑭᓕᒃ ᑕᐃᑲᓂ ᐃᓚᒃᑲᓐᓂᖓ 3(1)-ᒥᑦ ᓂᕈᐊᖅᑕᐅᔪᖅ ᑐᖁᖓᔪᓕᕆᔨ 
ᐊᖓᔪᖅᑳᖓᓗ ᐅᕝᕙᓘᓐᓃᑦ ᐃᖅᑲᖅᑐᐃᔨ ᐱᓕᕆᐊᒃᓴᖃᖅᑐᖅ ᑐᖁᖓᔪᓕᕆᔨᐅᑉ 
ᐱᓕᕆᐊᒃᓴᕆᔭᒥᓂᒃ; (coroner)  
 
“ᐱᓂᕐᓗᓂᒃ” ᑐᑭᓕᒃ ᑕᐃᑲᓂ ᑲᓇᑕᐅᑉ ᐱᖁᔭᖓᓂᒃ ᐱᓂᕐᓗᕐᓂᖅ ᐱᒻᒪᕆᐅᓂᖅᓴᒥᒃ; (criminal 
offence)  
 
“ᑐᖁ” ᑐᑭᓕᒃ ᐃᓄᖕᒥᑦ ᑐᖁᔪᖃᖅᑎᓪᓗᒍ ᑎᒥᑯᑦ ᐊᔪᓕᖅᓯᒪᔪᑦ ᐊᒻᒪᓗ ᐱᖃᓯᐅᑎᕗᖅ ᓇᔾᔨᐊᒥᒃ 
ᓱᕋᐃᔪᖃᖅᑎᓪᓗᒍ ᑐᑭᖓᓂᒃ ᐃᓅᕙᔾᓕᐊᔪᓄᑦ ᐊᑎᓕᐅᕐᕖᑦ ᒪᓕᒐᖓᓐᓂᒃ; (death) 
 
“ᐃᖅᑲᖅᑐᐃᔨ” ᑐᑭᓕᒃ ᓄᓇᕗᑦ ᐃᖅᑲᖅᑐᐃᔪᓕᕆᓂᖅ; (judge) 
 
“ᐃᓚᓐᓇᕆᔭᐅᔪᖅ” ᑐᑭᓕᒃ ᐊᓈᓇ, ᐊᑖᑕ, ᓱᕈᓯᖅ, ᓄᑲ/ᐊᖓᔪᒃ/ᓇᔭ/ᐊᓂᒃ ᐅᕝᕙᓘᓐᓃᑦ 
ᐊᐃᑉᐸᕕᓂᖓᑕ ᑐᖁᖓᔪᒧᑦ; (next of kin)  
 
 “ᐸᓖᓯ” ᑐᑭᓕᒃ ᐃᓚᒋᔭᐅᔪᖅ ᐅᕝᕙᓘᓐᓃᑦ ᐸᓖᓯᐅᑉ ᐃᖃᓇᐃᔮᕆᔭᖓᑕ; (police) 
 
“ᐅᖃᐅᓯᕆᔭᐅᔪᓐᓇᖅᑐᖅ ᑐᖁᔪᖃᖅᑎᓪᓗᒍ” ᑕᐃᑲᓂ ᐃᓚᒃᑲᓐᓂᖓ 8(1)-ᒥᑦ ᑐᑭᓕᒃ 
ᑐᖁᔪᖃᖅᑎᓪᓗᒍ ᐅᖃᐅᓯᐅᔭᕆᐊᓕᒃ; (reportable death) 
 
“ᑐᖁᖓᔪᒧᑦ ᐊᐃᑉᐸᕕᓂᖓ” ᑐᑭᓕᒃ ᐃᓄᒃ, ᑐᖁᔪᖃᓚᐅᖅᑎᓐᓇᒍ ᐃᓄᖕᒥᑦ ᐊᓯᐊᓂᒃ,  

(a)    ᑐᖁᔪᖓᔪᒧᑦ ᑲᑎᑎᑕᐅᓯᒪᔪᕕᓂᖅ; ᐅᕝᕙᓘᓐᓃᑦ 
(b)    ᐃᒡᓗᒥᐅᖃᖅᑎᒌᒃᑐᕕᓃᑦ ᐊᐃᑉᐸᕇᑐᑎᒃ ᑲᑎᑎᑕᐅᓯᒪᓇᑎᒃ    
 ᑐᖁᔪᖓᔪᒧᑦ, ᑭᓯᐊᓂ 

(i) ᐊᕌᒍᓂᒃ ᒪᕐᕉᓐᓂᒃ ᐃᒡᓗᒥᐅᖃᑎᒌᒃᑐᕕᓂᒃ, ᐅᕝᕙᓘᓐᓃᑦ 
(ii) ᑲᑎᙵᑎᓪᓗᒋᑦ ᕿᑐᕐᖓᖃᖅᑎᓪᓗᑎᒃ ᐅᕝᕙᓘᓐᓃᑦ 

ᑎᒍᐊᖃᖅᑐᑎᒃ ᕿᑐᕐᖓᒥᓂᒃ. 
(spouse of the deceased)  

    S.Nu. 2010,c.3,s.2(3); S.Nu.2011,c.25,s.5(2). 

ᒐᕙᒪᒃᑯᑦ ᐊᑐᕐᓂᐊᖅᑕᖓᑦ ᐱᖁᔭᑎᒍᑦ 
2. ᑖᓐᓇ ᐱᖁᔭᖅ ᒪᓕᒋᐊᖃᕐᓂᖅ ᓄᓇᕗᑦ ᒐᕙᒪᖓᑦ ᐊᑐᖅᑕᐅᓂᐊᖅᑐᖅ 
ᑭᒡᒐᖅᑐᖅᑕᖏᓐᓂᒡᓗ.  S.Nu. 2010,c.3,s.2(3). 
 

ᑐᑯᖓᔪᓕᕆᔨᑯᑦ  
 

ᑐᖁᖓᔪᓕᕆᔨᑦ ᓂᕈᐊᖅᑕᐅᑎᓪᓗᒋᑦ  
3. (1) ᒥᓂᔅᑕ ᓄᓇᕗᑦ ᓂᕈᐊᑐᐃᓐᓇᕆᐊᓕᒃ ᐊᑕᐅᓯᕐᒥᒃ ᐊᒥᓲᓂᕐᓴᓂᒃ ᑐᖁᖓᔪᓕᕆᔨᒥᑦ. 
S.Nu. 2010,c.3,s.2(3). 
 
ᐃᓱᓕᕝᕕᖓ ᐃᖅᑲᓇᐃᔮᓂᒃ  
 (2) ᑕᐃᑲᓂ ᐃᓚᒃᑲᓐᓂᖓ (1)-ᒥᑦ ᑐᖁᖓᔪᕆᓕᔨ ᓂᕈᐊᖅᑕᐅᔪᖅ ᐃᖅᑲᓇᐃᔮᖃᓐᓂᐊᕐᑐ  
ᐊᕐᕌᒍᓂᒃ ᐱᖓᓱᓂᒃ ᐃᓱᓕᕝᕕᖃᖅᓗᓂᒃ.  S.N.W.T. 1995,c.11,s.12; S.Nu. 2010,c.3,s.2(3). 
 
ᐊᖓᔪᖅᑳᖓᑦ ᑐᖁᖓᔪᓕᕆᔨ 
4. ᒥᓂᔅᑕ ᐃᓄᖕᒥᑦ ᓂᕈᐊᑐᐃᓐᓇᕆᐊᓕᒃ ᐊᖓᔪᖅᑳᒧᑦ ᑐᖁᖓᔪᓕᕆᔨᒥᒃ ᓄᓇᕗᑦ. 
S.Nu. 2010,c.3,s.2(3). 
 
 
ᐱᔭᒃᓴᖏᑦ ᐊᖓᔪᖅᑳᖓᑦ ᑐᖁᖓᔪᓕᕆᔨ 
5. (1) ᐊᖓᔪᖅᑳᖓᑦ ᑐᖁᖓᔪᓕᕆᔨᑦ ᐃᒪᓐᓇᐃᓕᐅᕋᔭᖅᑐᖅ  

(a) ᑕᕝᕙᓂ ᐱᖁᔭᕐᒥᒃ ᐊᐅᓚᑦᑎᓗᓂ ᐊᑐᐊᒐᖏᓐᓂᒡᓗ; ᐊᒻᒪ   
(b) ᐊᖏᔪᖅᑳᕆᔭᐅᓪᓗᓂ ᑐᖁᖓᔪᓕᕆᔨᓕᒫᓄᑦ ᐱᓕᒻᒪᒃᓴᖅᑎᓪᓗᒋᓪᓗ 

ᐱᔪᓐᓇᐅᑎᖏᓐᓂᒃ ᐊᑐᕐᓗᑎᒃ. 
 
ᐊᖓᔪᖅᑳᖓᑦ ᑐᖁᖓᔪᓕᕆᔨ ᐱᔪᓐᓇᕐᓂᖏᑦ  
 (2) ᐊᖓᔪᖅᑳᖓᑦ ᑐᖁᖓᔪᓕᕆᔨ ᐃᒪᓐᓇᐃᓕᐅᑐᐃᓐᓇᕆᐊᓕᒃ  

(a) ᑐᖁᖓᔪᓕᕆᔨᓂᒃ ᐃᑲᔪᖅᐸᒡᓗᓂ ᕿᒥᕐᕈᑎᓪᓗᒋᑦ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐊᓯᖏᓐᓂᒡᓗ ᐱᓕᕆᔨᒻᒪᕆᓂᒃ 
ᐱᔭᕆᐊᖃᖅᑎᓪᓗᒍ;  

(b) ᐋᖅᑭᒃᓯᓇᓱᐊᕐᓗᑎᒃ ᐃᓕᓐᓂᐊᕈᑎᓂᒃ ᐱᖁᓯᒪᔭᖏᓐᓄᑦ 
ᑐᖁᖓᔪᓕᕆᔨᑯᑦ;  

(c) ᖃᐅᔨᔭᐅᕙᓪᓕᐊᔪᑦ ᓴᖅᑭᑕᐅᔪᕕᓃᓪᓗ ᑐᖁᖓᔪᓕᕆᔨᑯᑦ ᐊᒻᒪ 
ᖃᐅᔨᒪᑎᓪᓗᓂᒋᑦ ᓈᓚᒋᐊᖅᑐᖅᓯᒪᔪᓄᑦ ᐃᓄᖕᓄᑦ ᑐᓴᕆᐊᖃᖅᑐᓄᑦ, 
ᑭᒡᒐᖅᑐᐃᔪᓂᒃ ᐅᕝᕙᓘᓐᓃᑦ ᒐᕙᒪᐅᔪᓂᒃ ᐃᖅᑲᓇᐃᔭᕐᕕᖏᓐᓂᒃ;  

(d) ᑭᒃᑯᑐᐃᓐᓇᕐᓄᑦ ᑐᓴᐅᒪᑎᑦᑎᖃᑦᑕᕐᓗᑎᒃ; 
(e) ᐱᓐᓇᐃᓯᒪᔪᑦ, ᓴᖅᑭᑎᑦᑎᕙᒡᓗᓂ ᐊᒻᒪ ᑐᓂᐅᖅᑲᕐᑕᐅᓂᐊᕐᑐᓂ 

ᐱᓕᕆᐊᓂᑦ ᐊᐅᓚᑕᐅᓂᖏᑦ ᑐᙵᕕᓂᖏᑦ ᑐᖁᖓᔪᓕᕆᔨᑯᑦ 
ᑭᒡᓕᖏᓂᒡᓗ ᐱᓕᕆᐊᓴᖏᓂᒃ ᒪᓕᒃᑕᐅᓗᑎᒃ ᐱᔭᒃᓴᓂᒃ ᐊᒻᒪ 
ᐱᓕᒻᒪᒃᓴᖅᑎᓪᓗᒋᑦ ᐱᔪᓐᓇᐅᑎᖏᓐᓄᑦ; ᐊᒻᒪ 

(f) ᒥᓂᔅᑕᒧᑦ ᐃᓱᒪᒃᓴᖅᓯᐅᖅᑎᑦᑎᕙᒡᓗᓂ ᓂᕈᐊᕐᓂᖅ ᐱᓪᓗᒍ 
ᐲᖅᑎᑕᐅᔪᖃᓚᖓᑎᓪᓗᒍ ᑐᖁᖓᔪᓕᕆᔨᒥᒃ. 

ᐊᖓᔪᖅᑳᖓᑦ ᑐᖁᖓᔪᓕᕆᔨᐅᑎᓪᓗᒍ 
 (3) ᐊᖓᔪᖅᑳᖓᑦ ᑐᖁᖓᔪᓕᕆᔨ ᐱᓕᒻᒪᒃᓴᑐᐃᓐᓇᕆᐊᓕᒃ ᐊᒻᒪ ᐱᓕᕆᐊᖃᕐᓗᓂ 
ᖃᓄᑐᐃᓐᓇᖅ ᐅᕝᕙᓘᓐᓃᑦ ᐱᔪᓐᓇᓕᒫᒥᓂᒃ ᐅᕝᕙᓘᓐᓃᑦ ᐱᔭᒃᓴᖏᓐᓂᒃ 
ᑐᖁᖓᔪᓕᕆᔨᐅᓂᕐᒥᓄᑦ.  
 
ᐃᖅᑲᖅᑐᐃᔨ ᑐᖁᔪᓕᕆᔨᑐᑦ ᐱᓕᕆᐊᖃᖅᑎᓪᓗᒍ 
6. ᐃᒪᓐᓇᐃᓕᐅᑐᐃᓐᓇᕆᐊᓕᒃ ᐃᖅᑲᖅᑐᐃᔨ, ᐊᒻᒪ ᒥᓂᔅᑕ ᑐᒃᓯᕋᖅᑕᒥᓂᒃ ᒪᓕᒡᓗᒍ, 
ᐱᓕᒻᒪᒃᓴᕐᓗᓂ ᐱᓕᕆᐊᖃᕐᓗᓂ ᖃᓄᑐᐃᓐᓇᖅ ᐅᕝᕙᓘᓐᓃᑦ ᐱᔪᓐᓇᐅᑎᓕᒫᒥᓂᒃ ᐊᑐᕐᓗᓂ 
ᐅᕝᕙᓘᓐᓃᑦ ᐱᔭᒃᓴᖏᓐᓂᒃ ᑐᖁᖓᔪᓕᕆᔨᐅᑉ.  
 
ᐊᑭᓕᐅᑕᐅᓂᐊᒃᑐᖅ ᑐᖁᖓᔪᓕᕆᔨᒧᒃ  
7. (1) ᑐᖁᖓᔪᓕᕆᔨ ᐊᑭᓕᖅᓱᐃᖃᑦᑕᕋᔭᖅᑐᖅ ᑮᓇᐅᔭᒃᓴᓕᐊᕆᖁᔭᐅᔪᒥᒃ ᐱᔭᒃᓴᖏᓐᓄᑦ 
ᐱᓕᕆᐊᖃᖅᑎᓪᓗᒍ.  
 
ᐊᑭᓕᐅᑕᐅᓂᐊᒃᑐᖅ ᐊᖓᔪᖅᑳᖓᑦ ᑐᖁᖓᔪᓕᕆᔨ  
 (2) ᐊᖓᔪᖅᑳᖓᑦ ᑐᖁᖓᔪᓕᕆᔨ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᒋᔭᐅᖏᑦᑐᖅ 
ᐊᑭᓕᖅᓱᖅᑕᐅᒐᔭᖅᑐᖅ ᑮᓇᐅᔭᒃᓴᓕᕆᐊᖁᔭᐅᔪᓂᒃ ᐱᔭᒃᓴᖏᓐᓂᒃ ᐱᓕᕆᐊᖃᖅᑎᓪᓗᒍ.  
 
ᐊᐅᓚᑦᑎᔪᓐᓇᐅᑏᑦ  
 (3) ᒪᓕᒡᓗᒍ ᐊᑐᐊᒐᑦ ᐱᔭᒃᓴᖏᓐᓄᑦ ᐱᓕᕆᐊᖃᖅᑎᓪᓗᒍ ᑐᖁᖓᔪᓕᕆᔨ 
ᐅᑎᕐᕕᐅᒐᔭᖅᑐᖅ ᓈᒻᒪᓪᓗᐊᖅᑐᓂᒃ ᐱᔭᕆᐊᖃᖅᑎᓪᓗᒍ ᐊᐅᓚᑦᑎᔪᓐᓇᐅᑎᓂᒃ 
ᐃᖅᑲᓇᐃᔮᕆᓗᓂᐅᑉ ᑐᕌᖓᔪᖅ ᑕᐃᑲᓂ ᒪᓕᒐᕋᓛᓂᒃ.  S.Nu. 2010,c.3,s.2(3). 
 

ᐅᓂᒃᑳᓕᐅᕐᓂᖅ ᑐᖁᔪᖃᖅᑎᓪᓗᒍ 
 
ᓇᓗᓇᐃᖅᓯᔭᕆᐊᖃᕐᓂᖅ  
8. (1) ᑐᖁᖓᔪᓕᕆᔨᒥᒃ ᑭᓇᑐᐃᓐᓇᖅ ᓇᓗᓇᐃᖅᓯᑲᐅᑎᒋᔭᕆᐊᓕᒃ ᐅᕝᕙᓘᓐᓃᑦ ᐸᓖᓯᒥᒃ 
ᓄᓇᕗᒥᑦ ᑭᓇᑐᐃᓐᓇᕐᒥᒃ ᑐᖁᔪᒥᒃ ᖃᐅᔨᔭᐅᔪᖃᖅᑎᓪᓗᒍ, ᐅᕝᕙᓘᓐᓃᑦ ᓄᓇᕗᑦ ᐱᔾᔪᑎᖓᓂᒃ 
ᑐᖁᔪᖃᖅᑎᓪᓗᒍ, ᑕᐃᒪᓐᓇ ᑐᖁᔾᔪᑎᖓ 

(a) ᐱᔾᔪᑎᖓ ᐋᓐᓂᖅᓯᕐᔪᐊᖅᑐᖃᖅᑐᕕᓂᐅᑎᓪᓗᒍ , ᐱᔭᖅᑯᑕᐅᖏᑐᒥᒃ, 
ᐃᒻᒥᓃᖅᑐᖃᖅᑎᓪᓗᒍ ᐅᕝᕙᓘᓐᓃᑦ ᐊᓯᐊᓂᒃ ᐱᔾᔪᑎᒥᒃ 
ᐋᓐᓂᐊᖅᑖᕐᓂᒥᓄᑦ ᐊᓯᐊᒍᑦ, ᖃᓂᒪᓂᒃᑯᑦ ᐅᕝᕙᓘᓐᓃᑦ 
ᐃᓄᑐᖃᐅᓕᕐᓂᕐᒥᓄᑦ;  

(b) ᐱᔾᔪᑎᒋᓗᓂᐅ ᐃᒃᐱᒍᓱᑦᑎᐊᓐᖏᓂᖓᓄᑦ, ᑲᒪᒋᔭᐅᑦᑎᐊᖏᓐᓂᖓᓄᑦ 
ᑕᒻᒪᖅᑐᓂᒃ ᐅᕝᕙᓅᓃᑦ ᐊᑦᑕᕈᓱᖏᑯᓂᒃ;   

(c) ᑕᐃᒪᓐᓇᑳᓪᓚᒃ ᐊᒻᒪ ᓂᕆᐅᓇᖏᑐᑯᑦ ᑐᖁᑳᓪᓚᒃᑐᕕᓂᐅᑎᓪᓗᒍ 
ᐋᓐᓂᐊᖃᓕᒑᖏᑦᑎᐊᖅᑐᒃᑯᑦ;  

(d) ᐅᓪᓗᓂᒃ 10-ᓂᒃ ᑭᖑᓂᐊᒍ ᐋᓐᓂᐊᓲᖅᑕᐅᔪᕕᓂᐅᑎᓪᓗᒍ ᐅᕝᕙᓘᓐᓃᑦ 
ᑐᖁᖓᔪᖅ ᐃᒃᐱᓂᐊᓇᖏᑦᑐᓄᑦ ᐊᑐᖅᑐᕕᓂᐅᑎᓪᓗᒍ ᐅᕝᕙᓘᓐᓃᑦ 
ᖃᓄᐃᑦᑐᓂᖅᐸᓪᓕᐊᔪᓐᓃᖅᑎᓪᓗᒍ ᐃᒃᐱᓂᐊᒍᓐᓃᕐᓇᖅᑐᒥᒃ 
ᑐᖁᑳᓪᓚᒃᑐᕕᓂᐅᑎᓪᓗᒍ;  

(e) ᐃᖅᑲᓇᐃᔮᒥᓄᑦ ᐃᓕᓐᓂᐊᖅᑎᓪᓗᒍ;  
(f) ᓇᔾᔨᐊᒥᒃ ᓱᕋᐃᔪᖃᖅᑎᓪᓗᒍ ᓗᒃᑖᖅᑕᖃᖏᑎᓪᓗᒍ;  
(g) ᐱᓯᒪᔭᐅᑎᓪᓗᒍ ᑐᖁᑳᓪᓚᒃᑐᕕᓂᐅᑎᓪᓗᒍ ᐅᕝᕙᓘᓐᓃᑦ ᐃᒥᓂ 

ᑎᒍᔭᐅᑎᒐᓂᒃ ᒪᓕᒡᓗᒍ ᒪᓕᒐᖅᑎᒍᑦ ᐊᓄᓪᓚᒃᓰᕕᖕᒥᑦ, 
ᑮᒃᓯᒪᔪᒦᑎᑕᐅᑎᓪᓗᒍ, ᐊᓄᓪᓚᒃᓯᕕᒡᔪᐊᕐᒥᑎᓪᓗᒍ, ᐋᓐᓂᐊᕕᖕᒥᑦ 
ᐅᕝᕙᓘᓐᓃᑦ ᐊᓯᐊᓂ ᐃᑲᔪᖅᑕᐅᕕᖕᒥᑦ; ᐅᕝᕙᓘᓐᓃᑦ  

(h) ᑐᖁᑳᓪᓚᒃᑐᕕᓂᐅᑎᓪᓗᒍ ᑎᒍᔭᐅᓯᒪᓪᓗᓂ ᐅᕝᕙᓘᓐᓃᑦ ᐸᓖᓯᒥᒃ 
ᐱᓯᒪᑦᑎᔭᐅᑎᓪᓗᒍ. 

 
ᒪᓕᑦᑕᐅᙲᓐᓇᕈᓐᓇᖏᑐᖅ 
 (2) ᓱᖁᑎᒋᓐᖏᓪᓗᒋᑦ ᐃᓚᒃᑲᓐᓂᖓᓂ (1)-ᒥᒃ, ᐃᓄᒃ ᑐᓴᐅᒪᑎᑦᑎᔭᕆᐊᖃᖏᑦᑐᖅ 
ᑐᖁᖓᔪᓕᕆᔨᒥᒃ ᐅᕝᕙᓘᓐᓃᑦ ᐸᓖᓯᒥᒃ ᐅᓂᒃᑳᓕᐊᕆᔭᐅᔪᓐᓇᖅᑐᒥᒃ ᑐᖁᖓᔪᒥᒃ ᖃᐅᔨᒪᑎᓪᓗᒍ 
ᑐᖁᖓᔪᓕᕆᔨ ᐅᕝᕙᓘᓐᓃᑦ ᐸᓖᓯ ᖃᐅᔨᒪᕇᖅᑎᓪᓗᒍ ᑐᖁᖓᔪᒥᒃ.  
 
ᐸᓖᓯᐅᑉ ᐱᔭᒃᓴᖓᑦ  
 (3) ᐸᓖᓯ ᖃᐅᔨᒪᑎᓪᓗᒍ ᑐᖁᖓᔪᒥᒃ ᐅᓂᒃᑳᓕᐅᕐᓗᓂ ᒫᓐᓇᑲᐅᑎᒋᑦ 
ᐊᓂᕐᓂᖃᕈᓐᓃᖅᑎᓪᓗᒍ ᑐᖁᖓᔪᓕᕆᔨᒧᑦ.  
 
ᐋᖅᑭᒃᓱᐃᓂᖅ ᐅᓂᒃᑳᓕᐅᖅᑐᖃᕐᓂᐊᖅᑎᓪᓗᒍ  
 (4) ᑐᖁᖓᔪᓕᕆᔨᐅᑉ ᐊᖓᔪᖅᑳᖓᑦ ᐋᖅᑭᒃᓱᐃᑐᐃᓐᓇᕆᐊᓕᒃ ᐋᓐᓂᐊᕕᖕᓂᑦ, 
ᐊᓄᓪᓚᒃᓰᕕᒡᔪᐊᓂᒃ ᐊᒻᒪ ᐸᓖᓯᒃᑯᓐᓂᑦ ᑐᓴᐅᒪᑎᑦᑎᓇᓱᐊᕐᓗᑎᒃ ᐅᓂᒃᑳᕆᔭᐅᔪᓐᓇᖅᑐᓂᒃ 
ᑐᖁᖑᔪᓐᓄᑦ ᐃᓄᖕᓂᒃ ᑖᒃᑯᓂᖓ ᐃᑲᔪᖅᑕᐅᕕᖕᓄᑦ ᐅᕝᕙᓘᓐᓃᑦ ᐊᓯᐊᓄᑦ ᑲᑐᔾᔨᖃᑎᒌᓂᒃ. 
S.Nu. 2007,c.15,s.177(Sch.,s.4); S.Nu. 2010,c.3,s.2(3). 
 

ᖃᐅᔨᓴᕐᓂᖅ ᐊᒻᒪ ᑐᖁᔾᔪᑕᐅᔪᖅ ᖃᐅᔨᓴᖅᑕᐅᓂᖏᑦ  
 
ᑐᓂᓯᓂᖅ ᐱᔪᓐᓇᐅᒥᒃ ᖃᐅᔨᓴᕈᓐᓇᓂᕐᒧᑦ 
9. (1) ᑐᖁᖓᔪᓕᕆᔨ ᖃᐅᔨᑎᓪᓗᒍ ᐅᓂᒃᑳᖑᔪᓐᓇᖅᑐᒥᒃ ᑐᖁᔪᖃᖅᑎᓪᓗᒍ 
ᐃᒪᓐᓇᐃᓕᐅᕋᔭᖅᑐᖅ  

(a) ᑎᒥᒥᒃ ᓄᓇᕗᑦ, ᐱᔪᓐᓇᐅᒥᒃ ᑐᓂᓯᓗᓂ ᑕᑕᑎᒐᒃᓴᐅᖁᔭᐅᔪᒥᒃ ᑐᖁᖓᔪᑉ 
ᑎᒥᖓᓂᒃ ᐱᓇᓱᐊᖅᑎᓪᓗᒍ; ᐊᒻᒪ  

(b) ᑐᖁᖓᔪᒥᒃ ᖃᐅᔨᓴᕐᓗᓂ ᑐᖁᖓᔪᓕᕆᔨ ᐃᓱᒪᒃᓴᓯᐅᕐᓗᓂ ᐱᔾᔪᑎᖓᓂᒃ 
ᑐᖁᔾᔪᑕᐅᔪᒥᒃ. 

 
ᐱᔪᓐᓇᐅᑎᐅᔾᔪᑎᒃᑲᓐᓃᑦ 
 (2) ᐊᓯᐊᓂᒃ ᑐᖁᖓᔪᓕᕆᔨᒥᒃ ᐱᔪᓐᓇᐅᑎᒥᒃ ᑐᓂᓯᒐᔭᖏᑦᑐᖅ ᐅᕝᕙᓘᓐᓃᑦ ᐊᓯᐊᒍ 
ᑐᖁᖓᔪᓕᕆᔨ ᐱᔪᓐᓇᐅᑎᒥᒃ ᑐᓂᓯᔭᕇᖅᓯᒪᓕᖅᑎᓪᓗᒍ ᐅᕝᕙᓘᓐᓃᑦ ᑕᐃᑲᓂ ᐃᓚᒃᑲᓐᓂᖓ (1)-
ᒥᒃ ᐱᒋᐊᕐᓗᓂ ᖃᐅᔨᓴᕐᓂᒃᑯᑦ ᑭᓯᐊᓂ ᐊᖓᔪᖅᑳᖓᑦ ᑐᖁᖓᔪᓕᕆᔨ ᐱᖁᔨᑎᓪᓗᒍ. 
S.Nu. 2010,c.3,s.2(3).  

ᐊᑐᖅᑕᐅᔪᓐᓇᖏᑦᑐᑦ  
10. (1) ᓱᖁᑎᒋᓐᖏᓪᓗᒋᑦ ᐃᓚᒃᑲᓐᓂᖓ 9(1)-ᒥᒃ, ᑐᖁᖓᔪᓕᕆᔨ ᐱᔪᓇᐅᑎᓕᐅᒐᔭᖏᑦᑐᖅ 
ᑎᒥᒥᒃ ᑐᖁᖓᔪᒥᒃ ᐱᓪᓗᓂ ᐅᕝᕙᓘᓐᓃᑦ ᖃᐅᔨᓴᓪᓗᓂ ᑐᖁᖓᔪᒥᒃ ᐃᒪᓐᓇᐃᑎᓪᓗᒍ  

(a) ᑐᖁᖓᔪᓕᕆᔨ, ᑲᑐᔾᔨᖃᑎᖓ, ᐃᖅᑲᓇᐃᔭᖃᑎᖓ, ᐃᖅᑲᓇᐃᔭᖅᑎ, 
ᐃᖅᑲᓇᐃᔭᖅᑎᖓᑦ ᑐᖁᖓᔪᓕᕆᔨᐅᑉ ᑲᒪᑎᓪᓗᒍ ᑐᖁᖓᔪᒥᒃ 
ᓘᒃᑖᖅᑎᑐᑦ ᑕᐃᑲᖓᑦ ᑕᖅᑭᓂᒃ ᐊᕐᕕᓂᓖᖕᓂᑦ ᑐᖁᓚᐅᖅᑎᓐᓇᒍ; 

(b) ᐱᓕᕆᐊᖓᑦ ᑐᖁᖓᔪᓕᕆᔨᐅᑉ ᐅᕝᕙᓘᓐᓃᑦ ᑲᑐᔾᔨᖃᑎᖓᑦ, 
ᐃᖅᑲᓇᐃᔭᖃᑎᖓᑦ, ᐃᖅᑲᓇᐃᔭᖅᑎᖏᑦ ᐅᕝᕙᓘᓐᓃᑦ ᑐᖁᖓᔪᓕᕆᔨᒧᑦ 
ᑲᒪᖃᑎᖓ ᐊᐱᖅᓱᖅᑕᐅᑐᐃᓐᓇᕆᐊᓕᒃ ᐱᔾᔪᑎᒋᓗᒍ 
ᑐᖁᔾᔪᑕᐅᓚᐅᖅᑐᒧᑦ;  

(c) ᑐᖁᓐᓂᕈᓂ ᐋᓐᓂᐊᕕᖕᒥᑦ ᑕᐃᒪᓐᓇ ᑐᖁᖓᔪᓕᕆᔨ ᐃᓕᓐᓂᐊᑦᑕᑎᓪᓗᒍ 
ᐋᓐᓂᐊᖃᓐᓇᖏᑐᓕᕆᓂᕐᒧᑦ; ᐅᕝᕙᓘᓐᓃᑦ  

(d) ᑐᖁᔪᖃᖅᑎᓪᓗᒍ ᐊᖏᕐᕋᕆᔭᐅᔪᒥᒃ, ᓇᖕᒥᓂᖁᑎᒋᔭᐅᔪᒥᒃ 
ᐃᖅᑲᓇᐃᔭᕐᕕᖕᒥᑦ ᑕᐃᒪᓐᓇ ᑐᖁᖓᔪᓕᕆᔨ ᐱᖁᑎᖃᕐᕕᒋᔭᐅᔪᒥᒃ. 

 
ᐊᖀᓂᖅ ᐊᓯᐊᒍ ᑐᖁᖓᔪᓕᕆᔨᒥᒃ ᐱᓕᕆᐊᖃᖅᑎᑦᑎᓂᕐᒥᒃ ᐃᖅᑲᓇᐃᔮᒥᓂᒃ  
 (2) ᑐᖁᖓᔪᓕᕆᔨ ᖃᐅᔨᑎᓪᓗᒍ ᑐᖁᖓᔪᒥᒃ ᐅᓂᒃᑳᓕᐅᖅᑕᐅᔪᓐᓇᖅᑐᒥᒃ ᑭᓯᐊᓂᒃ 
ᐱᖁᓯᒪᖏᑕᖓᓂᒃ ᐃᓚᒃᑲᓐᓂᖓ (1)-ᒥᑦ ᐱᔪᓐᓇᐅᑎᓕᐅᖅᑎᓪᓗᒍ ᑎᒥᒥᒃ ᐱᓗᓂ ᐅᕝᕙᓘᓐᓃᑦ 
ᖃᐅᔨᓴᕐᓂᖃᖅᑎᓪᓗᒍ ᓇᓗᓇᐃᖅᓯᑲᐅᑎᒐᔭᖅᑐᖅ ᐊᖓᔪᖅᑳᖓᓄᑦ ᑐᖁᖓᔪᓕᕆᔨᒧᑦ ᐊᒻᒪ, 
ᐊᑐᐊᕐᓯᒪᔪᖅ ᐱᖁᔭᒥᒍᑦ ᐊᑐᕐᓗᓂ, ᐊᓯᐊᓂᒃ ᑐᖁᖓᔪᓕᕆᔨᒧᑦ ᐱᔪᓐᓇᐅᑎᑖᖅᑎᑦᑎᓗᓂ ᐊᒻᒪ 
ᖃᐅᔨᓴᕐᓗᓂᓗ.  S.Nu. 2010,c.3,s.2(3).  
 
ᐱᔪᓐᓇᕐᓂᖏᑦ ᑐᖁᖓᔪᓕᕆᔨᐅᑉ  
11. (1) ᑐᖁᖓᔪᓕᕆᔨ ᐅᒃᐱᕆᒃᐸᒍ ᖃᐅᔨᓴᕆᐊᖃᓪᓚᕆᒃᑎᓪᓗᒍ ᐱᔾᔪᑎᖏᓐᓂᒃ 
ᖃᐅᔨᓴᕐᓂᐅᔪᑦ ᐅᕝᕙᓘᓐᓃᑦ ᑐᖁᔾᔪᑕᐅᔪᕕᓂᕐᒧᑦ ᖃᐅᔨᓴᖅᑎᓪᓗᒋᑦ ᐃᒪᐃᑕᐅᑎᓪᓗᒋᑦ 

(a) ᐃᓯᕐᓗᓂ ᖃᐅᔨᓴᕐᓗᓂᓗ ᓇᒥᑐᐃᓐᓇᖅ ᑐᖁᕝᕕᒋᔭᐅᓚᐅᖅᓯᒪᔪᒥᒃ, 
ᐅᕝᕙᓘᓐᓃᑦ ᑐᖁᖓᔪᓕᕆᔨᐅᑉ ᐅᒃᐱᕆᔭᒥᓂᒃ ᓇᒦᓂᕆᓚᐅᖅᓯᒪᔭᒥᓂᒃ, 
ᐃᓅᔪᓐᓃᓚᐅᖅᑎᓐᓇᒍ;  

(b) ᓴᐳᒻᒥᓗᓂᐅᒃ ᓇᒦᓐᓂᕆᓚᐅᖅᑕᖓᑦ ᐅᕝᕙᓘᓐᓃᑦ ᑐᖁᖓᔪᓕᕆᔨᐅᑉ 
ᐅᒃᐱᕆᒍᓂᐅᒃ ᑐᖁᓚᐅᕐᓂᖓ ᐃᑲᕐᕋᓂᒃ 48-ᓂᒃ ᐊᑯᓂᐅᓂᕐᓴ 
ᐅᕝᕙᓘᓐᓃᑦ ᖃᓄᑎᒋᑦ ᐊᖓᔪᖅᑳᖓᑦ ᑐᖁᖓᔪᓕᕆᔨ ᐱᖁᒐᔭᖅᑕᖓᓂᒃ;  

(c) ᐱᔪᓐᓇᐅᑎᑖᖅᑎᑕᐅᓯᒪᔪᖃᖅᑎᓪᓗᒍ ᑕᐃᑲᓂ ᐃᓚᒃᑲᓐᓂᖓᓂ 13(1)-ᒥᑦ, 
ᑭᓱᑐᐃᓐᓇᕐᒥᒃ ᐱᓗᓂ ᑐᖁᖓᔪᓕᕆᔨᐅᑉ ᐅᒃᐱᕆᔭᒥᓂᒃ 
ᖃᐅᔨᓴᖅᑕᐅᑎᔭᕆᐊᖃᕐᓂᐊᕋᓱᒋᒍᓂᐅᒃ ᐱᖁᑎᒥᒃ; ᐊᒻᒪ  

(d) ᐃᓗᕕᕐᒦᑦᑐᒥᒃ ᐲᖅᓯᖁᔨᓗᓂ ᖃᐅᔨᓴᕐᓂᐊᕐᓗᒍ ᑎᒥᒥᒃ ᐱᖁᔭᐅᑎᓪᓗᒍ 
ᐊᖓᔪᖅᑳᖓᑕ ᑐᖁᖓᔪᓕᕆᔨ ᐅᕝᕙᓘᓐᓃᑦ ᒥᓂᔅᑕᐅᑉ. 

 
ᐱᔾᔪᑎᖃᖅᓯᐊᕈᓂ ᐅᒃᐱᕈᓱᒃᑐᖅ 
 (2) ᑐᖁᖓᔪᓕᕆᔨᐅᑉ ᐱᔪᓐᓇᕐᓂᖓᑎᒍᑦ ᐅᒃᐱᕆᒍᓂᐅᒃ ᐊᑐᖅᑕᐅᔪᓐᓇᖅᑐᖅ, 
ᐊᑐᕈᓐᓇᕐᓂᐊᕋᓱᒋᒃᐸᒍ ᐊᒻᒪ ᐱᔾᔪᑎᖃᖅᓯᐊᕈᓂ.  

ᑐᓂᓯᓂᖅ ᐱᔪᓐᓇᕐᓂᖅᑖᕈᑎᒥᒃ ᐱᔪᓐᓇᐅᑎᓄᑦ 
 (3) ᑐᖁᖓᔪᓕᕆᔨ ᐱᖁᔨᑐᐃᓐᓇᕆᐊᓕᒃ ᓗᒃᑖᕐᒥᒃ ᐅᕝᕙᓘᓐᓃᑦ ᐸᓖᓯᒥᒃ ᐱᓕᒻᒪᒃᓴᕐᓗᓂ 
ᖃᓄᑐᐃᓐᓇᖅ ᐱᔪᓐᓇᕐᓕᒫᒥᓂᒃ ᑐᖁᖓᔪᓕᕆᔨᐅᑉ ᑕᐃᑲᓂ ᐃᓚᒃᑲᓐᓂᖓ (1)-ᒥᑦ, ᑭᓯᐊᓂᑦᑕᐅᖅ 
ᐱᔪᓐᓇᕐᓂᕆᔭᖓᑦ ᐊᑐᕈᓐᓇᕐᓗᓂ ᐅᒃᐱᕆᔭᒥᒍᑦ ᑐᖁᖓᔪᓕᕆᔨ, ᐅᒃᐱᕆᔭᖓᓪᓗ 
ᑐᖁᖓᔪᓕᕆᔨᐅᑉ ᓇᖕᒥᓂᖅ ᐃᓱᒪᒋᒍᓂᐅᒃ.   2010,c.3,s.2(3).  
 
ᐃᒡᓗᒋᔭᐅᔪᒧᑦ ᐃᓯᕈᓐᓇᕐᓂᖅ 
12. (1) ᑐᕌᖓᔪᒥᒃ ᐃᓚᒃᑲᓐᓂᖓ 11(1)-ᒥᑦ ᓇᒥᑐᐃᓐᓇᖅ ᐃᒡᓗᒋᔭᐅᒃᐸᑦ, ᑐᖁᖓᔪᓕᕆᔨ 
ᐅᕝᕙᓗᓐᓃᑦ ᐃᓇᖏᖅᓯᔪᒥᒃ ᐱᔪᓐᓇᕐᓂᖃᖅᑐᒥᒃ ᑐᖁᖓᔪᓕᕆᔨᑐᑦ ᐃᒡᓗᒋᔭᐅᔪᒥᒃ 
ᐃᓯᑐᐃᓐᓇᕆᐊᓕᒃ ᐱᔪᓐᓇᐅᑎᖃᖏᓪᓗᓂ ᑕᐃᑲᓂ ᐃᓚᒃᑲᓐᓂᖓ (2)-ᒥᑦ.  
 
ᐱᔪᓐᓇᐅᑎ ᐃᒡᓗᒋᔭᐅᔪᒥᒃ ᐃᓯᕈᓐᓇᕐᓂᖅ 
 (2) ᑐᒃᓯᕋᖅᑐᖃᖅᑎᓪᓗᒍ ᐃᖅᑲᖅᑐᐃᓂᖅ ᐱᒋᐊᖅᑎᑕᐅᔪᑦ ᓇᓕᐊᒃᑕ 
ᑕᕝᕙᐅᙱᒃᑲᓗᐊᖅᑎᓪᓗᒍ ᐃᖅᑲᖅᑐᐃᔨᕋᓛᖅ ᓈᒻᒪᒃᓴᖅᑎᓪᓗᒍ ᑐᓴᐅᒪᓂᒃᑯᑦ 
ᐸᑎᒻᒥᒃᓯᔪᖃᖅᑎᓪᓗᒍ ᐃᔾᔪᔪᒥᒃ ᓱᓕᓂᐊᕐᓂᕋᖅᑐᒥᒃ ᖃᓄᐃᖏᑎᓪᓗᒍ ᐊᒻᒪ ᐱᔾᔪᑎᖃᕈᓂᒃ ᑖᓐᓇ 
ᐅᑉᐱᕆᔭᖓᑦ 

(a) ᐃᓯᕆᐊᖃᓪᓚᕆᖕᓂᕈᓂ ᐃᒡᓗᒋᔭᐅᔪᒧᑦ ᐱᔭᒃᓴᖏᓐᓂᒃ ᐱᖁᔭᐅᓯᒪᔪᓂᒃ 
ᐱᓕᕆᐊᖃᕐᓗᓂ ᑐᖁᖓᔪᓕᕆᔨ ᑕᕝᕙᓂ ᐱᖁᔭᕐᒥᖔᖅᑐᒥᒃ, ᐊᒻᒪ 

(b) ᐃᒡᓗᒋᔭᐅᔪᒧᑦ ᐃᓯᖁᔭᐅᖏᑎᓪᓗᒍ ᐅᕝᕙᓘᓐᓃᑦ ᐊᖏᖅᑕᐅᔮᖏᑎᓪᓗᒍ, 
ᐃᖅᑲᖅᑐᐃᔨᕋᓛᖅ ᐱᔪᓐᓇᐅᑎᒥᒃ ᑐᖁᖓᔪᓕᕆᔨ ᐱᖁᔨᑐᐃᓐᓇᕆᐊᓕᒃ 
ᐅᕝᕙᓘᓐᓃᑦ ᐸᓖᓯᒧᑦ ᐃᓯᕐᓗᓂ ᐃᒡᓗᒋᔭᐅᔪᒧᑦ, ᐊᑐᐊᕐᓯᒪᔪᖅ ᐱᔾᔪᑎᒋᓗᒍ 
ᖃᓄᐃᓕᖓᖁᔭᐅᔪᒥᒃ ᓇᓗᓇᐃᖅᓯᒪᔪᖅ ᐱᔪᓐᓇᐅᑎᒥᒃ. 

 
ᐃᓯᕋᓱᐊᒐᕐᓂᖅ 
 (3) ᑕᐃᑲᓂ ᐃᓚᒃᑲᓐᓂᖓ (2)-ᒥᑦ ᐊᖅᑭᒃᓱᐃᑎᓪᓗᒋᑦ ᐱᔪᓐᓇᐅᑎᒥᒃ ᑐᓂᓂᐊᕐᑕᖓᓂᒃ, 
ᑐᖁᖓᔪᓕᕆᔨ ᐃᓯᕋᓱᒐᕋᔭᖏᑦᑐᖅ ᑭᓯᐊᓂ ᐸᓖᓯᒥᑦ ᐱᖃᑎᖃᕐᓗᓂ ᐊᒻᒪ ᐃᓯᕋᓱᒐᕐᓂᖅ 
ᓇᓗᓇᐃᖅᓯᒪᒃᐸᑦ ᐱᔪᓐᓇᐅᑎᒥᒃ.  
 
ᐱᔪᓐᓇᐅᑎᑯᑦ ᑐᒍᓯᒍᓐᓇᕐᓂᖅ ᓇᓗᓇᐃᕈᑎᒃᓴᕐᒥᒃ 
13. (1) ᐃᖅᑲᖅᑐᐃᔨᕋᓛᖅ ᖃᓄᐃᒃᓴᖏᑎᓪᓗᒍ ᐃᖅᑲᖅᑐᐃᓂᖅ ᐱᒋᐊᖅᑎᑕᐅᔪᑦ ᓇᓪᓕᐊᑕ 
ᑕᕝᕙᐅᙱᒃᑲᓗᐊᖅᑎᓪᓗᒋᑦ ᓇᓗᓇᐃᖅᑕᐅᔪᖅ ᐃᔾᔪᔪᒧᑦ ᓱᓕᓂᐊᕐᓂᕋᖅᑕᐅᔪᖅ ᓈᒻᒪᒃᑯᑎ ᐊᒻᒪ 
ᑭᒡᓕᖃᓕᕋᔭᖅᐸᑦ ᐅᒃᐱᕆᔭᐅᒍᓂ ᐃᒡᓗᖁᑎᒋᔭᐅᔪᒧᑦ, ᐊᐅᑦᓯᐊᕐᕕᒃ ᐅᕝᕙᓘᓃᑦ ᐃᓂᒋᔭᐅᔪᖅ 
ᓇᓪᓕᐊᒍᑐᐃᓐᓇᕐ ᓇᓗᓇᐃᕈᑎᒃᓴᖃᕈᓐᓇᕐᑐᓂ, ᐃᖅᑲᖅᑐᐃᔨᕋᓛᖅ ᐊᑐᕈᓐᓇᐅᑎᒥᒃ 
ᑐᖁᖓᔪᓕᕆᔨᒥᒃ ᐸᓖᓯᒥᒡᓘᓐᓃᑦ ᕿᓂᕈᓐᓇᕐᓗᓂ ᐊᒻᒪ ᐱᓗᓂᒃ ᑭᓱᑐᐃᓐᓇᕐᒥᒃ. 
 
ᓇᓗᓇᐃᕈᑎᒃᓴᒥᒃ ᐱᓯᒪᑦᑎᓂᖅ 
 (2) ᑕᐃᑲᓂ ᑎᑎᕋᖅᓯᒪᔪᖏᑎᒍ ᐃᓚᖓᓂ 11(1)(c)-ᒥᑦ ᑭᓱᑐᐃᓐᓇᕐᒥᒃ ᐱᔪᖃᖅᑎᓪᓗᒍ, 
ᑐᖁᖓᔪᓕᕆᔨ ᑎᒍᓯᓐᓂᕈᓂᒃ ᐱᓯᒻᒪᑦᑎᐊᕐᓗᓂᐅᒃ ᐊᒻᒪ ᐅᑎᑦᑎᑕᐅᔪᓐᓇᕐᑐ ᐃᓄᖕᒧᑦ 
ᐱᔭᐅᔪᕕᓂᕐᒥᒃ ᖃᐅᔨᔭᕇᖅᓯᒪᓕᖅᑎᓪᓗᒋᑦ ᖃᐅᔨᓴᖅᑕᒥᓂᒃ ᐅᕝᕙᓘᓐᓃᑦ ᑐᖁᔾᔪᑕᐅᔪᖅ 
ᖃᐅᔨᓴᖅᑕᐅᑎᓪᓗᒍ ᑭᓯᐊᓂᒃ ᑐᖁᖓᔪᓕᕆᔨ ᐱᖁᔨᒃᐸᑦ ᐅᕝᕙᓘᓐᓃᑦ ᒪᓕᒐᖅᑎᒍᑦ ᐊᓯᐊᓄᑦ 
ᐃᓕᔭᐅᖁᔭᐅᒍᓂ.  

ᑐᖁᖓᓕᖅᑐᒥᒃ ᖃᐅᔨᓴᕐᓂᖅ  
14. (1) ᑐᖁᖓᔪᓕᕆᔨ, ᖃᖓᑐᐃᓐᓇᒃᑯᑦ ᖃᐅᔨᓴᖅᑎᓪᓗᒍ ᐅᕝᕙᓘᓐᓃᑦ ᑐᖁᔾᔪᑕᐅᔪᒥᒃ 
ᖃᐅᔨᓴᖅᑕᐅᔪᕕᓃᑦ, ᑐᖁᖓᓕᖅᑐᒥᒃ ᖃᐅᔨᓴᖅᑎᑦᑎᓗᓂ ᑎᒥᒥᒃ ᑐᖁᖓᔫᑉ.  
 
ᓄᓇᕗᑦ ᓯᓚᑖᓄᑦ ᐃᖏᕐᕋᔾᔪᑎᒋᔭᐅᒍᓂ  
 (2) ᑐᖁᖓᔪᓕᕆᔨ ᑎᒥᒥᒃ ᑐᖁᖓᔪᒥᒃ ᐃᖏᕐᕋᔾᔪᑎᒋᔭᐅᒍᓂ ᓯᓚᑖᓂ ᓄᓇᕗᑦ 
ᑐᖁᖓᓕᖅᑐᖅ ᖃᐅᔨᓴᖅᑕᐅᔭᖅᑐᑎᓪᓗᒍ.   
 
ᑐᖁᖓᓕᖅᑐᒥᒃ ᖃᐅᔨᓴᖅᑐᖃᖅᑎᓪᓗᒍ 
 (3) ᑐᖁᖓᓕᖅᑐᒥᒃ ᖃᐅᔨᓴᖅᑐᖃᖅᑎᓪᓗᒍ ᐱᓕᕆᐊᕆᔭᐅᒐᔭᖅᑐᖅ ᑐᖁᔾᔪᑕᐅᔪᒥᒃ 
ᖃᐅᔨᓴᖅᑎᒥᒃ, ᑭᓯᐊᓂ ᐃᒪᓐᓇ  

(a) ᖃᐅᔨᓴᖅᑕᐅᔪᖅ ᑐᖁᖓᔫᑉ ᖃᐅᔨᓴᖅᑕᐅᖏᑎᓪᓗᒍ; ᐅᕝᕙᓘᓐᓃᑦ  
(b) ᖃᐅᔨᓴᖅᑕᐅᑎᓪᓗᒍ ᓗᒃᑖᕐᒧᑦ ᐊᖏᖅᑎᓪᓗᒍ ᐊᖓᔪᖅᑳᖓᑦ 

ᑐᖁᖓᔪᓕᕆᔨ.  
 
ᖃᕋᓴᕐᒦᑦᑐᖅ ᕿᓕᖅᓯᕐᓇᖅ 
 (4) ᓇᓕᐊᑐᐃᓐᓇᖅ ᐃᓄᒃ ᑐᖁᖓᔪᒥᒃ ᑎᒥᖓᓂᒃ ᖃᐅᔨᓴᖅᑐᖅ ᑐᖁᔪᒥᓃᑦ 
ᖃᐅᔨᓴᖅᑕᐅᑎᓪᓗᒋᑦ ᑕᕝᕙᓂ ᐃᓚᖓᓂᒃ, ᐊᖏᕈᑎᒥᒃ ᐱᓯᒪᑦᑎᙱᒃᑲᓗᐊᕐᓗᓂ ᐱᖁᔭᖅᑎᒍᑦ 
ᑕᐃᒪᐃᒋᐊᖃᕋᓗᐊᕐᓗᓂ, ᐃᓚᙵᖅᓯᒐᔭᖅᑐᖅ ᑐᖁᖓᔪᑉ ᖃᕋᓴᖓᓃᑦᑐᑉ ᕿᓕᖅᓯᕐᓇᖓᓂᒃ 
ᐊᒻᒪᓗ ᑐᓂᓗᓂᐅᒃ ᐃᓄᓐᓄᒃ ᑎᒥᐅᔪᒧᓪᓘᓐᓃᑦ ᑲᑐᔾᔨᖃᑎᒌᒧᑦ ᖃᐅᔨᓴᕐᕕᐅᖁᓯᒪᔭᖓᑦ ᒪᓕᓪᓗᒍ 
ᑐᖁᖓᔪᓕᕆᔨᐅᑉ ᐊᑐᖅᑕᐅᒐᔭᕐᓗᓂ ᐱᕈᖅᐸᓪᓕᐊᒍᑎᒋᔭᐅᔪᑦ ᐊᓯᐊᑉ ᐃᓄᑉ ᓈᒻᒪᙱᑦᑐᓄᑦ ᐃᓄᒃ 
ᖃᐅᔨᓴᖅᑐᖅ ᑐᑭᓯᐅᒪᓐᓂᕈᓂ ᓈᒻᒪᒃᓴᙱᑦᑐᒥᓂᐅᒋᐊᖓᓂᒃ, ᐅᕝᕙᓘᓐᓃᑦ ᕿᒪᒃᑲᑯᕆᔭᐅᔪᓄᑦ 
ᑲᒪᔨᐅᔪᖅ ᐅᕝᕙᓘᓐᓃᑦ ᑭᒡᒐᖅᑐᐃᔨᖓᑦ ᑐᖁᖓᔪᑉ ᓈᒻᒪᒃᓴᙱᓐᓂᕋᕐᓗᓂ ᐅᖃᕐᓂᙱᒃᑯᓂ, 
ᑎᒥᐅᔪᖅ ᑲᒪᒋᔭᐅᓗᓂ ᑕᐃᒪᓐᓇ.  S.Nu. 2010,c.3,s.2(3); S.Nu. 2011,c.6,s.8(2). 
 
ᐃᓗᕕᕐᒦᑦᑐᒥᒃ ᐲᖅᓯᓂᖅ ᖃᐅᔨᓴᕐᓂᐊᕐᓗᒍ  
15. (1) ᒥᓂᔅᑕ ᐅᕝᕙᓘᓐᓃᑦ ᐊᖓᔪᖅᑳᖓᑦ ᑐᖁᖓᔪᓕᕆᔨ ᑐᖁᖓᔪᓕᕆᔨᒥᒃ 
ᐱᖁᔨᑐᐃᓐᓇᕆᐊᓕᒃ ᐃᓗᕕᕐᒦᑦᑐᒥᒃ ᐲᖅᓯᓗᓂ ᖃᐅᔨᓴᕐᓂᐊᓗᓂᐅᒃ ᑎᒥᒥᒃ ᖃᐅᔨᓴᕋᓱᐊᕐᓗᓂ 
ᐅᕝᕙᓘᓐᓃᑦ ᑐᖁᔾᔪᑕᐅᔪᒥᒃ ᖃᐅᔨᓴᖅᑕᒥᓃᑦ ᑕᕝᕙᓂ ᐱᖁᔭᕐᑎᒍ.  
 
ᐊᑐᕈᓐᓇᐅᑎᒥᒃ ᐱᖁᔨᓂᖅ 
 (2) ᑐᖁᖓᔪᓕᕆᔨ ᑲᔪᓯᖁᔨᒐᔭᖅᐳᖅ ᐃᓗᕕᕐᒦᑦᑐᒥᒃ ᐲᖅᓯᖁᔨᓗᓂ ᖃᐅᔨᓴᕐᓂᐊᕐᓗᓂᐅᒃ 
ᐊᑐᕈᓐᓇᐅᑎ ᐱᖁᔨᓯᒪᕗᖅ ᐃᓄᖕᒧᑦ.   
 
ᑐᓴᐅᒪᑎᑦᑎᓂᖅ  
 (3) ᑐᖁᖓᔪᓕᕆᔨ ᑎᓕᓯᔾᔪᑎᑯᑦ ᐃᓗᕕᕐᒦᑦᑐᒥᒃ ᐲᖅᓯᖁᔨᓗᓂ ᖃᐅᔨᓴᖁᔨᓗᓂ ᑎᒥᒥᒃ 
ᑐᓂᔭᐅᓗᓂᒃ ᓯᕗᓂᒍ ᓇᓗᓇᐃᑯᑕᖅᐃᑲᕐᕋᓂᒃ 72-ᓂᒃ ᐃᓗᕕᕐᒦᑦᑐᒥᒃ ᐲᖅᓯᓚᐅᖏᓐᓂᕐᒥᓂᒃ 
ᖃᐅᔨᓴᕐᓂᐊᖅᑕᒥᓂᒃ ᐅᑯᓂᖓ  

(a) ᑐᖁᖓᔫᑉ ᐊᐃᑉᐸᕕᓂᖓᓄᑦ ᐅᕝᕙᓘᓐᓃᑦ, ᐊᐃᑉᐸᖃᕐᓂᖏᒃᑯᓂᒃ, 
ᐃᓚᓐᓇᕆᔭᖓᓂᒃ ᐃᓐᓇᕐᒥᒃ ᖃᑕᙳᑎᒥᓂᒃ; ᐊᒻᒪ 

(b) ᐃᓄᖕᒥᑦ ᐃᓗᕕᕐᒥᒃ ᐸᖅᑭᔨᒧᑦ ᐅᕝᕙᓘᓐᓃᑦ ᐊᓯᐊᓂᒃ ᑎᒥᒥᒃ 
ᐃᓗᕕᖅᓯᒪᔪᒥᒃ ᐅᕝᕙᓘᓐᓃᑦ ᐃᓂᒋᔭᖓᓂᒃ.  

 
ᐃᓗᕕᕐᒦᑦᑐᒥᒃ ᐲᖅᑕᐅᔭᕆᐊᖃᖏᑎᓪᓗᒍ ᖃᐅᔨᓴᑕᐅᓇᓱᐊᕐᓗᓂ  
 (4) ᐃᓅᑉ ᑎᒥᖓ, ᐱᓪᓗᒍ ᑐᖁᖓᔪᒧᑦ ᖃᐅᔨᓴᖅᑕᐅᔪᖅ ᐅᕝᕙᓘᓐᓃᑦ ᑐᖁᔾᔪᑕᐅᔪᖅ 
ᖃᐅᔨᓴᖅᑕᐅᕆᐊᖃᓪᓚᕆᒃᑎᓪᓗᒍ, ᐃᓗᕕᖅᓯᒪᓪᓗᓂ ᐊᒻᒪ ᑐᖁᖓᔪᓕᕆᔨᐅᑉ ᐃᓱᒪᒋᒍᓂᐅᒃ 
ᐊᑑᑎᖃᕋᔭᖏᓐᓂᖓᓄᑦ ᑎᒥᖓ ᐃᓗᕕᕐᒥᑦ ᐲᖅᑕᐅᓗᓂ, ᑐᖁᖓᔪᓕᕆᔨ ᖃᐅᔨᓴᑐᐃᓐᓇᕆᐊᓕᒃ 
ᐅᕝᕙᓘᓐᓃᑦ ᑐᖁᔾᔪᑕᐅᔪᖅ ᖃᐅᔨᓴᖅᑕᐅᔪᓐᓇᖅᑎᓪᓗᒍ ᑎᒥᖓ ᐃᓗᕕᕐᒥᒃ ᐲᖅᑕᐅᖏᒃᑲᓗᐊᕐᓗᓂ.  
 
ᐸᓖᓯᑦ ᐃᑲᔪᖅᑎᓪᓗᒋᑦ   
16. (1) ᑐᖁᖓᔪᓕᕆᔨ ᖃᐅᔨᓴᖅᑎᓪᓗᒍ ᐃᑲᔪᖅᑕᐅᑐᐃᓐᓇᕆᐊᓕᒃ ᐸᓖᓯᑯᑎᒍ ᐅᕝᕙᓘᓐᓃᑦ 
ᑐᖁᔾᔪᑕᐅᔫᑉ ᖃᐅᔨᓴᖅᑕᐅᓂᖏᑦ.  
 
ᐊᓯᐊᓂ ᐃᓄᖕᓂᑦ ᐃᑲᔪᖅᑕᐅᓂᖅ  
 (2) ᑐᖁᖓᔪᓕᕆᔨ, ᐊᖓᔪᖅᑳᖓᑦ ᑐᖁᖓᔪᓕᕆᔨ ᐱᖁᔨᑎᓪᓗᒍ, ᐸᓖᓯᑯᑎᒎᖏ ᐊᓯᐊᒍ 
ᐃᓄᖕᓂᑦ ᐃᑲᔪᖅᑕᐅᑐᐃᓐᓇᕆᐊᓕᒃ ᐅᕝᕙᓘᓐᓃᑦ ᐱᔨᑦᑎᖅᑕᐅᓗᓂ ᖃᐅᔨᒪᔨᒻᒪᕆᓂᒃ ᑕᒪᒃᑭᕐᓗᒋᑦ 
ᐃᓚᖓᓂᒡᓘᓐᓃᑦ ᖃᐅᔨᓴᖅᑕᐅᔪᑦ ᐅᕝᕙᓘᓐᓃᑦ ᖃᐅᔨᓴᖅᑕᐅᔪᕕᓃᑦ,.   
 
ᐸᓖᓯᐅᑉ ᐅᓂᒃᑳᓕᐊᖏᑦ 
 (3) ᐸᓖᓯ ᐅᓂᒃᑳᓕᐅᖅᑎᓪᓗᒍ ᖃᐅᔨᓴᖅᑕᐅᔪᖃᖅᑎᓪᓗᒍ ᑐᖁᔪᒧᑦ ᐊᑐᐊᕐᓯᒪᔪᖅ 
ᑐᖁᖓᔪᓕᕆᔨ ᖃᐅᔨᓴᖅᑎᓪᓗᒋᑦ ᐅᕝᕙᓘᓃᑦ ᖃᐅᔨᓴᖅᑕᐅᔪᕕᓃᑦ ᑕᕝᕙᓂ ᐱᖁᔭᕐᒥᑦ, ᐸᓖᓯ 
ᐅᓂᒃᑳᓕᐊᖓᓂᒃ ᐊᔾᔨᖓᓂᒃ ᑐᖁᖓᔪᓕᕆᔨᒧᑦ ᑐᓂᓯᒐᔭᖅᑐᖅ ᖃᐅᔨᓴᖅᑕᐅᔪᒥᒃ ᐅᕝᕙᓘᓐᓃᑦ 
ᑐᖁᔾᔪᑕᐅᒧᑦ ᖃᐅᔨᓴᖅᑕᐅᔪᕕᓃᑦ, ᑕᐃᒪᐃᑦᑕᕆᐊᖃᕐᓂᕈᓂ. 
 
ᑭᖑᕙᖅᑎᑦᑎᓂᖅ ᑐᖁᖓᔪᓕᕆᔨᒧᑦ ᐅᕝᕙᓘᓐᓃᑦ ᐃᓄᖕᒥᑦ ᐱᖁᔭᐅᔪᒥᒃ 
17. ᑭᓇᑐᐃᓐᓇᖅ ᐱᔮᖅᑯᒻᒧᑦ ᑭᖑᕙᖅᑎᑦᑎᔭᕆᐊᖃᖏᑦᑐᖅ, ᓄᖅᑲᖓᑎᑦᑎᓗᓂ ᐅᕝᕙᓘᓐᓃᑦ 
ᐸᒡᕕᓵᕐᓗᓂ ᑐᖁᖓᔪᓕᕆᔨᒧᑦ ᐱᔭᒃᓴᖓᓄᑦ ᐱᓕᕆᐊᖃᖅᑎᓪᓗᒍ ᐅᕝᕙᓘᓐᓃᑦ ᑐᖁᖓᔪᓕᕆᔨᐅᑉ 
ᐃᓄᖕᒥᑦ ᐱᖁᔭᒥᓂᒃ ᖃᐅᔨᓴᖅᑕᒥᓄᒃ ᐅᕝᕙᓘᓐᓃᑦ ᑐᖁᔾᔪᑕᐅᔪᒧᑦ ᖃᐅᔨᓴᖅᑕᐅᔪᕕᓃᑦ ᒪᓕᒡᓗᒍ. 
 
ᐸᒡᕕᓵᕆᒋᐊᖃᖏᑦᑐᖅ ᐅᕝᕙᓘᓐᓃᑦ ᐊᓯᔾᔩᒍᓂ ᑎᒥᒥᒃ  
18. ᑭᓇᑐᐃᓐᓇᖅ, ᐊᓯᐊᒍᑦ ᐸᓖᓯ ᐱᔭᒃᓴᖓᓂᒃ ᐱᓕᕆᐊᖃᖅᑐᖅ, ᐅᒃᐱᕆᒍᓂᐅᒃ 
ᑐᖁᔾᔪᑕᐅᔪᖅ ᖃᓄᑐᐃᓐᓇᖅ ᐸᒡᕕᓴᕋᔭᖅᐸᑦ ᐅᕝᕙᓘᓐᓃᑦ ᐊᓯᔾᔩᒐᔭᕈᓂ ᑐᖁᖓᔪᒧᑦ 
ᖃᓄᐃᑦᑑᓂᖓᓂᒡᓘᓐᓃᑦ ᑐᖁᖓᔪᓕᕆᔨ ᐃᓄᖕᒥᑦ ᑭᓯᐊᓂ ᐱᖁᔨᒃᐸᑦ.  
 
ᐅᓂᒃᑳᓕᐊᕆᔭᐅᑎᓪᓗᒍ ᖃᐅᔨᓴᖅᑕᐅᔪᖅ ᐊᒻᒪ ᓇᓗᓇᐃᒃᑯᑕᕐᓗ  
19. ᖃᐅᔨᓴᖅᑕᐅᔪᖅ ᐱᔭᕇᖅᑕᐅᓂᖓ ᑐᖁᖓᔪᓕᕆᔨ ᓈᒻᒪᒃᓴᖅᑎᓪᓗᒍ ᑐᖁᔾᔪᑕᐅᔪᖅ 
ᖃᐅᔨᓴᖅᑕᐅᖏᒃᑲᓗᐊᖅᑎᓪᓗᒍ ᓱᖁᑕᐅᖏᓐᓂᖓᓂᒃ, ᑐᖁᖓᔪᓕᕆᔨ ᐃᒪᓐᓇᐃᓕᐅᕋᔭᖅᑐᖅ   

(a) ᖃᐅᔨᓴᖅᑕᐅᔪᖅ ᐅᓂᒃᑳᓕᐅᖅᑕᐅᕇᕐᓗᓂ ᑕᑕᑎᒐᒃᓴᐅᖁᔭᐅᔪᒥᒃ;   
(b) ᓇᓗᓇᐃᖅᓯᓗᓂ, ᑕᑕᑎᒐᒃᓴᐅᖁᔭᐅᔪᒥᒃ, ᑐᖁᔾᔪᑎᑕᐅᔪᖅ 

ᖃᐅᔨᓴᖅᑕᐅᔭᕆᐊᖃᖏᓐᓂᖓᓂᒃ; ᐊᒻᒪ 

(c) ᐊᖓᔪᖅᑳᖓᓄᑦ ᑐᖁᖓᔪᓕᕆᔨᒧᑦ ᐅᓂᒃᑳᓕᐊᖅ ᓇᓗᓇᐃᒃᑯᑕᕐᓗ 
ᑐᓂᓗᓂᐅᒃ.  
S.Nu. 2010,c.3,s.2(3). 

 
ᑎᒥᒥᒃ ᐱᓯᒪᔪᓐᓃᖅᑎᓪᓗᒋᑦ ᑐᖁᔾᔪᑕᐅᔪᖅ ᖃᐅᔨᓴᖅᑕᐅᖏᑎᓪᓗᒍ  
20. (1) ᑐᖁᖓᔫᑉ ᑎᒥᖓ ᐱᓯᒪᖁᔨᔪᓐᓃᑐᐃᓐᓇᕆᐊᓕᒃ ᑐᖁᖓᔪᓕᕆᔨ ᐱᔭᕇᖅᑎᓪᓗᒍ 
ᖃᐅᔨᓴᖅᑕᐅᔪᒥᒃ ᐊᒻᒪ ᑐᖁᔾᔪᑕᐅᔪᖅ ᖃᐅᔨᓴᖅᑕᐅᔮᖏᑎᓪᓗᒍ.  
 
ᑐᖁᔾᔪᑕᐅᔪᖅ ᖃᐅᔨᓴᖅᑕᐅᓚᐅᖏᓐᓂᕐᒥᓂᒃ ᑎᒥᒥᒃ ᐱᓯᒪᔪᓐᓃᖅᑎᓪᓗᒋᑦ  
 (2) ᑐᖁᔾᔪᑕᐅᔪᖅ ᖃᐅᔨᓴᖅᑕᐅᓂᐊᖅᑎᓪᓗᒍ, ᑐᖁᖓᔪᓕᕆᔨ ᑐᖁᖓᔫᑉ ᑎᒥᖓᓂᒃ 
ᐱᓯᒪᔪᓐᓃᑐᐃᓐᓇᕆᐊᓕᒃ ᑐᖁᔾᔪᑕᐅᔪᖅ ᖃᐅᔨᓴᖅᑕᐅᓚᐅᖏᓐᓂᕐᒥᓂᒃ.  
 
ᑎᒥᒥᒃ ᐱᓯᒪᔪᓐᓃᕐᓂᖅ ᑐᖁᖓᓕᖅᑐᒥᒃ ᖃᐅᔨᓴᕇᖅᓯᒪᓕᑎᓪᓗᒋᑦ 
 (3) ᑐᖁᖓᔫᑉ ᑎᒥᖓ ᖃᐅᔨᓴᖅᑕᐅᓂᐊᖅᑎᓪᓗᒍ, ᐃᒪᓐᓇᐃᓕᐅᑐᐃᓐᓇᕆᐊᓕᒃ 
ᑐᖁᖓᔪᓕᕆᔨ, ᑐᖁᖓᓕᖅᑐᒥᒃ ᖃᐅᔨᓴᓂᐊᖅᑎᓪᓗᒋᑦ ᑕᐃᑲᙵᑦ, ᑐᖁᖓᓕᖅᑐᒥᒃ 
ᖃᐅᔨᓴᕇᖅᓯᒪᓕᑎᓪᓗᒋᑦ ᑎᒥᖓ ᐱᓯᒪᔭᐅᔪᓐᓃᓕᕐᓗᓂ. 
 
ᑐᖁᖓᔪᓕᕆᔨ ᑐᖁᔾᔪᑕᐅᔪᒥᒃ ᖃᐅᔨᓴᕐᓂᖃᖅᑎᓪᓗᒍ  
21. (1) ᐊᑐᐊᒐᖓ ᐱᖁᔭᐅᑉ, ᑐᖁᖓᔪᓕᕆᔨ ᑐᖁᔾᔪᑕᐅᔪᒥᒃ ᖃᐅᔨᓴᕋᔭᖅᑐᖅ, 
ᖃᐅᔨᓴᕇᖅᓯᒪᓕᖅᑎᓪᓗᒋᑦ, ᑐᖁᖓᔪᓕᕆᔨᐅᑉ ᑐᖁᔾᔪᑕᐅᔪᖅ 
ᖃᐅᔨᓴᖅᑕᐅᔭᕆᐊᖃᓪᓚᕆᖕᓂᐊᕋᓱᒋᒃᐸᒍ  

(a) ᑐᖁᖓᔪᖅ ᓇᓗᓇᐃᖅᑕᐅᓗᓂ ᐅᕝᕙᓘᓐᓃᑦ ᖃᐅᔨᓗᓂᐅᒃ ᐱᔾᔪᑎᖓ 
ᖃᓄᖅ ᑐᖁᓚᐅᕐᓂᕐᒥᓂᒃ;  

(b) ᑭᒃᑯᑐᐃᓐᓇᕐᓄᑦ ᑐᖁᔾᔪᑕᐅᔫᑉ ᐱᔾᔪᑎᖏᑦ ᐃᑲᔫᑕᐅᓇᓱᒃᑎᓪᓗᒍ;  
(c) ᐊᑦᑕᕐᓇᖅᑐᒥᒃ ᐱᓕᕆᐊᖃᓲᓂᒃ ᐅᕝᕙᓘᓐᓃᑦ ᖃᓄᐃᑦᑐᓂᖏᑦ 

ᑭᒃᑯᑐᐃᓐᓇᕐᓄᑦ ᑐᓴᐅᒪᖁᓗᒋᑦ ᐃᑲᔪᕋᓱᐊᕐᓗᓂᓗ ᐃᓱᒪᒃᓴᓯᖅᐅᕈᑎᓂᒃ 
ᐃᓅᔪᓃᖁᔨᓇᒍ; ᐅᕝᕙᓘᓐᓃᑦ 

(d) ᑭᒃᑯᑐᐃᓐᓇᑦ ᑐᓴᐅᒪᖁᔨᓗᒋᑦ ᐊᑕᕐᓇᑐᓕᕆᓲᓂᒃ ᖃᓄᐃᓕᖓᖁᔭᐅᔪᒥᒃ 
ᐱᔾᔪᑎᒋᓗᒍ ᐃᓅᔪᓃᖁᔨᓇᒍ.  

 
ᑐᖁᔾᔪᑕᐅᔪᖅ ᖃᐅᔨᓴᖅᑕᐅᔭᕆᐊᖃᓪᓚᕆᒃᑎᓪᓗᒍ 
 (2) ᐊᑐᐊᒐᖓ ᑕᔅᓱᒪ ᐱᖁᔭᐅᑉ, ᑐᖁᖓᔪᓕᕆᔨ ᑐᖁᔾᔪᑕᐅᔪᒥᒃ ᖃᐅᔨᓴᕋᔭᖅᑐᖅ 
ᖃᐅᔨᒪᑎᓪᓗᒍ ᑐᖁᔪᖅ ᑎᒍᔭᐅᓯᒪᑎᓪᓗᒍ ᐅᕝᕙᓘᓐᓃᑦ ᐱᓯᒪᑦᑎᔭᐅᑎᓪᓗᒍ ᐱᔾᔪᑎᖏᓃᑦᑐᓂᒃ 
ᑕᐃᑲᓂ ᑎᑎᕋᖅᓯᒪᖏᑎᒍ ᐃᓚᖓᓂ 8(1)(g) ᐅᕝᕙᓘᓐᓃᑦ (h)-ᒥᒃ.  
 
ᑐᖁᔾᔪᑕᐅᔪᖅ ᖃᐅᔨᓴᖅᑕᐅᒐᔭᖏᑎᓪᓗᒍ 
22. ᑐᖁᖓᔪᓕᕆᔨ ᑐᖁᔾᔪᑎᑕᐅᔪᒥᒃ ᖃᐅᔨᓴᕋᔭᖏᑦᑐᖅ  

(a) ᑐᖁᖓᔪᖅ ᑐᖁᓐᓂᕈᓂ ᐅᕝᕙᓘᓐᓃᑦ ᐱᔾᔪᑎᖏᑦ ᐊᓯᐊᒍ ᑕᐃᑲᓃᑦᑐᒥᒃ 
ᐃᓚᒃᑲᓐᓂᖓ 8(1)-ᒥᑦ; ᐅᕝᕙᓘᓐᓃᑦ  

(b) ᐱᔾᔪᑎᖓ ᐊᑐᖅᑕᐅᓂᐊᕈᓂ ᐃᓅᖃᑎᒌᓄᑦ ᐅᕝᕙᓘᓐᓃᑦ ᐱᓂᕐᓗᓂᒃᑯᑦ 
ᐸᓯᔭᒃᓴᐅᓕᕋᔭᕈᓂ ᑐᖁᔾᔪᑕᐅᔪᖅ ᐱᓪᓗᒍ.  

ᐱᔪᓐᓇᐅᑎ ᑐᒃᓯᕋᕐᓗᓂ ᑐᖁᔾᔪᑕᐅᔪᖅ ᖃᐅᔨᓴᖅᑕᐅᑎᓪᓗᓂ 
23. (1) ᑐᖁᖓᔪᓕᕆᔨ ᐃᓱᒪᒃᐸᑦ ᑐᖁᔾᔪᑕᐅᔪᖅ ᖃᐅᔨᓴᖅᑕᐅᖏᒃᑲᓗᐊᖅᐸᑦ, 
ᐃᓚᓐᓇᕆᔭᐅᔪᖅ ᐅᕝᕙᓘᓐᓃᑦ ᐃᓄᖕᒥᑦ ᑐᒃᓯᕋᖅᑐᖃᑐᐃᓐᓇᕆᐊᓕᒃ ᑐᖁᖓᔪᓕᕆᔨᒧᑦ 
ᑐᖁᔾᔪᑕᐅᔪᖅ ᖃᐅᔨᓴᖅᑕᐅᑎᓪᓗᓂ ᐃᒪᓐᓇ 

(a) ᑎᑎᖅᑲᑎᒍᑦ ᑐᓂᓯᓗᓂ ᑐᖁᖓᔪᓕᕆᔨ ᑐᒃᓯᕋᐅᑎᒥᓂᒃ ᓇᓗᓇᐃᖅᓯᓗᓂ 
ᐱᔾᔪᑎᖏᓐᓂᒃ; ᐅᕝᕙᓘᓐᓃᑦ  

(b) ᑐᖁᖓᔪᓕᕆᔨ ᐅᐸᒃᑕᐅᓗᓂ ᓇᖕᒥᓂᖅ ᐅᕝᕙᓘᓐᓃᑦ ᑭᒡᒐᖅᑐᐃᔨᒧᑦ 
ᐱᔾᔪᑎᖏᓐᓂᒃ ᓇᓗᓇᐃᖅᓯᓗᓂ. 

 
ᑐᖁᖓᔪᓕᕆᔨ ᐃᓱᒪᓕᐅᕆᔭᖓᑦ 
 (2) ᑐᖁᖓᔪᓕᕆᔨ ᑐᖁᔾᔪᑕᐅᒧᑦ ᖃᐅᔨᓴᕐᓂᖃᕋᔭᖅᑐᖅ ᐊᒻᒪ ᐃᓄᖕᒧᑦ ᑐᒃᓯᕋᖅᑐᒧᑦ 
ᑎᑎᕋᕐᓗᓂ ᐃᓱᒪᓕᐅᕆᔭᒥᓂᒃ ᐅᓪᓗᓂᒃ 24-ᓂᒃ ᓇᓗᓇᐃᒃᑯᑕᕐᒥᒃ ᑐᖁᖓᔪᓕᕆᒥᒃ 
ᑐᒃᕋᖅᑕᐅᑎᒥᒃ.  
 
ᖁᑦᑎᖕᓂᖅᓴᒧᑦ ᐃᖅᑲᖅᑐᐃᓂᖅ  
 (3) ᑕᐃᑲᓂ ᐃᓚᒃᑲᓐᓂᖓ (2) ᑐᒃᓯᕋᖅᑐᖃᖅᑎᓪᓗᒍ ᐊᖏᖅᑕᐅᓐᓂᖏᑎᓪᓗᒍ, ᐃᓄᒃ 
ᑐᒃᓯᕋᖅᑐᖅ ᐃᒪᓐᓇᐃᓕᐅᑐᐃᓐᓇᕆᐊᓕᒃ, ᐅᓪᓗᓂᒃ 20-ᓂᒃ ᓇᓗᓇᐃᒃᑯᑕᕐᒥᒃ 
ᐱᔭᕇᖅᓯᒪᓕᖅᑎᓪᓗᒍ ᐃᓱᒪᓕᐅᕆᔭᒥᓂᒃ ᑐᖁᖓᔪᓕᕆᔨ ᑕᐃᑲᓃᖓᖅᑐᒥᒃ ᐃᓚᒃᑲᓐᓂᖓ (2)-ᒥᒃ, 
ᖁᑦᑎᖕᓂᖅᓴᒧᑦ ᐅᓐᓂᕐᓘᑕᐅᔪᖅ ᐃᓱᒪᓕᐅᕆᔭᐅᓗᓂ  

(a) ᑎᑎᖅᑲᑎᒍᑦ ᖁᑦᑎᖕᓂᖅᓴᒧᑦ ᐅᓐᓂᕐᓗᒡᓗᓂ ᐊᖓᔪᖅᑳᖓᓄᑦ 
ᑐᖁᖓᔪᓕᕆᔨ ᓇᓗᓇᐃᕐᓗᓂ ᐱᔾᔪᑎᖏᓐᓂᒃ ᖃᓄᐃᒻᒪᑦ ᖁᑦᑎᖕᓂᖅᓴᒧᑦ 
ᐅᓐᓂᕐᓗᖕᓂᖓᓄᑦ; ᐅᕝᕙᓘᓐᓃᑦ 

(b) ᐊᖓᔪᖅᑳᖓᓄᑦ ᑐᖁᖓᔪᓕᕆᔨᒧᑦ ᐅᐸᒡᓗᓂ ᓇᖕᒥᓂᖅ ᐅᕝᕙᓘᓐᓃᑦ 
ᑭᒡᒐᖅᑐᐃᔨᒥᒃ ᐱᔾᔪᑎᒥᓂᒃ ᓇᓗᓇᐃᖅᓯᓗᓂ. 

 
ᐊᖓᔪᖅᑳᖓᑦ ᑐᖁᖓᔪᓕᕆᔨ ᐃᓱᒪᓕᐅᕆᓂᖓᑦ 
 (4) ᐊᖓᔪᖅᑳᖓᑦ ᑐᖁᖓᔪᓕᕆᔨ ᐃᓱᒪᒃᓴᖅᓯᐅᕋᔭᖅᑐᖅ ᓇᓗᓇᐃᕈᑎᖏᓐᓄᑦ 
ᖁᑦᑎᖕᓂᖅᓴᒧᑦ ᐅᓐᓂᕐᓘᑕᐅᔪᓂᒃ ᑐᓂᓯᓗᓂ ᐃᓄᖕᒧᑦ ᐅᓐᓂᕐᓗᒃᑐᒥᒃ ᑎᑎᕋᖅᓯᒪᔪᒥᒃ 
ᐃᓱᒪᓕᐅᕆᔭᕐᒥᒃ ᐅᓪᓗᓂᒃ 10-ᓂᒃ ᑐᓂᓯᔭᕇᖅᓯᒪᓕᖅᑎᓪᓗᒍ ᓇᓗᓇᐃᑯᑕᕐᒥᒃ ᐊᖓᔪᖅᑳᖓᑦ 
ᑐᖁᖓᔪᓕᕆᔨᐅᑉ ᐱᔭᒥᓂᒃ ᖁᑦᑎᖕᓂᖅᓴᒧᑦ ᐅᓐᓂᕐᓗᒃᑐᖃᖅᑎᓪᓗᒍ. 
 
ᑭᖑᓕᖅᐹᒥᒃ ᐃᓱᒪᓕᐅᕆᑎᓪᓗᒋᑦ  
 (5) ᐊᑐᐊᒐ ᐃᓚᖓ 24-ᒥᒃ ᐱᔾᔪᑎᒋᓗᒍ ᐱᔪᓐᓇᓂᕆᔭᖓᑦ ᒥᓂᔅᑕᐅᑉ, ᐃᓱᒪᓕᐅᕆᔭᖓᑦ 
ᐊᖓᔪᖅᑳᖓᑦ ᑐᖁᖓᔪᓕᕆᔨ ᑕᐃᑲᓂ ᐃᓚᒃᑲᓐᓂᖓ (4)-ᒥᒃ ᑭᖑᓕᖅᐹᖑᕗᖅ. 
 
 
ᑐᖁᔾᔪᑕᐅᔪᖅ ᖃᐅᔨᓴᖅᑕᐅᖁᔭᐅᑎᓪᓗᒍ  
24. (1) ᐊᑐᐊᒐ ᐃᓚᒃᑲᓐᓂᖓ (2)-ᒥᒃ, ᐊᖓᔪᖅᑳᖓᑦ ᑐᖁᖓᔪᓕᕆᔨ ᐅᕝᕙᓘᓐᓃᑦ ᒥᓂᔅᑕ 
ᐱᖁᔨᑐᐃᓐᓇᕆᐊᓕᒃ ᓇᓪᓕᐊᓂᑐᐃᓐᓇᖅ ᑐᖁᖓᔪᓕᕆᔨᒥᒃ ᐅᕝᕙᓘᓐᓃᑦ ᐱᖁᔨᓗᓂ 

ᐃᖅᑲᖅᑐᐃᔨᒥᒃ ᑐᖁᔾᔪᑕᐅᔫᑉ ᖃᐅᓴᖅᑕᕕᓂᐊᓂᒃ ᐱᓕᕆᐊᖃᕐᓗᓂ ᑖᓐᓇᐅᒐᓗᐊᖅᑎᓪᓗᒍ 
ᐃᒪᓐᓇ  

(a) ᐊᓯᐊᓂᒃ ᑐᖁᖓᔪᓕᕆᔨᒥᒃ ᖃᐅᔨᓴᖅᑐᕕᓂᕐᒥᒃ ᐅᕝᕙᓘᓐᓃᑦ ᐊᓯᐊᓂᒃ 
ᐱᖁᔭᖅᑎᒍᑦ ᑐᕌᖓᔪᒥᒃ ᑐᖁᔪᒧᑦ; 

(b) ᑐᖁᖓᔪᓕᕆᔨ ᓇᓗᓇᐃᖅᓯᓐᓂᖅᐸᑦ ᑐᖁᔾᔪᑕᐅᔪᖅ 
ᖃᐅᔨᓴᖅᑕᐅᖏᒃᑲᓗᐊᕈᓂ ᓱᖁᑕᐅᖏᓐᓂᖓᓂᒃ; ᐅᕝᕙᓘᓐᓃᑦ  

(c) ᑐᖁᔾᔪᑕᐅᔪᖅ ᖃᐅᔨᓴᖅᑕᐅᓚᐅᖅᓯᒪᒍᓂ.  
 
ᐱᔪᓐᓇᖅᑎᑕᐅᖏᑦᑐᑦ  
 (2) ᐱᖁᓯᒪᖏᑦᑕᒥᓂᒃ ᑕᐃᑲᓂ ᐃᓚᒃᑲᓐᓂᖓ 10(1)-ᒥᑦ ᑐᖁᖓᔪᓕᕆᔨ ᖃᐅᔨᓴᖅᑐᖅ 
ᑐᖁᔾᔪᑕᐅᔪᒥᒃ ᖃᐅᔨᓴᕋᔭᖏᑦᑐᖅ.  
 
ᓇᓗᓇᐃᒃᑯᑕᖅ  
25. ᑕᕝᕙᓂ ᐱᖁᔭᕐᒥᒃ ᑐᖁᖓᔪᓕᕆᔨ ᑐᖁᔾᔪᑕᐅᔪᒥᒃ ᖃᐅᔨᓴᕐᓂᖃᕋᔭᖅᑐᖅ 
ᓇᓗᓇᐃᖅᓯᓗᓂ, ᑕᑕᑎᒐᒃᓴᐅᖁᔭᐅᔪᒥᒃ, ᑐᖁᔾᔪᑕᐅᔪᖅ ᖃᐅᔨᓴᖅᑕᐅᔭᕆᐊᖃᓪᓚᕆᖕᓂᖓᓂᒃ 
ᐊᒻᒪ ᒫᓐᓇᑲᐅᑎᒋᑦ ᖃᐅᔨᓴᕐᓂᖃᕐᓗᑎᒃ.  
 
ᐊᑕᐅᓯᐅᖏᒃᑐᒥᒃ ᑐᖁᔾᔪᑕᒥᒃ ᖃᐅᔨᓴᕐᓂᖅ 
26. ᒪᕐᕈᖕᓂᑦ ᐅᕝᕙᓘᓃᑦ ᐊᒥᓲᓂᕐᓴᓂᒃ ᑐᖁᖓᔪᖃᖅᑎᓪᓗᒍ ᐊᑕᐅᑦᑎᒃᑯᑦ ᐅᕝᕙᓘᓐᓃᑦ 
ᐊᔾᔨᒌᐸᓗᖕᓂᑦ ᑐᖁᔾᔪᑎᖃᖅᑐᕕᓂᐅᑎᓪᓗᒋᑦ ᐊᖓᔪᖅᑳᖓᑦ ᑐᖁᖓᔪᓕᕆᔨ ᐱᖁᔨᑐᐃᓐᓇᕆᐊᓕᒃ 
ᐊᑐᐅᓯᕐᒥᒃ ᑐᖁᔾᔪᑕᒥᒃ ᖃᐅᔨᓴᖁᔨᓗᓂ ᑕᒪᒃᑭᑦ ᑐᖁᔪᓄᑦ ᐱᓪᓗᒋᑦ. 
 
ᐊᑐᖅᑕᐅᓲᖅ ᐸᓯᔭᒃᓴᐅᔪᖃᖅᑎᓪᓗᒍ ᐱᓂᕐᓗᓂᕐᒧᑦ 
27. (1) ᐃᓄᒃ ᐸᓯᔭᒃᓴᐅᔪᖅ ᐱᓂᕐᓗᓂᕐᒧᑦ ᑐᖁᔪᖃᖅᑎᓪᓗᒍ, ᒥᓂᔅᑕ ᑐᖁᔾᔪᑕᐅᔪᒥᒃ 
ᖃᐅᔨᓴᖁᔨᒃᐸᒃ ᑭᓯᐊᓂ ᐱᖁᔨᒃᐸᑦ. 
 
ᐊᔭᐅᕆᖏᓐᓂᖅ ᐅᓂᒃᑳᖅᑎᒥᒃ  
 (2) ᑭᓇᑐᐃᓐᓇᖅ ᐸᓯᔭᒃᓴᐅᔪᖅ ᐱᓂᕐᓗᓂᕐᒧᑦ ᑐᖁᔪᖃᖅᑎᓪᓗᒍ 
ᐊᔭᐅᖅᑕᐅᔭᕆᐊᖃᖏᓪᓚᖅ ᓇᓗᓇᐃᖅᓯᓇᓱᐊᕐᓗᓂ ᑐᖁᔾᔪᑕᐅᔪᒥᒃ ᖃᐅᔨᓴᖅᑕᖓᑦ ᐱᓪᓗᒍ. 
 
ᐊᑐᖅᑕᐅᓲᖅ ᐱᓂᕐᓗᓂᕐᒧᑦ ᐸᓯᔭᒃᓴᐅᔪᖃᕌᖓᑦ  
 (3) ᑐᖁᔪᖃᖅᑎᓪᓗᒍ ᐃᓄᖕᒥᑦ ᐸᓯᔭᒃᓴᐅᔪᖃᕌᖓᑦ ᑐᖁᔾᔪᑕᐅᔪᖅ ᖃᐅᔨᓴᖅᑕᐅᑎᓪᓗᒍ 
ᐱᓂᕐᓗᓂᕐᒧᑦ, ᐃᒪᓐᓇᐃᓕᐅᕋᔭᖅᑐᖅ ᑐᖁᖓᔪᓕᕆᔨ, ᑭᓯᐊᓂ ᒥᓂᔅᑕ ᐱᖁᔨᑎᓪᓗᒍ, 
ᖁᔭᓈᖅᑕᐅᓗᑎᒃ ᓈᓚᒃᑎᑦ ᒪᑐᔭᐅᓗᓂᓗ ᑐᖁᔾᔪᑕᐅᔪᖅ ᖃᐅᔨᓴᖅᑕᖓᑦ, ᐊᒻᒪ 
ᒪᒃᐱᖅᑕᐅᑲᓐᓂᕐᓗᓂ ᒥᓂᔅᑕ ᑭᓯᐊᓂ ᐱᖁᔨᒃᑲᓐᓂᕈᓂ. 

ᐱᓂᕐᓗᓂᕐᒧᑦ ᐸᓯᔭᒃᓴᐅᔪᖃᖅᑎᓪᓗᒍ ᐅᑯᓂᖓ  
 (4) ᑖᓐᓇᐅᒐᓗᐊᖅᑎᓪᓗᒋᑦ ᐃᓚᒃᑲᓐᓂᖏᑦ (1)-ᒥᑦ (3)-ᒧᑦ, ᑐᖁᖓᔪᓕᕆᔨ 
ᑐᖁᔾᔪᑕᐅᔪᒥᒃ ᖃᐅᔨᓴᑐᐃᓐᓇᕆᐊᓕᒃ ᐃᓄᒃ ᐸᓯᔭᒃᓴᐅᑎᓪᓗᒍ ᐱᓂᕐᓗᓂᕐᒧᑦ ᑐᖁᔾᔪᑕᐅᔪᑦ ᐊᒻᒪ 
ᐅᔭᐅᖅᑐᐃᓐᓗᓂ ᐃᓄᖕᒧᑦ ᐸᓯᔭᒃᓴᐅᔪᖅ ᓇᓗᓇᐃᖅᓯᓗᓂ ᑭᓯᐊᓂ 

(a) ᐸᓯᔭᒃᓴᐅᔾᔪᑎ ᐅᕝᕙᓘᓐᓃᑦ ᖁᑦᑎᖕᓂᖅᓴᒧᑦ ᐅᓐᓂᕐᓘᑕᐅᔪᖅ 
ᖃᓇᑐᐃᓐᓇᖅ ᐸᓯᔭᐅᔾᔪᑎᖓ ᐅᕝᕙᓘᓐᓃᑦ ᐸᓯᔭᒃᓴᐅᙱᓐᓂᕋᖅᑕᐅᒐᒥᒃ 
ᓴᒃᑯᑕᐅᑕᐃᓐᓇᖅᑎᓪᓗᒍ; ᐅᕝᕙᓘᓐᓃᑦ 

(b) ᖁᑦᑎᖕᓂᖅᓴᒧᑦ ᐅᓐᓂᕐᓗᖕᓂᖅ ᐃᓱᓕᑎᓪᓗᒍ ᑲᒪᒋᔭᐅᓚᐅᖅᑎᓐᓇᒍ.  
 
ᐊᑐᖅᑕᐅᓲᒃ ᐸᓯᔭᒃᓴᐅᓕᕋᔭᖅᐸᑦ ᐱᓂᕐᓗᓂᕐᒧᑦ 
28. ᑐᖁᖓᔪᓕᕆᔨ ᑐᖁᔾᔪᑕᒥᒃ ᖃᐅᔨᓴᕐᓂᖃᖅᑎᓪᓗᒍ ᑭᖑᕙᖔᒐᔭᕈᓂ ᐃᓄᖕᒧᑦ 
ᐸᓯᔭᒃᓴᐅᔪᒥᒃ ᐱᓂᕐᓗᓂᕐᒧᑦ ᑐᖁᖓᔪᒧᑦ ᑭᓯᐊᓂᒃ ᒥᓂᔅᑕ ᑐᖁᔾᔪᑕᐅᔪᒥᒃ ᖃᐅᔨᓴᖁᔨᓐᓂᕈᓂ.   
 
ᐃᓅᖃᑎᒌᓄᑦ ᐃᖅᑲᖅᑐᖅᑕᐅᖃᑦᑕᐅᑎᓂᖅ  
29. ᑐᖁᔾᔪᑕᐅᔪᖅ ᖃᐅᔨᓴᕐᓂᐅᔪᖅ ᐱᓂᕐᓗᓂᕐᒧᑦ ᐃᖅᑲᖅᑐᐃᓂᕐᒧᑦ ᑎᑎᖃᖁᑎᐅᖏᑦᑐᖅ.   
 
ᓈᓚᒃᑎᑦ 
30. (1) ᑐᖁᔾᔪᑕᐅᔪᑦ ᖃᐅᔨᓴᖅᑕᐅᔪᓕᒫᑦ ᓈᓚᒃᑎᖃᕆᐊᖃᖅᐳᑦ 6-ᓂᒃ ᐃᓄᖕᓂ.  
 
ᐃᓱᓕᒪᓕᐅᕆᔭᖅ  
 (2) ᓇᓕᐊᖕᓂᑐᐃᓐᓇᖅ 5-ᓂᒃ ᓈᓚᒃᑎᓂᒃ ᖃᐅᔨᑎᑦᑎᑐᐃᓐᓇᕆᐊᓕᒃ ᐃᓱᒪᓕᐅᕆᔭᕐᒥᒃ.  
 
ᓈᓚᒃᑎᐅᔪᓐᓇᖅᑐᑦ 
31. (1) ᐊᑐᐊᒐ ᐃᓚᖓ ᐱᔾᔪᑖ, ᑕᐃᑲᓂ ᐃᖅᑲᖅᑐᐃᕕᖕᒥᑦ ᓈᓚᒃᑎᑦ ᐱᖁᔭᖓᓂᒃ 
ᑭᓇᑐᐃᓐᓇᖅ ᐱᓕᕆᐊᖃᕈᓐᓇᖅᑐᒥᒃ ᓈᓚᒃᑎᐅᓂᕐᒧᑦ ᐊᒻᒪ ᓴᒃᑯᑕᐅᔪᓐᓇᖏᓪᓗᓂ ᓈᓚᒃᑎᒧᑦ 
ᐱᔨᑦᑎᕐᓗᓂ ᑕᕝᕙᓃᖓᖅᑐᒥᒃ ᐱᖁᔭᕐᒥᒃ ᐱᔪᓐᓇᖅᑎᑕᐅᓯᒪᔪᖅ ᓈᓚᒃᑎᐅᓗᓂ ᑐᖁᔾᔪᑕᐅᔪᒥᒃ 
ᖃᐅᔨᓴᕐᓂᕐᒥᒃ. 
 
ᓈᓚᒃᑎᐅᔪᓐᓇᖏᑦᑐᑦ 
 (2) ᐃᓄᒃ ᓈᓚᒃᑎᐅᔪᓐᓇᖏᑦᑐᖅ ᑐᖁᔾᔪᑕᐅᔪᒥᒃ ᖃᐅᔨᓇᓱᖕᓂᐅᔪᒥᒃ ᐅᑯᐊᖑᕗᑦ   

(a) ᐸᓖᓯ, ᐃᖅᑲᓇᐃᔭᖅᑎ, ᐱᓯᒪᔭᐅᔪᖅ ᐅᕝᕙᓘᓐᓃᑦ ᐋᓐᓂᐊᕕᖕᒦᙵᖅᑐᒥᒃ, 
ᑎᒍᔭᐅᓯᒪᔪᖅ, ᐊᓄᓪᓚᒃᓯᕕᖕᒦᑦᑐᖅ ᐅᕝᕙᓘᓐᓃᑦ ᐊᓯᐊᓂᒃ 
ᐃᑲᔪᖅᑕᐅᕕᖕᒦᑦᑐᖅ ᑐᖁᕝᕕᒋᔭᐅᓚᐅᖅᓯᒪᔪᒥᒃ;  

(b) ᓇᖕᒥᓂᖃᖅᑎ ᐅᕝᕙᓘᓐᓃᑦ ᐃᖅᑲᓇᐃᔭᖅᑎ ᐃᒡᓗᔪᐊᕐᒥᒃ ᐅᕝᕙᓘᓐᓃᑦ 
ᐃᓂᒋᔭᒥᓂᒃ ᑐᖁᕝᕕᒋᔭᐅᓚᐅᖅᓯᒪᔪᒥᒃ; ᐅᕝᕙᓘᓐᓃᑦ 

(c) ᓇᖕᒥᓂᖃᖅᑎ ᐅᕝᕙᓘᓐᓃᑦ ᓇᖕᒥᓂᕆᔭᐅᔪᒥᒃ ᐃᖅᑲᓇᐃᔭᖅᑎ 
ᐅᕝᕙᓘᓐᓃᑦ ᐃᖅᑲᓇᐃᔭᕐᕕᖕᒥᑦ ᑐᖁᕝᕕᒋᔭᐅᓚᐅᖅᓯᒪᔪᒥᒃ.  

ᑐᖁᖓᔪᓕᕆᔨ ᐱᔪᓐᓇᕐᓂᖓ ᓈᓚᒃᑎᐅᔪᓐᓇᖅᑎᑦᑎᖏᓪᓗᓂ 
 (3) ᑐᖁᖓᔪᓕᕆᔨ ᑭᓇᑐᐃᓐᓇᕐᒥᒃ ᐅᒃᐱᕆᔭᒥᓂᒃ ᐊᖏᖃᑎᒌᙱᑕᒥᓂᒃ ᓱᓕᒃᑎᐊᖅᑐᒥᒃ 
ᐃᓱᒪᓕᐅᕆᔪᓐᓇᖏᑦᑐᒥᒃ ᓈᓚᒃᑎᐅᑎᑦᑎᔪᓐᓇᖏᑦᑐᖅ ᒪᓕᒡᓗᒍ ᓇᓗᓇᐃᕈᑎᒥᒃ ᐊᑐᕈᒪᓂᕆᔭᖓᑦ 
ᐅᕝᕙᓘᓐᓃᑦ ᐊᑲᐅᖏᓕᐅᕈᑎ ᐱᔾᔪᑎᒋᓗᒋᑦ.  
 
ᓈᓚᒃᑎᓄᑦ ᓂᕈᐊᕐᓂᖅ 
32. (1) ᑐᖁᔾᔪᑕᐅᔪᖅ ᖃᐅᔨᓴᓂᖃᓚᐅᖅᑎᓐᓇᒍ, ᑐᖁᖓᔪᓕᕆᔨ ᐸᓖᓯᙳᐊᕐᒥᒃ 
ᐊᑐᐃᓐᓇᐅᖁᔨᒐᔭᖅᑐᖅ 6-ᓂᒃ ᐊᑎᕐᓂᒃ ᓈᓚᒃᑎᐅᔪᓐᓇᖅᑐᓄᑦ. 
 
ᓂᕈᐊᕋᓱᐊᖅᑎᓪᓗᒋᑦ ᐊᑐᖅᑕᐅᓲᑦ  
 (2) ᐸᓖᓯᙳᐊᖅ, ᑐᖁᖓᔪᓕᕆᔨᒥᒃ ᐱᖁᔭᐅᑎᓪᓗᒍ, ᓂᕈᐊᖅᐸᓪᓕᐊᒐᔭᖅᑐᖅ 6-ᓂᒃ 
ᐊᑎᕐᓂᑦ ᐃᓄᖕᓂᑦ ᓂᕈᐊᖅᑕᐅᔪᓐᓇᖅᑐᒥᒃ ᑲᑎᑕᐅᓯᒪᔪᓂᒃ ᓈᓚᒃᑎᓄᑦ ᑕᐃᑲᓂ ᐃᓚᖓ 8 
ᐃᖅᑲᖅᑐᐃᕕᖕᒥᑦ ᓈᓚᒃᑎᓄᑦ ᐱᖁᔭᖓᓂᒃ ᐊᒻᒪ ᑐᓂᓯᓗᓂ ᑐᖁᖓᔪᓕᕆᔨᒧᑦ ᐊᑎᕐᓂᒃ.  
 
ᐱᔪᓐᓇᐅᑎ  
 (3) ᑐᖁᖓᔪᓕᕆᔨ ᐱᔪᓐᓇᐅᑎᒥᒃ ᑐᓂᓯᑐᐃᓐᓇᕆᐊᓕᒃ ᐱᖁᔭᐅᓯᒪᔪᒥᒃ ᑕᑕᑎᒐᒃᓴᒥᒃ 
ᐸᓖᓯᙳᐊᒧᑦ ᐅᕝᕙᓘᓐᓃᑦ ᐸᓖᓯᒧᑦ ᐃᖅᑲᖅᑐᕐᕕᖕᒧᑦ ᖃᐃᖁᔨᔾᔪᑎᒥᒃ ᐃᓄᖕᓂᑦ 
ᓂᕈᐊᖅᑕᐅᓯᒪᔪᒥᒃ ᓈᓚᒃᑎᒧᑦ. 
 
ᑲᒪᒋᔭᐅᓂᖓ ᐃᖅᑲᖅᑐᐃᕕᖕᒧᑦ ᖃᐃᖁᔨᔾᔪᑎᒥᒃ 
 (4) ᑕᐃᑲᓂ ᐃᓚᒃᑲᓐᓂᖓ (3)-ᒥᑦ ᐱᔪᓐᓇᐅᑎᒥᒃ ᓇᓗᓇᐃᒃᑯᑖᖅᑎᓪᓗᒋᑦ, ᐸᓖᓯᙳᐊᖅ 
ᐸᓖᓯᓘᓐᓃᑦ, ᑕᐃᒪᐃᑦᑕᕆᐊᖃᕐᓂᕈᑎ, ᐃᓄᖕᓂᑦ ᓂᕈᐊᖅᑕᐅᔪᓂᒃ ᑐᓂᓯᓗᑎᒃ ᐃᖅᑲᖅᑐᐃᕕᖕᒧᑦ 
ᖃᐅᖁᔨᔾᔪᑎᒥᒃ ᐱᖁᔭᐅᓯᒪᔪᒥᒃ ᑕᑕᑎᒐᒃᓴᒥᒃ.  
 
ᓈᓚᒃᑎᐅᔪᓐᓇᖏᑦᑐᑦ 
 (5) 6-ᓂᒃ ᐅᓄᕐᓂᕐᓴᓂᒃ ᐃᓄᖕᓂᑦ ᓈᓚᒃᑎᐅᔪᓐᓇᖅᑎᓪᓗᒋᑦ ᐃᖅᑲᖅᑐᐃᕕᖕᒧᑦ 
ᖃᐃᖁᔨᔾᔪᑎᒃᑯᑦ ᐱᔭᕇᖅᓯᒪᓕᖅᑎᓪᓗᒋᑦ, ᑐᖁᖓᔪᓕᕆᔨ ᐱᔪᓐᓇᖅᑐᓂᒃ ᐃᓄᖕᓂᑦ 
ᓂᕈᐊᖅᑕᐅᓗᑎᒃ ᐊᒻᒪ ᐃᖅᑲᖅᑐᐃᕕᖕᒧᑦ ᖃᐃᖁᔨᔾᔪᑎᓂᒃ ᓈᓚᒃᑎᐅᔪᓐᓇᖅᑐᓂᒃ ᐋᖅᑭᒃᓯᒪᔪᒥᒃ 
ᐃᓚᒃᑲᓐᓂᖏᑦ (1)-ᒥᑦ (4)-ᒧᑦ ᐅᕝᕙᓘᓐᓃᑦ ᖃᓄᑐᐃᓐᓇᖅ ᑐᐊᕕᖕᓇᖅᑐᒥᒃ ᐱᔾᔪᑎᐅᖁᔭᐅᔪᓄᑦ. 
 
ᐊᔾᔨᒌᖏᓐᓂᕆᔭᖏᑦ  
33. ᑕᕝᕙᓂ ᐱᖁᔭᕐᒥᒃ ᑎᑎᕋᖅᓯᒪᔭᖏᓐᓄᑦ ᐋᖅᑭᒃᓯᒪᔪᒥᒃ ᑕᑯᓇᒃᑕᐅᒐᔭᖏᑦᑐᖅ ᐱᓪᓗᒋᑦ 
ᐱᔪᓐᓇᖅᑐᑦ, ᐱᖃᑕᐅᔪᓐᓇᐅᖏᑦᑐᑦ ᐅᕝᕙᓘᓐᓃᑦ ᓂᕈᐊᖅᑕᐅᓗᑎᒃ ᓈᓚᒃᑎᑦ ᑭᒡᓕᖓᓂᒃ 
ᐸᓯᔭᒃᓴᐅᓗᑎᒃ ᐃᓱᒪᓕᐅᕆᔭᕐᒥᒃ ᖃᔅᓯᓇᐅᓕᕐᓂᖏᓐᓄᑦ ᓈᓚᒃᑎᓂᒃ ᑭᓯᐊᓂᒃ ᖁᔭᓈᖅᑕᐅᓗᑎᒃ 
ᑕᒻᒪᖅᑕᐅᕐᔪᐊᖅᑐᓂᒃ ᐃᖅᑲᖅᑐᐃᓂᒃᑯᑦ.  
 
ᓈᓚᒃᑎᑦ ᓱᓕᓂᐊᕐᓂᕋᕐᓗᑎᒃ 
34. ᑲᑎᑕᐅᑎᓪᓗᒋᑦ ᓈᓚᒃᑎᑦ, ᑐᖁᖓᔪᓕᕆᔨ ᐊᐅᓚᑦᑎᒐᔭᖅᑐᖅ ᓱᓕᓂᐊᕐᓂᕋᕐᓗᑎᒃ 
ᐸᑎᒻᒥᒃᓯᓗᑎᒃ ᐃᔾᔪᔪᒥᒃ ᖃᐅᔨᓇᓱᐊᑦᑎᐊᕋᔭᖅᑐᖅ ᐃᓄᖕᒥᑦ ᐃᓄᖕᓂᓘᓐᓃᑦ ᐱᓪᓗᒍ ᑭᓇ 
ᑐᖁᖓᔪᓕᕆᔨ ᖃᐅᔨᓇᓱᐊᖅᓚᐅᖏᓐᓂᕐᒥᓂᒃ ᐊᒻᒪ ᓱᓕᔪᒥᒃ ᐃᓱᒪᓕᐊᕆᔭᕐᒥᒃ ᒪᓕᒡᓗᒍ 
ᓇᓗᓇᐃᖅᑕᐅᔪᒥᒃ.  

ᑐᒃᓯᕋᖅᑐᖃᖅᑎᓪᓗᒍ ᑐᖁᔾᔪᑕᐅᔪᖅ ᖃᐅᔨᓴᕐᓂᖃᖅᑎᓪᓗᒍ ᑐᓴᕈᒪᔪᓐᓄᑦ 
35. (1) ᑐᖁᖓᔪᓕᕆᔨᒧᑦ ᑭᓇᑐᐃᓐᓇᖅ ᑎᑎᕋᖅᕈᓐᓇᖅᑐᖅ ᖃᐅᔨᓴᖅᑐᒥᒃ 
ᓇᓗᓇᐃᕐᓯᖁᔨᔪᒥᒃ ᖃᖓ ᓇᒥᓗ ᖃᖓᑐᐃᓐᓇᖅ ᑐᖁᔾᔪᑕᐅᔪᒥᒃ ᖃᐅᔨᓴᕐᓂᖃᖅᑎᓪᓗᒍ.  
 
ᑐᖁᔾᔪᑕᐅᔪᖅ ᓇᓗᓇᐃᖅᓯᑎᓪᓗᒍ ᖃᐅᔨᓴᕐᓂᕆᓂᐊᖅᑕᒥᓂᒃ 
 (2) ᑐᖁᖓᔪᓕᕆᔨ ᑎᑎᖅᑲᑎᒍᑦ ᖃᖓ ᓇᒥᓗ ᖃᖓᑐᐃᓐᓇᒃᑯᑦ ᑐᖁᔾᔪᑕᐅᓚᐅᖅᑐᒥᒃ 
ᖃᐅᔨᓴᕐᓂᕆᔭᒥᓂᒃ ᓇᓗᓇᐃᖅᓯᑎᓪᓗᒍ ᐅᑯᓂᖓ 

(a) ᑐᖁᖓᔫᑉ ᐃᓚᓐᓇᕆᔭᐅᔪᖅ; 
(b) ᑕᐃᑲᓂ ᐃᓚᒃᑲᓐᓂᖓ (1)-ᒥᑦ ᑭᓇᑐᐃᓐᓇᖅ ᑐᒃᓯᕋᖅᑐᒧᑦ; 
(c) ᑭᓇᑐᐃᓐᓇᖅ, ᑐᖁᖓᔪᓕᕆᔨᐅᑉ ᐃᓱᒪᒋᔭᒥᓂᒃ, ᐃᓱᒪᒋᕐᔪᐊᑕᒥᓄᑦ 

ᑐᖁᔾᔪᑕᐅᒧᑦ ᖃᐅᔨᓴᓂᐅᓂᐊᖅᑐᒥᒃ; ᐊᒻᒪ  
(d) ᑭᓇᑐᐃᓐᓇᖅ ᐊᐅᓚᑦᑎᔪᒥᒃ, ᑐᖁᖓᔪᓕᕆᔨᐅᑉ ᐃᓱᒪᒋᔭᒥᓂᒃ, 

ᐊᐱᖅᓱᖅᑕᐅᒐᔭᖅᑐᒥᒃ ᑐᖁᔾᔪᑕᐅᔪᖅ ᖃᐅᔨᓴᕐᓂᕆᔭᒥᓂᒃ.   
 
ᒪᑐᓯᓂᖅ 
 (3) ᑐᓴᐅᒪᑎᑦᑎᓂᖏᓗᑎᒃ ᐃᓄᖕᒥᒃ ᑐᖁᔾᔪᑕᐅᔪᒥᒃ ᖃᐅᔨᓴᖅᑎᓪᓗᒋᑦ ᐃᓱᒪᒋᔭᐅᑎᓪᓗᒍ, 
ᑐᖁᖓᔪᓕᕆᔨ ᑐᖁᔾᔪᑕᒥᒃ ᖃᐅᔨᓴᖅᑎᓪᓗᒋᑦ ᒪᑐᓯᒐᔭᖅᑐᖅ ᐊᒻᒪ ᑕᐃᓇ ᐃᓄᒃ 
ᑐᓴᖅᑎᒃᑲᔭᖅᑕᖓᑦ. 
 
ᐊᒃᑐᐃᓐᓂᖃᖅᑎᓪᓗᒋᑦ ᐱᓕᕆᐊᕆᔭᐅᔪᑦ 
 (4) ᐃᓄᖕᒥᑦ ᑐᓴᐅᒪᑎᑦᑎᖏᓐᓂᖅ ᑐᖁᔾᔪᑕᐅᔪᒥᒃ ᖃᐅᔨᓴᖅᑎᓪᓗᒋᑦ ᒪᑐᔭᐅᒐᔭᖏᑐᖅ.  
 
ᑐᖁᔾᔪᑕᐅᔪᖅ ᖃᐅᔨᓴᖅᑕᐅᑎᓪᓗᒍ ᑭᒃᑯᑐᐃᓐᓇᕐᓄᑦ ᓈᓚᒃᑕᐅᔪᓐᓇᖅᑐᖅ   
36. (1) ᑐᖁᔾᔪᑕᐅᔪᖅ ᖃᐅᔨᓴᖅᑕᐅᑎᓪᓗᒍ ᓈᓚᒃᑕᐅᔪᓐᓇᖅᑐᖅ ᑭᒃᑯᑐᐃᓐᓇᕐᓄᑦ.   
 
ᒪᓕᑦᑕᐅᙲᓐᓇᕈᓐᓇᖏᑐᖅ 
 (2) ᑖᓐᓇᐅᒐᓗᐊᖅᑎᓪᓗᒍ ᐃᓚᒃᑲᓐᓂᖓ (1), ᒥᓂᔅᑕᐅᑉ ᐃᓱᒪᒋᒍᓂᐅᒃ ᑐᖁᔾᔪᑕᐅᔪᖅ 
ᖃᐅᔨᓴᖅᑕᐅᑎᓪᓗᒍ ᐊᑲᐅᖏᓕᐅᕈᑎᐅᒐᔭᕈᓂ ᑲᓇᑕᒥᒃ ᐊᑦᑕᕐᓇᖅᑑᒐᔭᖅᐸᑦ ᑭᒃᑯᑐᐃᓐᓇᕐᓄᑦ 
ᑐᓴᖅᑕᐅᒃᐸᑦ ᐅᕝᕙᓘᓐᓃᑦ ᐃᓚᐃᓐᓈᕐᓂᐅᒐᔭᖅᐸᑦ ᑭᒃᑯᑐᐃᓐᓇᑦ ᐱᓪᓗᒋᑦ ᐊᒃᑑᑎᓗᓂ 
ᑐᖁᔾᔪᑕᐅᔪᖅ ᖃᐅᔨᓴᖅᑕᐅᒃᐸᑦ. 
 
ᐱᖃᑕᐅᖏᑎᓪᓗᒍ ᐅᓂᒃᑳᖅᑎ ᑭᒡᒐᖅᑐᐃᔪᕐᓗ 
 (3) ᑐᖁᖓᔪᓕᕆᔨ ᐅᓂᒃᑳᖅᑎᑐᐃᓐᓇᕐᒥᒃ ᐱᖁᔨᑐᐃᓐᓇᕆᐊᓕᒃ ᓇᓕᐊᖕᓂᑐᐃᓐᓇᕐᒥᓪᓗ 
ᑭᒡᒐᖅᑐᐃᔨᑐᐃᓐᓇᕐᒥᒃ ᑐᖁᔾᔪᑕᐅᔪᖅ ᖃᐅᔨᓴᖅᑕᐅᑎᓪᓗᒍ, ᑭᓯᐊᓂ ᒪᓕᒐᓕᕆᔨᐅᖏᑦᑐᒥᒃ, 
ᐱᖃᑕᐅᖏᓪᓗᑎᒃ ᑭᓯᐊᓂᒃ ᐅᓂᒃᑳᖅᑎ ᓇᓗᓇᐃᖅᓯᓇᓱᐊᕐᓂᐊᖅᑎᓪᓗᒍ ᖃᐅᔨᓴᕐᓂᖃᖅᑎᓪᓗᒍ 
ᑐᖁᔾᔪᑕᐅᔪᒥᒃ.  
 
ᓂᑯᕕᒍᓐᓇᖅᑎᑕᐅᓂᖅ 
37. ᑐᖁᖓᔪᓕᕆᔨ ᑭᓇᑐᐃᓐᓇᕐᒥᒃ ᓂᑯᕕᑎᑦᑎᔪᓐᓇᖅᑐᖅ ᐊᐱᖅᓱᕐᓗᓂ ᑐᖁᔾᔪᑕᐅᔪᒥᒃ 
ᖃᐅᔨᓴᖅᑎᓪᓗᒋᑦ. 

ᒪᓕᒐᓕᕆᔨ 
38. (1) ᒥᓂᔅᑕ ᓂᕈᐊᑐᐃᓐᓇᕆᐊᓕᒃ ᒪᓕᒐᓕᕆᔨᒥᒃ ᖃᐃᖁᔨᓗᓂ ᑐᖁᔾᔪᑕᐅᔪᒥᒃ 
ᖃᐅᔨᓴᖅᑎᓪᓗᒋᑦ, ᑐᖁᖓᔪᓕᕆᔨᒧᑦ ᑭᒡᒐᖅᑐᐃᓗᓂ ᐃᑲᔪᕐᓗᓂᓗ ᖃᐅᔨᓴᖅᑕᒥᓂᒃ 
ᖃᐃᖁᔨᓯᒪᖏᑕᒥᓂᒃ ᐊᐱᖅᓱᕐᓗᓂ.  
 
ᑭᒡᒐᖅᑐᐃᔪᑦ  
 (2) ᑐᖁᖓᔪᓕᕆᔨ ᑭᒡᒐᖅᑐᐃᔪᒥᒃ ᐃᑲᔪᖅᑕᐅᑐᐃᓐᓇᕆᐊᓕᒃ ᖃᐅᔨᓴᕐᓂᖃᖅᑎᓪᓗᒍ 
ᐃᑲᔪᕐᓗᓂᓗ ᖃᐃᖁᔨᓯᒪᖏᑕᒥᓂᒃ ᐊᐱᖅᓱᕐᓗᓂ ᒪᓕᒐᓕᕆᔨ ᒥᓂᔅᑕᐅᑉ ᓂᕈᐊᓚᐅᖏᑎᓪᓗᒍ. 
 
ᐱᔪᓐᓇᐅᑎ ᑐᓴᖅᑕᐅᓗᓂ  
39. ᑐᖁᖓᔪᓕᕆᔨ ᑭᓇᑐᐃᓐᓇᕐᒥᒃ ᓇᓗᓇᐃᖅᓯᔪᒪᔪᒥᒃ ᓈᓚᒃᑲᔭᖅᑐᖅ ᑐᖁᔾᔪᑕᐅᔪᒥᒃ 
ᖃᐅᔨᓴᕐᓂᖃᖅᑎᓪᓗᒍ ᓇᓗᓇᐃᖅᑕᐅᔪᖅ ᓱᖁᑎᒋᔭᐅᖏᑐᖅ ᐅᕝᕙᓘᓃᑦ ᐊᑑᑎᖃᖏᑐᓂᒡᓘᓐᓃᑦ.  
 
ᐱᔪᓐᓇᐅᑎ ᐱᖃᑕᐅᔪᓂᓐᓇᕐᓂᕐᒧᑦ 
40. ᐃᓄᒃ ᑐᖁᔾᔪᑕᐅᔪᒥᒃ ᖃᐅᔨᓴᕐᓂᖃᖅᑎᓪᓗᒋᑦ ᓂᑯᕕᑎᑕᐅᑐᐃᓐᓇᕆᐊᓕᒃ 
ᐅᖃᕈᓐᓇᖅᑎᑕᐅᓗᓂ ᐃᒪᓐᓇᐃᑐᐃᓐᓇᕆᐊᓕᒃ 

(a) ᒪᓕᒐᓕᕆᔨᒥᒃ ᐅᕝᕙᓘᓐᓃᑦ ᑭᒡᒐᖅᑐᐃᔪᒥᒃ ᑭᒡᒐᖅᑐᖅᑕᐅᔪᓐᓇᖅᑐᖅ; 
(b) ᐱᖁᔨᓗᓂ, ᖃᐅᔨᓴᕐᓗᓂ ᐊᒻᒪ ᖃᐃᖁᓯᒪᔭᒥᓂᒃ ᐊᐱᖅᓱᕐᓗᓂ;  
(c) ᑐᖁᖓᔪᓕᕆᔨᒥᒃ ᐃᖅᑲᖅᑐᕐᕕᖕᒧᑦ ᖃᐃᖁᔨᓯᒪᖏᑎᒥᓂᒃ 

ᐅᐸᑲᓗᐊᕐᒪᖔᑕ ᑭᓇᑐᐃᓐᓇᖅ ᐅᓂᒃᑳᖅᑎᐅᓂᐊᖅᑐᖅ ᐃᓄᖕᒥᑦ 
ᓂᕈᐊᕈᒪᔭᕐᒥᓂᒃ; ᐊᒻᒪ 

(d) ᐊᐃᕙᑎᑦᑎᔪᓐᓇᕐᓗᓂ ᐊᒻᒪ ᑐᓂᖃᐃᕕᐅᕙᒡᓗᓂ, ᐊᒻᒪ ᐱᔾᔪᑎᖓ 
ᓈᓚᒃᑎᓄᑦ ᓇᓗᓇᐃᖅᑕᐅᓗᓂ ᓇᓗᓇᐃᕈᑎᓄᑦ ᐊᑐᕐᓗᑎᒃ.  

 
ᒪᓕᒐᓕᕆᔨ ᑭᒡᒐᖅᑐᐃᔪᒥᒡᓘᓐᓃᑦ ᐅᓂᒃᑳᖅᑎᖓᑦ 
41. ᐅᓂᒃᑳᖅᑎ ᑐᖁᔾᔪᑕᐅᔪᖅ ᖃᐅᔨᓴᖅᑕᐅᓂᖓ ᒪᓕᒐᓕᐅᕆᔨᒥᒃ ᑭᒡᒐᖅᑐᐃᔪᒥᒡᓘᓐᓃᑦ 
ᑭᒡᒐᖅᑐᖅᑕᐅᑐᐃᓐᓇᕆᐊᓕᒃ ᓴᐳᒻᒥᔭᐅᖁᓗᒍ ᐅᓂᒃᑳᖅᑎᐅᔪᖅ. 
 
ᑐᖁᖓᔪᓕᕆᔨᐅᑉ ᐱᔪᓐᓇᕐᓂᖓ ᐃᖅᑲᖅᑐᐃᕕᖕᒧᑦ ᖃᐅᖁᔨᔾᔪᑎᓄᑦ ᐅᓂᒃᑳᖅᑎᓂᒃ 
42. (1) ᑐᖁᖓᔪᓕᕆᔨ ᑭᓇᑐᐃᓐᓇᕐᓂᒃ ᐃᖅᑲᖅᑐᐃᕕᖕᒧᑦ ᖃᐃᖁᔨᑐᐃᓐᓇᕆᐊᓕᒃ  

(a) ᑐᖁᔾᔪᑕᐅᔪᖅ ᖃᐅᔨᓴᕐᓂᖃᖅᑎᓪᓗᒍ ᓇᓗᓇᐃᖅᓯᖁᔨᓗᓂ ᐃᔾᔪᔪᒥᒃ 
ᐸᑎᒻᒥᒃᓯᓗᓂ, ᐅᕝᕙᓘᓐᓃᑦ 

(b) ᓇᓗᓇᐃᖅᓯᓇᓱᐊᕐᓗᓂ ᑐᖁᔾᔪᑕᐅᔪᖅ ᖃᐅᔨᓴᕐᓂᖃᖅᑎᓪᓗᒍ 
ᑎᑎᖅᑲᑐᐃᓐᓇᕐᒥᒃ ᐅᕝᕙᓘᓐᓃᑦ ᐱᖁᑎᒥᒃ ᐱᓯᒪᔭᒥᓂᒃ ᐅᕝᕙᓘᓐᓃᑦ 
ᐊᐅᓚᑕᖓᓂᒃ ᑐᖁᖓᔪᕆᓕᔨ ᓇᓗᓇᐃᑐᐃᓐᓇᕆᐊᖃᖅᑕᒥᓂᒃ, 
ᐊᑐᖅᑕᐅᔪᓐᓇᕐᓗᓂ ᐱᔾᔪᑎᖓᑦ ᑐᖁᔾᔪᑕᐅᔫᑉ ᖃᐅᔨᓴᖅᑕᐅᔪᖅ ᐊᒻᒪ 
ᓴᖅᑭᑕᐅᔪᓐᓇᕐᓗᓂ ᓇᓗᓇᐃᕈᑎᐅᓗᓂ. 

ᐱᔨᑦᕋᕐᓂᖅ ᐃᖅᑲᖅᑐᐃᕕᖕᒧᑦ ᖃᐃᖁᔨᔾᔪᑎᓂᒃ  
 (2) ᑕᐃᑲᓂ ᐃᓚᒃᑲᓐᓂᖓ (1) ᐃᖅᑲᖅᑐᐃᕕᖕᒥᑦ ᖃᐅᖁᔨᔾᔪᑎᑦ ᐸᓖᓯᒥᒃ 
ᑲᒪᒋᔭᐅᔭᕆᐊᖃᓲᑦ ᓇᖕᒥᓂᖅ ᐃᓄᖕᒧᑦ ᐃᖅᑲᖅᑐᐃᕕᖕᒥᑦ ᖃᐅᖁᔨᔾᔪᑎᒥᒃ.  
 
ᐅᓂᒃᑳᖅᑎᑦ ᐱᓯᒪᔭᐅᑎᓪᓗᒋᑦ  
 (3) ᐅᓂᒃᑳᖅᑎ ᑐᖁᔾᔪᑕᐅᔪᒥᒃ ᖃᐅᓴᖅᑕᒥᓂᒃ ᐅᐸᒋᐊᖃᖅᑎᓪᓗᒍ ᐱᓯᒪᔭᐅᑎᓪᓗᒍ 
ᐅᕝᕙᓘᓐᓃᑦ ᑕᐃᑲᓂ ᑎᑎᕋᖅᓯᒪᔪᒥᒃ 8(1)(g) ᐅᕝᕙᓘᓐᓃᑦ (h) ᐱᓯᒪᑦᑎᔭᐅᓂᖅ 
ᐱᔾᔪᑎᖏᓂᖔᖅᑐᒥᒃ, ᑐᖁᖓᔪᕆᓕᔨ ᐃᒪᓐᓇᐃᑐᐃᓐᓇᕆᐊᓕᒃ, ᑎᑎᖅᑲᑎᒍᑦ, ᐅᓂᒃᑳᖅᑎᒥᒃ 
ᑐᖁᖓᔪᓕᕆᔨᐅᑉ ᓯᓈᓂ ᐱᖁᔨᓗᓂ ᐅᓂᒃᑳᖁᓗᒍ ᑐᖁᔾᔪᑕᐅᔪᖅ ᖃᐅᔨᓴᕐᓂᖃᖅᑎᓪᓗᒍ ᐊᒻᒪ 
ᑕᐃᒪᓐᓇ ᐱᓯᒪᑦᑎᔭᐅᓗᓂ ᑭᓯᐊᓂ ᐅᑎᕐᓗᓂ ᐱᓯᒪᕝᕕᒋᔭᒥᓂ ᐅᕝᕙᓘᓐᓃᑦ ᐱᓯᒪᑦᑎᔭᐅᓗᓂ.  
 
ᐊᐅᓚᑦᑎᓂᖅ ᐃᔾᔪᔪᒥᒃ ᓱᓕᓂᐊᓂᕋᕈᑎᒥᒃ  
43. ᑐᖁᖓᔪᓕᕆᔨ ᐊᐅᓚᑦᑎᑐᐃᓐᓇᕆᐊᓕᒃ ᐃᔾᔪᔪᓄᑦ ᓱᓕᓂᐊᓂᕋᖅᑎᑦᑎᓗᓂ ᐊᒻᒪ 
ᓈᓚᒃᑎᓄᑦ ᓱᓕᓂᐊᓂᕋᖅᑎᑦᑎᓗᓂ, ᓈᓚᒃᑎᓂᒃ ᐊᒻᒪ ᑐᓵᔨᓂᒃ ᒪᓕᒡᓗᒍ ᐊᑐᖅᑕᐅᓲᓂᒃ “ᓄᓇᕗᑦ 
ᐃᖅᑲᖅᑐᐃᔪᓕᕆᓂᖅ.  S.Nu. 2010,c.3,s.2(3). 
 
ᓈᓚᒃᑎᑦ ᐊᐱᖅᓱᖅᑕᖏᑦ 
44. ᓈᓚᒃᑎ ᑐᖁᔾᔪᑕᐅᔪᖅ ᖃᐅᔨᓴᖅᑕᖓᓂᒃ ᐊᐱᖅᓱᑐᐃᓐᓇᕆᐊᓕᒃ ᓇᓕᐊᖕᓂᑐᐃᓐᓇᖅ 
ᐅᓂᒃᑳᕆᐊᖅᑐᖅᑐᒥᒃ 
 
ᐱᔪᓐᓇᐅᑎ ᑎᒍᓯᖁᔨᓪᓗᓂ  
45. (1) ᐃᖅᑲᖅᑐᐃᕕᒃ ᐱᔪᓐᓇᐅᑎᓕᐅᑐᐃᓐᓇᕆᐊᓕᒃ ᑎᒍᓯᖁᔨᓗᑎᒃ, ᓇᒥᑐᐃᓐᓇᖅ ᓄᓇᕗᑦ, 
ᐊᒻᒪ ᓴᖅᑭᑕᐅᓗᓂ ᑐᖁᔾᔪᑕᐅᔪᖅ ᖃᐅᔨᓴᓚᐅᖅᑎᓐᓇᒍ ᑭᓇᑐᐃᓐᓇᕐᒥᒃ 

(a) ᐅᐸᒃᑐᖃᕐᓂᖏᓪᓗᓂ ᐅᕝᕙᓘᓐᓃᑦ ᑐᖁᔾᔪᑕᐅᔪᖅ ᖃᐅᔨᓴᖅᑎᓪᓗᒍ 
ᑕᐃᑲᓃᖏᓐᓇᖁᔭᐅᓗᓂ ᐃᖅᑲᖅᑐᐃᕕᒧᑦ ᖃᐃᖁᔨᔾᔪᑎᒥᒃ, ᐊᒻᒪ  

(b) ᑭᓇᐅᓂᖓ ᐅᐸᒃᓯᒪᔪᖅ ᐊᑐᖅᑕᐅᒃᐸᑦ ᑐᖁᔾᔪᑕᐅᔫᑉ ᖃᐅᔨᓴᖅᑕᒥᓂᒃ, 
ᐃᖅᑲᖅᑐᐃᔨᐅᑉ ᓈᒻᒪᒋᒍᓂᐅᒃ ᐱᔨᑦᑏᔪᖅ ᐃᖅᑲᖅᑐᐃᕕᖕᒥᑦ 
ᖃᐃᖁᔨᔾᔪᑎᒥᒃ ᑕᐃᔅᓱᒧᖓ ᐃᓄᖕᒧᑦ. 

 
ᑐᖁᖓᔪᓕᕆᔨᐅᑉ ᓱᓕᓂᐊᕐᓂᕋᖅᑕᖓᑦ 
 (2) ᐃᖅᑲᖅᑐᐃᔨ ᐊᖏᑐᐃᓐᓇᕆᐊᖃᖅᑕᖓ ᑐᖁᖓᔪᓕᕆᔨᐅᑉ ᓱᓕᓂᐊᓂᕋᖅᑕᖓᑦ 
ᓇᓗᓇᐃᖅᓯᒍᓂ ᐃᓄᖕᒧᑦ ᐅᐸᒃᓯᒪᓂᕆᔭᖓᑦ ᐃᓕᓴᕆᔭᐅᒃᐸᑦ ᐃᖅᑲᖅᑐᐃᕕᖕᒥᑦ ᖃᐅᔨᔾᔪᑎᒥᒃ 
ᑖᒃᑯᐊ ᓇᓗᓇᐃᖅᑕᐅᒍᑎ.  S.Nu. 2010,c.3,s.2(3). 
 
ᐃᖅᑲᖅᑐᐃᔪᓂᒃ ᐅᓚᕕᓴᐃᓂᖅ 
46. (1) ᑐᖁᖓᔪᓕᕆᔨ ᑐᖁᔾᔪᑕᐅᔪᒥᒃ ᖃᐅᔨᓴᖅᑐᖅ ᓇᓗᓇᐃᖅᓯᑐᐃᓐᓇᕆᐊᓕᒃ 
ᐃᖅᑲᖅᑐᖅᑕᐅᔪᑎᒥᓂᒃ ᐃᖅᑲᖅᑐᐃᔨᒧᑦ ᓇᓗᓇᐃᖅᑕᐅᓯᒪᔪᓂᒃ ᐃᓄᖕᒧᑦ ᒪᓕᒐᖅᑎᒍᑦ 
ᐊᒡᕕᐊᕈᑎᖃᖏᓪᓗᓂ  

(a) ᐃᖅᑲᖅᑐᐃᕕᖕᒥᑦ ᖃᐃᖁᔭᐅᓯᒪᓗᓂ ᐅᓂᒃᑳᕆᐊᖅᑐᕐᓗᓂ ᐅᕝᕙᓘᓐᓃᑦ 
ᓈᓚᒃᑎᐅᒍᓂ ᑐᖁᔾᔪᑕᐅᔪᖅ ᖃᐅᔨᓴᖅᑕᒥᓂᒃ ᐊᒻᒪ ᐅᐸᖕᓂᖏᓪᓗᓂ 
ᐅᕝᕙᓘᓐᓃᑦ ᐅᐸᒃᓯᒪᐃᓐᓇᕐᓗᓂ ᑐᖁᔾᔪᑕᐅᔪᒧᑦ ᖃᐅᔨᓴᖅᑕᒥᓂᒃ; 

(b) ᐅᓂᒃᑳᖅᑎᐅᑎᓪᓗᒍ ᑐᖁᔾᔪᑕᐅᔪᖅ ᖃᐅᔨᓴᖅᑕᒥᓂᒃ ᐊᖏᕐᓂᖏᓪᓗᓂᓗ 
ᐃᔾᔪᔪᒥᒃ ᐸᑎᒥᒃᓯᓗᓂ, ᑎᑎᖅᑲᑐᐃᓐᓇᕐᒥᒃ ᐊᑐᐃᓐᓇᐅᑎᑦᑎᓗᑎᒃ 
ᐱᖁᑎᒥᒡᓘᓐᓃᑦ ᐊᐅᓚᑕᒥᓂᒃ ᐅᕝᕙᓘᓐᓃᑦ ᑭᐅᓗᓂ 
ᐊᐱᖅᑯᑎᑐᐃᓐᓇᕐᒥᒃ; ᐅᕝᕙᓘᓐᓃᑦ 

(c) ᐊᓯᐊᒍᒃ ᐱᓕᕆᐊᖃᕋᔭᕈᓂ ᖃᓄᐃᓕᒐᔭᖅᐸᑦ, ᑐᖁᔾᔪᑕᐅᔪᖅ 
ᖃᐅᔨᓴᖅᑕᐅᔪᖅ ᐃᖅᑲᖅᑐᐃᕕᖕᒥᑦ ᐱᔪᓐᓇᕐᓂᖃᕋᔭᕈᓂ ᐃᖅᑲᖅᑐᐃᔪᓂᒃ 
ᐅᓚᕕᓴᐃᒐᔭᕐᓂᕈᓂ, ᐃᖅᑲᖅᑐᐃᔪᓂᒃ ᐅᓚᕕᓴᐃᓂᖅᐸᑦ 
ᐃᖅᑲᖅᑐᐃᕕᖕᒥᑦ. 

 
ᓱᒋᐊᖅᑕᐅᓂᖅ ᐃᖅᑲᖅᑐᐃᔪᓂᒃ ᐅᓚᕕᓴᐃᔪᖅᑲᖅᑎᓪᓗᒍ 
 (2) ᑕᐃᑲᓂ ᐃᓚᒃᑲᓐᓂᖓ (1)-ᒥᑦ ᐃᖅᑲᖅᑐᐃᔨ ᐃᖅᑲᖅᑐᐃᑎᓪᓗᒍ 
ᖃᐅᔨᓇᓱᑐᐃᓐᓇᕆᐊᓕᒃ ᐱᔾᔪᑎᖓᓂᒃ ᐊᒻᒪ, ᓈᓚᒃᓂᖃᕇᖅᓯᒪᓕᖅᑎᓪᓗᒍ ᐅᓂᒃᑳᖅᑎᑐᐃᓐᓇᕐᒥᒃ 
ᐱᒋᐊᖅᑎᑦᑎᑐᐃᓐᓇᕆᐊᓕᒃ ᐅᕝᕙᓘᓐᓃᑦ ᐃᓄᖕᒧᑦ ᐱᓪᓗᒍ ᐊᒻᒪ ᓈᓚᖕᓂᖃᕇᖅᓯᒪᓕᑎᓪᓗᒋᑦ 
ᐅᓂᒃᑳᑐᐃᓐᓇᕐᒥᒃ ᓴᐳᓐᓂᐊᕈᑎᐅᑐᐃᓐᓇᕆᐊᓕᖕᒥᑦ, ᓱᒋᐊᖅᑕᐅᑎᓪᓗᒍ ᑕᐃᑲᓂ ᐃᓄᒃ 
ᐸᓯᔭᒃᓴᐅᔪᖅ ᐅᓚᕕᓴᐅᓂᕐᒥᒃ ᓄᓇᕗᑦ ᐃᖅᑲᖅᑐᐃᔪᓕᕆᓂᖅ.  S.Nu. 2010,c.3,s.2(3). 
 
ᐊᑐᖅᑕᐅᖏᓐᓇᖁᔨᓂᖅ  
47. (1) ᑐᖁᖓᔪᓕᕆᔨ ᐊᑐᖅᑕᐅᖁᔨᑐᐃᓐᓇᕆᐊᓕᒃ ᐅᕝᕙᓘᓐᓃᑦ ᓇᒧᙵᐅᓂᕆᔭᖏᓐᓄᑦ 
ᑕᐃᒪᐃᑦᑕᕆᐊᖃᓪᓚᕆᒃᑯᓂ ᐊᑐᖅᑕᐅᒋᓐᓇᖁᔨᓗᓂ ᖃᐅᔨᓴᖅᑕᒥᓂᒃ, ᐸᓖᓯᒧᓪᓗ 
ᑎᓕᓯᑐᐃᓐᓇᕆᐊᓕᒃ ᑖᒃᑯᐊ ᐊᑐᖅᑕᐅᖁᔭᐅᔪᓂᒃ ᓇᒧᙵᐅᓂᕆᔭᖏᓐᓂᒡᓘᓐᓃᑦ. 
 
ᑭᒡᒐᖅᑐᐃᔪᑦ ᐱᖃᑕᐅᖏᑦᑐᑦ 
 (2) ᑐᖁᖓᔪᓕᕆᔨ ᐱᖁᔨᖏᑐᐃᓐᓇᕆᐊᓕᒃ ᑭᒡᒐᖅᑐᐃᔪᒥᒃ ᑐᖁᔾᔪᑎᑕᐅᔫᑉ 
ᖃᐅᔨᓴᖅᑕᒥᓂᒃ, ᑭᓯᐊᓂ ᒪᓕᒐᓕᐅᑎᒥᒃ ᐅᓂᒃᑳᖅᑎᒥᒃ ᑭᒡᒐᖅᑐᐃᓗᓂ, ᑐᖁᖓᔪᓕᕆᔨ 
ᐃᓱᒪᒋᒍᓂᐅᒃ ᑕᐃᓐᓇ ᐃᓄᒃ ᐅᖃᐅᓯᔾᔨᑦᑎᐊᕋᔭᖏᒃᑯᓂ ᐅᓂᒃᑳᖅᑕᐅᓂᕐᒥᓄᑦ ᐅᕝᕙᓘᓐᓃᑦ 
ᑐᑭᓯᐅᒪᖏᓪᓗᓂ ᐊᒻᒪ ᑐᓴᐅᒪᑎᑦᑎᓇᓱᐊᕐᓗᓂ ᖃᐅᔨᓴᖅᑕᒥᓂᒃ ᐱᔭᒃᓴᖏᓐᓄᑦ ᐊᒻᒪ 
ᐱᓕᕆᐊᕆᔭᐅᕆᐊᖃᖅᑕᒥᓄᑦ ᐅᖃᐅᔾᔨᔨᐅᓂᖓᓄᑦ. 
 
ᓇᓗᓇᐃᕈᑎᒃᓴᖅ  
48. (1) ᑐᖁᖓᔪᓕᕆᔨ ᐃᒪᓐᓇᐃᓕᐅᑐᐃᓐᓇᕆᐊᓕᒃ ᑐᖁᔾᔪᑕᒥᒃ ᖃᐅᔨᓴᕐᓂᖃᖅᑎᓪᓗᒍ  

(a) ᐱᔾᔪᑎᖓ ᐃᓚᒃᑲᓐᓂᖓ (2), ᖃᓄᑐᐃᓐᓇᖅ ᐅᖃᐅᓯᒃᑯᑦ 
ᐅᓂᒃᑳᖅᑐᖃᖅᑎᓪᓗᒍ, ᑎᑎᖅᑲᖅ ᐱᖁᑎᓘᓐᓃᑦ 
ᓇᓗᓇᐃᕈᑎᒃᓴᐅᑎᓪᓗᒍ, ᓴᖅᑭᑕᐅᔪᓐᓇᕈᓂ ᐋᒃᑲᓘᓐᓃᑦ 
ᓇᓗᓇᐃᕈᑎᒃᓴᐅᓗᓂ ᐃᖅᑲᖅᑐᖅᑕᐅᔪᖃᖅᑎᓪᓗᒍ;  

(b) ᑐᖁᖓᔪᓕᕆᔨᐅᑉ ᐃᓱᒪᒋᒍᓂᐅᒃ ᐱᖃᓯᐅᑎᑦᑎᖏᓪᓗᓂ 
ᓇᓕᐊᖕᓂᑐᐃᓐᓇᖅ ᓇᓗᓇᐃᖅᑕᐅᔪᒥᒃ ᓴᖅᑭᓇᓗᐊᓕᕐᓗᓂ ᐊᑐᖏᓪᓗᓂ 
ᐅᕝᕙᓘᓐᓃᑦ, ᑐᖁᖓᔪᓕᕆᔨᐅᑉ ᐃᓱᒪᒋᔭᖓᑦ, ᐊᑑᑎᖃᖏᒃᑯᑎᒃ 
ᐊᑐᖅᑕᐅᓲᖑᔪᑦ ᓇᓗᓇᐃᖅᑕᐅᑎᓪᓗᒋᑦ ᐃᓄᖕᓂᒃ 
ᐊᑑᑎᖃᕐᓂᐊᕋᓱᒋᔭᐅᒃᐸᑦ ᓇᖕᒥᓂᖅ ᐱᓕᕆᐊᕆᔭᖓᓐᓂᒃ;  

(c) ᐅᖃᐅᓯᖃᕐᓗᓂ ᐅᖁᒪᐃᒃᑲᓗᐊᕐᐸᑦ ᖃᓄᑐᐃᓐᓇᖅ ᓇᓗᓇᐃᖅᑕᐅᔪᒥᒃ; 
ᐅᕝᕙᓘᓐᓃᑦ 

(d) ᖃᐅᔨᓴᖅᑕᐅᔪᖅ ᑭᒡᓕᖃᕐᓗᓂ ᐅᕝᕙᓘᓐᓃᑦ ᖃᐃᖁᓯᒪᙱᑕᒥᓂᒃ 
ᐊᐱᖅᓱᕐᓗᓂ ᐅᓂᒃᑳᖅᑎ ᒥᑕᐅᑎᖃᑐᐃᓐᓇᕆᐊᖃᖅᑎᓪᓗᒍ, 
ᓴᖅᑮᓐᓇᖃᑦᑕᕐᓂᐊᖅᐸᑦ ᐅᓂᒃᑳᖓᑦ ᐅᕝᕙᓘᓐᓃᑦ ᐊᑑᑎᖃᕋᔮᖏᑎᓪᓗᒍ.  

 
ᑭᒡᓕᖓ  
 (2) ᐃᓚᒃᑲᓐᓂᖓᓂᒃ (1) ᐱᑕᖃᖏᓪᓚᖅ ᐊᓯᕈᖅᐸᓪᓕᐊᔾᔪᑕᐅᙱᓚᖅ ᐅᑯᓂᖓ  

(a) ᑎᑎᕋᖅᓯᒪᓂᖏᑕ ᐋᖅᑭᓯᒪᓂᖏᑦ ᖃᓄᑐᐃᓐᓇᖅ ᐱᖁᔭᖅᑎᒍᑦ 
ᑭᒡᓕᖃᖅᑎᑕᐅᓪᓚᕆᒃᑐᓂᒃ ᐅᕝᕙᓗᓐᓃᑦ ᐱᔾᔪᑎᖏᑦ ᑕᐃᒪᓐᓇ 
ᐅᖃᐅᓯᖅᑎᒍᑦ ᐅᓂᒃᑲᐅᓯᖅᑎᒍᑦ, ᑎᑎᖅᑲᑎᒍᑦ ᐅᕝᕙᓘᓐᓃᑦ ᐊᓯᐊᒍᑦ 
ᐱᖁᑎᓂᒃ ᓴᖅᑭᒃᑕᐅᑐᐃᓐᓇᕆᐊᖃᖅᑐᓂᒃ ᐅᕝᕙᓘᓐᓃᑦ ᐊᑐᖅᑕᐅᔪᑦ 
ᓇᓗᓇᐃᕈᑕᐅᑎᓪᓗᒋᑦ; ᐅᕝᕙᓘᓐᓃᑦ 

(b) ᖃᓄᑐᐃᓐᓇᖅ ᐱᔪᓐᓇᕐᓂᖃᕈᑕᐅᔪᓐᓇᖅᑐᒥᒃ ᒪᓕᒐᖅᑎᒍᑦ 
ᓇᓗᓇᐃᖅᓯᔪᖃᖅᑎᓪᓗᒍ.  

 
ᐊᑐᖅᑕᐅᔪᓐᓇᕐᑐᑦ ᐊᔾᔨᒋᔭᐅᔪᓂᒃ 
49. (1) ᐊᔾᔨᖓᓂᒃ ᑎᑎᖅᑲᒥᒃ ᐅᕝᕙᓘᓐᓃᑦ ᐊᓯᐊᓂᒃ ᐱᖁᑎᒥᒃ ᓴᖅᑭᑕᐅᑐᐃᓐᓇᕆᐊᓕᒃ 
ᓇᓗᓇᐃᖅᑕᐅᓇᓱᐊᕐᓗᓂ ᑐᖁᔾᔪᑕᐅᔪᖅ ᖃᐅᔨᓴᖅᑎᓪᓗᒍ ᑐᖁᖓᔪᓕᕆᔨ ᓈᒻᒪᒃᓴᖅᐸᑦ 
ᐊᑐᖅᑕᐅᔪᓐᓇᖅᑐᖅ.  
 
ᐊᔾᔨᖏᓐᓂᒃ ᓴᓇᓂᖅ  
 (2) ᑎᑎᖅᑲᖁᑎᒋᔭᐅᔪᖅ ᓯᕗᓪᓕᕐᒥᒃ ᐅᕝᕙᓘᓐᓃᑦ ᐊᓯᐊᓂᒡᓗ ᐱᖁᑎᒥᒃ ᓴᖅᑭᑕᐅᑎᓪᓗᒍ 
ᓇᓗᓇᐃᖅᑕᐅᓇᓱᕐᓗᓂ ᑐᖁᔾᔪᑕᐅᔪᒥᒃ ᖃᐅᔨᓴᕐᓂᖃᖅᑎᓪᓗᒋᑦ, ᑐᖁᖓᔪᓕᕆᔨ ᐅᕝᕙᓘᓐᓃᑦ, 
ᐱᖁᔨᑎᓪᓗᒍ, ᐃᓄᖕᒥᑦ ᐊᔾᔨᖓᓂᒃ ᓴᓇᔪᕕᓂᕐᒥᒃ ᐅᕝᕙᓘᓐᓃᑦ ᐱᔪᓐᓇᖅᑐᒥᒃ ᑎᑎᖅᑲᒥᒃ 
ᐱᖁᑎᒥᒡᓗᓐᓃᑦ ᐊᔾᔨᖓᓂᒃ ᓴᓇᓗᓂ. 
 
ᐊᔾᔨᖁᑎᒋᔭᐅᔪᑦ ᐊᑐᖅᑕᐅᑎᓪᓗᒋᑦ  
 (3) ᑎᑎᖅᑲᖁᑎᒋᔭᐅᔪᖅ ᓯᕗᓪᓕᕐᒥᒃ ᐅᕝᕙᓘᓐᓃᑦ ᐱᖁᑎᒥᒃ ᓴᖅᑭᑕᐅᑎᓪᓗᒍ 
ᓇᓗᓇᐃᖅᑕᐅᓇᓱᒃᑎᓪᓗᒍ ᐊᒻᒪ ᐊᔾᔨᖓᓂᒃ ᓴᓇᓗᓂ, ᑐᖁᖓᔪᓕᕆᔨ 
ᐃᒪᓐᓇᐃᓕᐅᑐᐃᓐᓇᕆᐊᓕᒃ  

(a) ᐊᔾᔨᖓ ᓴᖅᑭᑕᐅᓗᓂ ᓇᓗᓇᐃᖅᑕᐅᒐᓱᒃᑎᓪᓗᒍ ᐃᓂᖓᓃᑦᑐᒥᒃ 
ᐱᖁᑎᒥᒡᓘᓐᓃᑦ, ᓴᖅᑭᒃᑎᖁᓗᒍ ᓯᕗᓪᓕᒥᒃ ᑎᑎᖅᑲᖁᑎᒋᔭᐅᔪᖅ; 
ᐅᕝᕙᓘᓐᓃᑦ  

(b) ᐃᓄᖕᒧᑦ ᓴᓇᓚᐅᖅᓯᒪᔪᒥᒃ ᑐᓂᓗᒍ ᐅᕝᕙᓘᓐᓃᑦ ᐱᔪᓐᓇᖅᑐᒥᒃ 
ᑎᑎᖅᑲᖁᑎᒥᒃ ᐅᕝᕙᓘᓐᓃᑦ ᐱᖁᑎᒥᒡᓗᓂ ᑐᖁᖓᔪᓕᕆᔨᐅᑉ 
ᐱᖁᔭᖓᓂᒃ.  

 
ᐅᓂᒃᑳᓕᐊᑦ  
50. (1) ᑐᖁᖓᔪᓕᕆᔨ ᑐᖁᔾᔪᑕᐅᔪᒥᒃ ᖃᐅᔨᓴᕐᓂᖃᖅᑎᓪᓗᒋᑦ ᐊᖏᑐᐃᓐᓇᕆᐊᓕᒃ 
ᐅᓂᒃᑳᓕᐊᒥᒃ, ᐸᕐᓇᒡᓗᓂ, ᑎᑎᕋᐅᔭᕐᓗᓂ, ᐊᔾᔨᓕᐅᖅᓯᓗᓂ ᐅᕝᕙᓘᓐᓃᑦ ᐊᓯᐊᓂᒃ ᑎᑎᖅᑲᓂᒃ 
ᑐᓴᐅᒪᔾᔪᑎᒥᒃ ᓱᓕᑦᑎᐊᖅᑐᒥᒃ ᐅᖃᐅᓯᒃᑰᖏᑦᑐᒥᒃ ᐅᖃᐅᓯᐅᖏᑦᑐᒥᒃ ᓴᓇᔭᐅᓯᒪᔪᒥᒃ ᑎᑎᖅᑲᒥᒃ, 
ᐊᒻᒪᓗ ᑎᑎᖅᑲᖅ, ᐊᓯᐊᒍᒃᑲᓂᐅᖏᑦᑐᒥᒃ ᓱᓕᔪᒥᒃ, ᓇᓗᓇᐃᖅᑕᐅᓯᒪᓗᑎᒃ ᐱᔾᔪᑎᐅᔪᑦ. 

ᐅᖃᐅᓯᒃᑯᑦ ᐅᖃᐅᓯᐅᓯᒪᔪᑦ  
 (2) ᐃᒪᓐᓇᐃᑐᐃᓐᓇᕆᐊᓕᒃ ᑐᖁᖓᔪᓕᕆᔨ, ᐃᓄᖕᒥᑦ ᐱᖁᔨᔪᒥᒃ ᐅᕝᕙᓘᓐᓃᑦ ᓈᓚᒃᑎᒥᒃ 
ᐱᔾᔪᑎᖃᕐᓗᓂ ᐊᐱᖅᓲᑎᖃᖅᑐᒥᒃ ᑎᑎᖅᑲᒥᒃ ᓴᓇᔪᕕᓂᕐᒥᒃ, ᓴᓇᓯᒪᔪᕐᓗ ᐅᐸᖁᓗᒍ 
ᓇᓗᓇᐃᖅᓯᓗᓂᓗ ᑐᖁᔾᔪᑕᐅᔪᒧᑦ ᖃᐅᔨᓴᕐᓂᖃᖅᑎᓪᓗᒋᑦ. 
 
ᒪᑐᔭᐅᓂᖓ  
51. (1) ᑐᖁᖓᔪᓕᕆᔨ ᒪᑐᓯᑐᐃᓐᓇᕆᐊᓕᒃ ᑐᖁᔾᔪᑕᐅᔪᒧᑦ ᖃᐅᔨᓴᖅᑎᓪᓗᒋᑦ 
ᐃᓚᓐᓂᓚᐅᓱᖓᖅ ᓈᒻᒪᒋᔭᐅᑎᓪᓗᒍ ᑐᖁᖓᔪᓕᕆᔨᒧᑦ ᒪᑐᔭᐅᓂᖓ ᐱᖁᔭᐅᓯᒪᑎᓪᓗᒍ 
ᓈᓚᖕᓂᖃᑦᑎᐊᕐᓗᓂ ᐅᕝᕙᓘᓐᓃᑦ ᑐᖁᖓᔪᓕᕆᔨ ᐊᓯᐊᒍᑦ ᐱᔾᔪᑎᖃᕐᓗᓂ 
ᐃᓱᒪᓕᐅᕆᔭᐅᕆᐊᖃᖅᑎᓪᓗᒍ. 
 
ᐋᓐᓂᐊᕐᓂᖅ, ᑐᖁᔪᖃᖅᑎᓪᓗᒍ ᐅᕝᕙᓘᓐᓃᑦ ᓈᓚᒃᑎᒥᒃ ᐱᑕᖃᖏᑎᓪᓗᒍ 
 (2) ᓈᓚᒃᑎ, ᐋᓐᓂᐊᕐᓂᕐᒥᓄᑦ ᐱᑕᖃᖏᑎᓪᓗᒍ, ᑐᖁᔪᖃᖅᑎᓪᓗᒍ ᐅᕝᕙᓘᓐᓃᑦ ᓄᓇᕗᑦ, 
ᓴᖅᑭᑕᐅᑲᓐᓂᖅᑎᓪᓗᒍ ᑐᖁᔾᔪᑕᐅᔪᒧᑦ ᖃᐅᔨᓴᖅᑕᕕᓂᖓ ᒪᑐᑎᓪᓗᒍ, ᑐᖁᖓᔪᓕᕆᔨ 
ᑲᔪᓯᒐᔭᖅᑐᖅ ᖃᐅᔨᓴᖅᑕᐅᔪᕕᓂᕐᒥᒃ ᑭᓯᐊᓂ ᑕᓪᓕᒪᓂᒃ ᐅᐸᒃᑐᖃᓪᓗᐊᖅᑎᓪᓗᒍ.  
S.Nu. 2010,c.3,s.2(3). 
 
ᑐᖁᖓᔪᓕᕆᔨ ᑲᔪᓯᔪᓐᓇᖏᑎᓪᓗᒍ 
52. ᖃᓄᑐᐃᓐᓇᖅ ᐱᔾᔪᑎᖃᖅᑎᓪᓗᒍ ᑐᖁᖓᔪᓕᕆᔨ ᑲᔪᓯᔪᓐᓇᖏᑎᓪᓗᒍ ᑐᖁᔾᔪᑕᐅᒧᑦ 
ᖃᐅᔨᓴᖅᑕᕕᓂᖓᓂᒃ, ᐊᖓᔪᖅᑳᖓᑦ ᑐᖁᖓᔪᓕᕆᔨ ᐊᓯᐊᓂᒃ ᑐᖁᖓᔪᓕᕆᔨᒥᒃ 
ᐱᔭᕇᖅᓯᖁᔨᒐᔭᖅᑐᖅ ᐊᒻᒪ ᑐᖁᖓᔪᓕᕆᔨᓗ ᓇᓗᓇᐃᖅᓯᓇᓱᐊᕋᔭᖅᑐᖅ ᑐᓂᔭᐅᓯᒪᔪᒥᒃ 
ᑐᖁᖓᔪᓕᕆᔨᒧᑦ.  
 
 
ᓂᐱᓕᐅᖅᑕᐅᓂᖅ ᓇᓗᓇᐃᖅᑕᐅᔪᒥᒃ 
53. (1) ᑐᖁᖓᔪᓕᕆᔨ ᑲᒪᒐᔭᖅᑐᖅ ᓇᓗᓇᐃᖅᑕᐅᔪᖅ ᓈᓚᒃᑎᓄᑦ ᑐᓂᔭᐅᓯᒪᔪᖅ 
ᑐᖁᔾᔪᑕᐅᔪᒧᑦ ᖃᐅᔨᓴᖅᑐᖃᖅᑎᓪᓗᒍ ᓂᐱᓕᐅᖅᑕᐅᒐᓗᐊᕐᒪᖔᑦ.  
 
ᖃᓄᖅ ᓂᐱᓕᐅᖅᑕᐅᒐᔭᕐᒪᖔᑦ  
 (2) ᓇᓗᓇᐃᖅᑕᖓᑦ ᐅᓂᒃᑳᕆᐊᑐᖅᓯᒪᔪᒧᑦ ᓂᐱᓕᐅᖅᑕᐅᔭᕆᐊᖃᖅᑐᖅ ᓂᐱᓕᐅᕈᑎᒃᑯᑦ 
ᐅᕝᕙᓘᓐᓃᑦ ᑐᖁᖓᔪᓕᕆᔨ ᐱᖁᔨᑎᓪᓗᒍ, ᐅᖃᐅᓯᐅᓯᒪᔪᓄᑦ ᓂᐱᓕᐅᖅᑎᒧᑦ. 
 
ᓱᓕᓂᐊᕐᓂᕋᖅᑕᖓᑦ ᐅᖃᐅᓯᐅᓯᒪᔪᓄᑦ ᓂᐱᓕᐅᖅᑎᐅᑉ 
 (3) ᐅᖃᐅᓯᐅᓯᒪᔪᓄᑦ ᓂᐱᓕᐅᖅᑎ ᓂᐱᓕᐅᕋᔭᖅᑐᖅ ᓇᓗᓇᐃᖅᑕᐅᔪᓂᒃ ᑐᖁᔾᔪᑕᐅᒧᑦ 
ᖃᐅᔨᓴᖅᑕᕕᓂᖓᓂᒃ ᓱᓕᓂᕐᕋᕐᓗᓂ ᐱᓇᓱᐊᑦᑎᐊᕐᓗᓂ ᐊᒻᒪ ᐅᒃᐱᕆᔭᐅᔪᓐᓇᕐᒥᓂᒡᓗ 
ᓂᐱᓕᐅᕐᓗᓂ ᓇᓗᓇᐃᖅᑕᐅᔪᒥᒃ.  
 
ᐃᖅᑲᖅᑐᐃᔪᑎᕕᓃᑦ 
 (4) ᓇᓗᓇᐃᕈᑎᒃᓴᑦ ᑎᑎᕋᖅᓯᒪᔪᑦ ᑐᖁᔾᔪᑕᐅᔪᒥᒃ ᖃᐅᔨᓴᕐᓂᖃᖅᑎᓪᓗᒋᑦ 
ᐃᖅᑲᖅᑐᐃᔪᑎᕕᓂᖃᕆᐊᖃᖏᑦᑐᑦ ᐅᖃᐅᓯᐅᓯᒪᔪᓄᑦ ᓂᐱᓕᐅᕆᔨᖓᑕ ᑭᓯᐊᓂᒃ  

(a) ᒥᓂᔅᑕ ᐅᕝᕙᓘᓐᓃᑦ ᐊᖓᔪᖅᑳᖓᑦ ᑐᖁᖓᔪᓕᕆᔨ ᐊᑐᓕᖁᔨᓐᓂᖅᐸᑦ; 
ᐅᕝᕙᓘᓐᓃᑦ  

(b) ᐃᓄᒃ ᐱᔪᒪᑎᓪᓗᒍ ᐃᖅᑲᖅᑐᐃᔾᔪᑎᕕᓂᕐᓂᒃ ᐊᑭᓖᓗᓂᓗ 
ᐅᖃᐅᓯᐅᓯᒪᔪᓂᒃ ᓂᐱᓕᐅᕆᔨᒥᒃ ᐊᑭᓖᖁᔭᐅᓯᒪᔪᓄᑦ.  

 
ᑐᓵᔨ 
54. ᑐᖁᖓᔪᓕᕆᔨ ᑐᓵᔨᒥᒃ ᐃᑲᔪᖅᑕᐅᒐᔭᖅᑐᖅ ᑐᖁᔾᔪᑕᐅᔪᒧᑦ ᖃᐅᔨᓴᖅᑎᓪᓗᒋᑦ 
ᑐᓵᔨᖃᕆᐊᖃᓪᓚᕆᖕᓂᐊᕋᓱᒋᒃᐸᒍ ᑐᑭᓯᔭᐅᔪᓐᓇᖁᓗᒍ. 
 
ᓈᓚᒃᑎᑦ ᐃᓱᒪᓕᐊᕆᔭᖏᑦ 
55. (1) ᐃᒪᓐᓇᐃᓕᐅᕋᔭᖅᑐᑦ ᓈᓚᒃᑎᑦ, ᐃᓱᒪᓕᐅᕇᖅᑎᓪᓗᒋᑦ ᑐᖁᔾᔪᑕᐅᔪᒧᑦ 
ᖃᐅᔨᓴᖅᑎᓪᓗᒋᑦ, ᓇᓗᓇᐃᕈᑎ ᐃᓱᒪᒋᔭᐅᔪᖅ ᐃᓱᓕᓗᓂᐅᒃ ᐃᓱᒪᒃᓴᖅᓯᐅᕐᓗᑎᒡᓗ  

(a) ᑐᖁᖓᔪᖅ ᓇᓗᓇᐃᖅᑕᐅᓗᓂ;  
(b) ᐅᓪᓗᖓ, ᖃᖓ ᐊᒻᒪ ᑐᖁᕝᕕᒋᓚᐅᖅᑕᒥᓂᒃ;   
(c) ᑐᖁᔾᔪᑎᒋᓚᐅᖅᑕᖓᑦ ᐱᔾᔪᑎᖓᓂᒃ;   
(d) ᖃᓄᖅ ᑐᖁᓚᐅᕐᒪᖔᑦ; ᐊᒻᒪ  
(e) ᐱᔾᔪᑎᖏᑦ ᖃᓄᖅ ᑐᖁᔾᔪᑎᒋᓚᐅᖅᑕᒥᓂᒃ.  

 
ᐊᑐᓕᖁᔭᐅᔪᑦ   
 (2) ᓈᓚᒃᑎᑦ ᐊᑐᓕᖁᔨᑐᐃᓐᓇᕆᐊᓕᒃ ᖃᓄᑐᐃᓐᓇᖅ ᐃᓱᒪᒃᓴᖅᓯᐅᕈᑎᓂᒃ 
ᐃᑲᔪᕋᓱᐊᕐᓗᑎᒃ ᐊᔾᔨᐸᓗᖏᓐᓂᒃ ᑐᖁᔾᔪᑕᐅᔪᓂᒃ. 
 
ᒪᓕᒐᐅᑉ ᐱᔾᔪᑎᖏᑦ 
 (3) ᖃᓄᑐᐃᓐᓇᖅ ᒪᓕᒐᐅᑉ ᐱᔾᔪᑎᖏᓐᓂᒃ ᓇᓗᓇᐃᖅᓯᔭᕆᐊᖃᖏᑦᑐᖅ ᓈᓚᒃᑎᑦ 
ᖃᐃᔨᓇᓱᐊᕆᐊᖃᖏᑦᑐᖅ ᐃᓅᖃᑎᒌᓄᑦ ᐃᖅᑲᖅᑐᐃᓂᒃᑯᑦ ᐅᕝᕙᓘᓐᓃᑦ ᐱᓂᕐᓗᓂᕐᒧᑦ 
ᐸᓯᔭᒃᓴᐅᔪᓂᒃ.  
 
ᐊᖏᖅᑕᐅᖏᑎᓪᓗᒍ ᐃᓱᒪᓕᐅᕆᔭᖅ 
 (4) ᑐᖁᖓᔪᓕᕆᔨ ᐊᖏᕋᔭᖏᒃᑐᖅ ᐃᓱᒪᓕᐊᕆᔭᖅ ᐃᓚᖓᓂᒡᓘᓐᓃᑦ 
ᖃᐅᔨᔭᐅᒐᔭᖅᑐᓂᒃ ᐃᓅᖃᑎᒌᓄᑦ ᐃᖅᑲᖅᑐᖅᑕᐅᖃᑦᑕᐅᑎᓂᒃᑯᑦ ᐅᕝᕙᓘᓐᓃᑦ ᐱᓂᕐᓗᓂᕐᒧᑦ 
ᐸᓯᔭᒃᓴᐅᔪᑦ ᐅᕝᕙᓘᓐᓃᑦ ᓇᓗᓇᐃᖅᓯᓗᑎᒃ ᖃᓄᑐᐃᓐᓇᖅ ᒪᓕᒐᐅᑉ ᐱᔾᔪᑎᖓᓂᒃ. 
 
ᑕᑕᑎᒐᒃᓴᖅ ᐃᓱᒪᓕᐅᕆᔭᕐᒥᒃ  
 (5) ᐃᓱᒪᓕᐅᕆᔭᖅ ᓈᓚᒃᑎᓄᑦ ᐱᖁᔭᐅᓯᒪᔪᒥᒃ ᑕᑕᑎᒐᒃᓴᐅᖁᔭᐅᔪᒥᒃ 
ᐊᑎᓕᐅᖅᓯᒪᓗᓂᓗ ᑕᒪᒃᑭᕐᓗᒋᑦ ᓈᓚᒃᑎᓄᑦ ᐱᖃᑕᐅᔪᓂᒃ ᐃᓱᒪᖅᓴᖅᓯᐅᖅᑎᓪᓗᒋᑦ 
ᐃᓱᒪᓕᐅᕆᔭᕐᒥᒃ.  
 
ᑐᖁᖓᔪᓕᕆᔨᐅᑉ ᐱᔭᒃᓴᖏᑦ ᐱᔾᔪᑎᖓᓄᑦ ᑐᖁᔾᔪᑕᐅᔪᒥᒃ ᖃᐅᔨᓴᕐᓂᖃᖅᑎᓪᓗᒋᑦ 
56. (1) ᐃᒪᓐᓇᐃᓕᐅᕋᔭᖅᑐᖅ ᑐᖁᖓᔪᓕᕆᔨ, ᐱᔾᔪᑎᖓᓄᑦ ᑐᖁᖓᔪᓕᕆᔨ 
ᖃᐅᔨᓴᖅᑐᕕᓂᐅᑎᓪᓗᒍ, ᑐᓂᓯᓗᓂ ᐊᖓᔪᖅᑳᒥᓄᑦ ᑐᖁᖓᔪᓕᕆᔨ 

(a) ᐃᓱᒪᓕᐅᕆᔭᒥᓂᒃ ᓈᓚᒃᑎᑦ;  

(b) ᖃᓄᑐᐃᓐᓇᖅ ᓈᓚᒃᑎᑦ ᐊᑐᓕᖁᔭᒥᓂᒃ;  
(c) ᓇᐃᓈᖅᓯᒪᔪᒥᒃ ᐊᑭᓕᒃᓴᓕᒫᑦ ᐊᑐᖅᑕᐅᔪᕕᓂᕐᓂᒃ ᐱᓪᓗᒋᑦ 

ᑐᖁᔾᔪᑕᐅᔪᒧᑦ ᖃᐅᔨᓴᕐᓂᖃᖅᑎᓪᓗᒋᑦ, ᐱᖃᓯᐅᑎᕗᑦ ᐊᑭᓕᒐᒃᓴᑦ 
ᐅᓂᑳᖅᑎᓄᑦ ᓈᓚᒃᑎᓄᓪᓗ; ᐊᒻᒪ 

(d) ᑎᑎᖅᑲᖅ ᓇᓗᓇᐃᖅᑕᐅᔪᓕᒫᑦ ᐊᔾᔨᖏᓪᓗ ᑎᑎᖅᑲᓕᒫᑦ ᐱᔭᐅᔪᑦ 
ᑐᖁᔾᔪᑕᐅᒧᑦ ᖃᐅᔨᓴᖅᑕᐅᔾᔪᑎᕕᓂᖏᓐᓂᒃ.  

 
ᓇᓗᓇᐃᕈᑎᒃᓴᑦ ᓴᖅᑭᑕᐅᑎᓪᓗᒋᑦ 
 (2) ᐃᒪᓐᓇᐃᓕᐅᕋᔭᖅᑐᖅ ᑐᖁᖓᔪᓕᕆᔨ, ᐱᔾᔪᑎᖓᓂᒃ ᑐᖁᔾᔪᑕᐅᔪᒧᑦ 
ᖃᐅᔨᓴᕐᓂᖃᖅᑎᓪᓗᒋᑦ ᐊᒻᒪ ᐱᖁᔭᐅᔪᖃᖅᑎᓪᓗᒍ, ᑎᑎᖅᑲᓂᒃ ᓴᖅᑭᑎᑦᑎᓂᖅ ᐊᒻᒪ ᐱᖁᑎᑦ 
ᐃᓚᔭᐅᑎᓪᓗᒋᑦ ᓇᓗᓇᐃᕈᑎᑦ ᑐᖁᔾᔪᑕᐅᔪᒧᑦ ᖃᐅᔨᓴᕐᓂᖃᖅᑎᓪᓗᒋᑦ ᒪᓕᒐᖅᑎᒍᑦ 
ᓇᖕᒥᓂᖁᑎᒋᔭᐅᔪᒥᒃ ᐅᕝᕙᓘᓐᓃᑦ ᐃᓄᖕᒧᑦ ᐱᔪᓐᓇᖅᑕᒥᓄᑦ ᑭᓯᐊᓂ ᐱᖁᔭᐅᒍᑎᒃ ᑭᖑᓪᓕᕐᒥᒃ 
ᑐᖁᔾᔪᑕᐅᔪᒧᑦ ᖃᐅᔨᓴᕐᓂᖃᖅᑎᓪᓗᒋᑦ ᑕᑯᓇᒃᑕᐅᑲᓐᓂᖅᑎᓪᓗᒍ ᐅᕝᕙᓘᓐᓃᑦ 
ᐃᖅᑲᖅᑐᖅᑕᐅᔪᖃᖅᑎᓪᓗᒍ ᑕᐃᑲᓂ ᐃᓚᖓ 59-ᒥᑦ.  
 
ᐊᑐᖅᑕᐅᔪᖅ ᓈᓚᒃᑎᓄᑦ ᐊᖏᖃᑎᒋᔭᐅᖏᑎᓪᓗᒍ 
57. (1) ᑐᖁᖓᔪᓕᕆᔨ ᖃᐅᔨᓴᖅᑕᕕᓂᖏᑦ ᓈᓚᒃᑎᓄᑦ ᐊᖏᖃᑎᒌᖏᑎᓪᓗᒋᑦ 
ᐊᒥᓲᓂᕐᓴᐅᔪᑦ ᐃᓱᒪᓕᐊᕆᔭᐅᔪᒥᒃ, ᑐᖁᖓᔪᓕᕆᔨ ᖁᔭᓈᖅᓯᑐᐃᓐᓇᕆᐊᓕᒃ ᓈᓚᒃᑎᑦ 
ᖃᓄᑐᐃᓐᓇᖅ ᖃᐅᔨᔭᕕᓂᕐᓂᒃ ᐱᔾᔪᑎᓂᒃ ᐊᖏᖃᑎᒌᒍᑎᐅᔪᕕᓂᕐᒥᒃ. 
 
ᖃᐅᔨᒃᑲᐃᓂᖅ ᖃᐅᔨᔭᒥᓂᒃ 
  (2) ᑐᖁᖓᔪᓕᕆᔨ ᓇᓗᓇᐃᕈᑎᒃᒥᓂᒃ ᑐᓂᓯᒐᔭᖅᑐᖅ ᑐᖁᖓᔪᓕᕆᔨ 
ᖃᐅᔨᓴᖅᑕᕕᓂᖓᓂᒃ ᑕᐃᑲᓂ ᐃᓚᒃᑲᓐᓂᖓᓂ (1)-ᒥᑦ, ᑲᑎᙵᓗᑎᒃ ᖃᓄᑐᐃᓐᓇᖅ 
ᖃᐅᔨᔭᐅᔪᕕᓂᕐᓂᒃ ᐱᔾᔪᑎᓂᒃ ᓈᓚᒃᑎᑦ ᐊᖏᖃᑎᒌᓚᐅᕐᓂᕐᒥᓂᒃ, ᐊᖓᔪᖅᑳᖓᓄᑦ 
ᑐᖁᖓᔪᓕᕆᔨ. 
 
ᖃᓄᐃᓕᐅᕐᓂᐅᔭᕆᐊᓕᒃ ᒥᓂᔅᑕᒧᑦ ᐅᕙᓪᓘᓐᓃᑦ ᑐᖁᖓᔪᓕᕆᔨᒻᒪᕆᒃᒧᑦ 
  (3) ᑖᓐᓇ ᒥᓂᔅᑕᐅᔪᖅ ᐅᕙᓪᓘᓐᓃᑦ ᑐᖁᖓᔪᓕᕆᔨᒻᒪᕆᒃ ᖃᐅᔨᑲᐃᔪᓐᓇᕐᑐᖅ 
ᑐᖁᖓᔪᓕᕆᔨᒥᒃ ᐊᓯᐊᓂᒃ ᓈᓚᒃᑎᖃᕈᒪᓗᓂ ᑖᒃᑯᐊ ᓇᑦᓕᐊᒃ ᒥᓂᔅᑕᐅᔪᖅ ᐅᕙᓪᓘᓐᓃᑦ 
ᑐᖁᖓᔪᓕᕆᔨᒻᒪᕆᒃ ᐊᖏᖏᒍᓐᓇᕐᑐᖅ ᖃᓄᐃᓕᐅᕈᑕᐅᖁᔭᐅᔪᒥᒃ.  
 
ᑭᒃᑯᓕᒫᑦ ᓈᓴᖅᑕᐅᕙᓕᐊᖃᑕᕐᓂᖏᓐᓄᑦ ᐱᖁᔭᖅ 
58. ᒪᑐᔭᐅᑎᓪᓗᒍ ᑕᐃᑲᙵᑲᐅᑎᒋ ᖃᐅᔨᓴᕐᓂᖅ ᐅᕝᕙᓘᓐᓃᑦ ᑐᖁᖓᔪᓕᕆᔨ 
ᖃᐅᔨᓴᖅᑐᕕᓂᐅᑎᓪᓗᒍ, ᑐᖁᖓᔪᓕᕆᔨ ᓇᓗᓇᐃᕈᑎᒥᒃ ᐊᐅᓪᓚᖅᑎᑦᑎᒐᔭᖅᑐᖅ ᐊᒻᒪ 
ᐱᓕᕆᐊᖃᕐᓗᓂ ᐱᖁᔭᐅᓯᒪᔪᒥᒃ ᑕᐃᑲᓂ ᑭᒃᑯᓕᒫᑦ ᓈᓴᖅᑕᐅᕙᓪᓕᐊᖃᑦᑕᕐᓂᖏᓐᓄᑦ ᐱᖁᔭᖅ.  
 
ᑐᒃᓯᕋᕐᓂᖅ ᐱᑕᖃᕈᓐᓃᖅᑎᑦᑎᓂᖅ ᐃᓱᒪᓕᐅᕆᔭᕐᒥᒃ 
59. (1) ᐃᓄᖕᒥᑦ ᐃᓱᒪᒋᔭᐅᔪᖃᕐᓂᐊᕐᓂᖅᐸᑦ ᑐᖁᖓᔪᓕᕆᔨᐅᑉ ᖃᐅᔨᓴᖅᑕᕕᓂᖓᓂᒃ 
ᑐᒃᓯᕋᖅᑐᐃᓐᓇᕆᐊᓕᒃ ᓯᕗᓪᓕᕐᒥᒃ ᓇᓗᓇᐃᖅᓯᓗᓂ ᐃᖅᑲᖅᑐᐃᕕᖕᒧᑦ ᐊᑐᓕᖁᔨᓗᓂ 
ᐱᑕᖃᕈᓐᓃᖅᑎᑦᑎᓗᓂ ᐃᓱᒪᓕᐅᕆᔭᒥᓂᒃ ᓈᓚᒃᑎᓄᑦ ᐱᔾᔪᑎᖃᖅᓯᐊᕈᓂᒃ 

(a) ᑲᙲᒋᔭᐅᕐᔪᐊᖅᑐᕕᓂᐅᓗᓂ ᐊᑐᖅᑕᐅᔪᓄᑦ ᐱᔪᓐᓇᐅᑎᖏᓐᓄᑦ 
ᐊᔾᔨᒋᖏᑕᒥᓂᒃ ᑐᖁᖓᔪᓕᕆᔨᐅᑉ ᖃᐅᓴᖅᑕᕕᓂᖓᓂᒃ.  

(b) ᐃᓱᒪᓕᐅᕆᔭᖅ ᐅᕝᕙᓘᓐᓃᑦ ᐃᓚᖓ ᖃᐅᔨᔭᐅᑎᓪᓗᒍ 
ᐃᓅᖃᑎᒌᓄᑦ ᐃᖅᑲᖅᑐᖅᑕᐅᖃᑦᑕᐅᓂᒃᑯᑦ ᐅᕝᕙᓘᓐᓃᑦ 
ᐱᓂᕐᓗᕐᓂᒃᑯᑦ ᐸᓯᔭᒃᓴᐅᔪᖃᖅᑎᓪᓗᒍ 
ᓇᓗᓇᐃᖅᓯᒪᔭᒥᓄᓪᓘᓐᓃᑦ ᐱᔾᔪᑎᖓ ᒪᓕᒐᐅᑉ; ᐅᕝᕙᓘᓃᑦ 

(c) ᐱᔭᕆᐊᖃᓪᓚᕆᖕᓂᕈᓂ ᐊᒻᒪ ᐱᔪᒪᐅᔪᒪᓪᓚᕆᒃᑐᒥᒃ 
ᐃᖅᑲᖅᑐᐃᓂᒃᑯᑦ ᐱᑕᖃᕈᓐᓃᖅᑎᑦᑎᓗᓂ ᐃᓱᒪᓕᐅᕆᔭᕐᒥᒃ.  

 
ᐱᔪᓐᓇᕐᓂᕆᔭᐅᔪᖅ ᐱᑕᖃᕈᓐᓃᖅᑎᑦᑎᓗᓂ ᐃᓱᒪᓕᐅᕆᔭᕐᒥᒃ 
  (2) ᐃᖅᑲᖅᑐᐃᔨ ᐱᑕᖃᕈᓐᓃᖅᑎᑦᑎᑐᐃᓐᓇᕆᐊᓕᒃ ᐃᓱᒪᓕᐅᕆᔭᖓᓂᒃ ᓈᓚᒃᑎᓄᑦ 
ᐃᖅᑲᖅᑐᐃᔨ ᓈᒻᒪᒃᓴᖅᑎᓪᓗᒍ ᑭᒡᓕᖃᑦᑎᐊᖅᑎᓪᓗᒍ ᐱᑕᖃᕈᓐᓃᖅᑎᑦᑎᓗᓂ ᐃᓱᒪᓕᐅᕆᔭᕐᒥᒃ.  
 
ᑐᖁᖓᔪᓕᕆᔨ ᖃᐅᔨᓴᓂᖃᒃᑲᓐᓂᖅᑎᓪᓗᒍ 
  (3) ᐃᒪᓐᓇᐃᓕᐅᑐᐃᓐᓇᕆᐊᓕᒃ ᐃᖅᑲᖅᑐᐃᔨ, ᐱᑕᕈᓐᓃᖅᑎᑦᑎᓗᒍᑦ ᐃᓱᒪᓕᐅᕆᔭᕐᒥᒃ, 
ᐱᖁᔨᓗᓂ ᑐᖁᖓᔪᓕᕆᔨ ᖃᐅᔨᓴᒃᑲᓐᓂᕐᓗᓂ, ᑕᐃᓱᒥᖓᑦᑕᐃᓐᓇᖅ ᑐᖁᖓᔪᓕᕆᔨᒧᑦᖅ 
ᐊᓯᐊᓂᒡᓘᓐᓃᑦ ᑐᖁᖓᔪᓕᕆᔨᒥᒃ. 
 
ᐃᖅᑲᖅᑐᐃᔨ ᑐᖁᖓᔪᓕᕆᔨᒥᒃ ᖃᐅᔨᓴᖅᑕᕕᓂᖓᓂᒃ ᕿᒥᕐᕈᑎᓪᓗᒍ 
  (4) ᐃᖅᑲᖅᑐᐃᔨ ᑐᖁᖓᔪᓕᕆᔨᒥᒃ ᖃᐅᔨᓴᖅᑕᕕᓂᐊᓂᒃ ᐱᓕᕆᐊᖃᖅᑎᓪᓗᒍ 
ᐅᕝᕙᓘᓐᓃᑦ ᑐᖁᖓᔪᓕᕆᔨ ᖃᐅᔨᓴᖅᑐᕕᓂᐅᑎᓪᓗᒍ, ᑐᒃᓯᕋᕐᓂᖅ ᐱᑕᖃᕈᓐᓃᖅᑎᑦᑎᓂᖅ 
ᐃᓱᒪᓕᐅᕆᔭᖓᓂᒃ ᓈᓚᒃᑎᑦ ᐱᓕᕆᐊᕆᔭᐅᔭᕆᐊᖃᖅᑐᖅ ᐃᖅᑲᖅᑐᐃᕕᖓᓄᑦ ᖁᑦᑎᖕᓂᖅᓴᒧᑦ 
ᐅᓐᓂᕐᓗᒡᕕᖓᓂᒃ ᐊᒻᒪ ᐃᖅᑲᖅᑐᐃᕕᖓᑦ ᖁᑦᑎᖕᓂᖅᓴᒧᑦ ᐅᓐᓂᕐᓗᕕᖕᒥᑦ ᐱᔪᓐᓇᕐᓂᓕᒫᖏᓂᒃ 
ᐃᖅᑲᖅᑐᐃᔨᐅ ᑕᕝᕙᓂᖔᖅᑐᒥᒃ ᐃᓚᖓᓂᒃ. 
 

ᐱᔾᔪᑎᖓ  
 
ᓴᐳᔾᔭᐅᓂᖅ ᐃᓅᖃᑎᒌᓄᑦ ᐃᖅᑲᖅᑐᖅᑕᐅᑎᖃᑦᑕᐅᑎᔪᓐᓇᕐᓂᖏᑦ ᐸᓯᔭᐅᓂᕐᒧᑦ 
60. ᑐᖁᖓᔪᓕᕆᔨ, ᐃᓇᖏᖅᓯᓯᒪᔪᒻᒥᓘᓐᓃᑦ ᐱᔪᓐᓇᕐᓂᖃᖅᑎᓪᓗᒍ ᑐᖁᖓᔪᓕᕆᔨᒧᑦ, 
ᐸᓯᔭᒃᓴᐅᖏᓚᖅ ᑭᓱᑐᐃᓐᓇᕐᒧᑦ ᓴᖅᑭᕐᑐᒧᑦ ᐱᓕᕆᐊᕆᔭᕆᐊᖃᕐᑕᒥᓂᒃ ᑲᒪᑎᓪᓗᒍ 
ᐱᓕᕆᕕᒋᔪᓐᓇᕐᑕᓂ ᐅᕝᕙᓘᓃᑦ ᐱᔪᓐᓇᐅᑎᖏᑦ ᐅᕝᕙᓘᓃᑦ ᐱᔾᔪᑎᖓ ᐊᑐᕆᐊᓕᖓ ᐅᕝᕙᓘᓃᑦ 
ᒪᓕᒐᒃ ᓯᓚᑖᓂᒃ ᐊᑐᖏᑯᓂᐅ, ᑭᓯᐊᓂ ᐱᓂᕐᓗᒐᓱᐊᕐᓂᖅ ᐊᑐᕐᑕᐅᒃᐸᑦ ᓇᓗᓇᐃᕐᑕᐅᒃᐸᒃᓗ. 
 
ᐊᖏᕈᑎᑦ 
61. ᐃᒪᓐᓇᐃᓕᐅᑐᐃᓐᓇᕆᐊᓕᒃ ᒥᓂᔅᑕ, ᓄᓇᕗᑦ ᒐᕙᒪᖓᑦ ᐱᓪᓗᒍ, ᐊᖏᖃᑎᖃᕐᓗᓂ 
ᒐᕙᒪᖓᓄᑦ ᓄᓇᓕᒃ ᐊᕕᒃᑐᖅᓯᒪᔪᓄᑦ ᓄᓇᕗᒥᑦ ᐅᕝᕙᓘᓐᓃᑦ ᑭᓇᑐᐃᓐᓇᕐᒧᑦ, ᐃᓕᓐᓂᐊᕐᕕᖕᓄᑦ 
ᐅᕝᕙᓘᓐᓃᑦ ᑲᑐᔾᔨᖃᑎᒌᒧᑦ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᓂᖅ ᓄᓇᕗᒥᒡᓘᓐᓃᑦ ᐱᔾᔪᑎᑐᐃᓐᓇᕐᓄᑦ 
ᑐᕌᖓᔪᒥᒃ ᐊᒻᒪ ᑎᑎᕋᖅᓯᒪᓂᖏᑎᒍ ᐋᖅᑭᒃᓯᒪᓂᖏᓐᓂᒃ ᑕᕝᕙᓂ ᐱᖁᔭᒐᖕᒥᒃ.  
S.Nu. 2010,c.3,s.2(2). 

ᐱᓂᕐᓗᕐᓂᖅ ᓱᒋᐊᖅᑕᐅᓂᕐᓘᓃᑦ 
62. ᑕᕝᕙᓂ ᐱᖁᔭᕐᒥᒃ ᑭᓇᑐᐃᓐᓇᖅ ᒪᓕᒐᕐᒥᒃ ᓱᕋᐃᔪᖅ ᐊᑐᐊᒐᕐᓂᒡᓘᓐᓃᑦ ᐸᓯᔭᒃᓴᐅᔪᖅ 
ᐱᓂᕐᓗᓂᕐᒧᑦ ᐊᒻᒪ ᐸᓯᔭᒃᓴᐅᓗᓂ ᓴᖏᓗᐊᖏᑦᑐᒧᑦ ᐃᖅᑲᖅᑐᐃᓂᖅ ᐊᑭᓕᒐᒃᓴᖃᕐᓗᓂᓗ $500-
ᐅᖓᑖᓄᖏᑦᑐᖅ ᐅᕝᕙᓘᓐᓃᑦ ᑎᒍᔭᐅᓗᓂ 6-ᓂᒃ ᑕᖅᑭᓂᒃ ᐅᖓᑖᓄᖏᑦᑐᖅ ᑕᒪᒃᑭᓘᓐᓃᑦ.  
 
ᒪᓕᒐᖏᑦ ᓄᓇᕗᑦ ᐃᖅᑲᖅᑐᐃᕕᖓᓂᒃ 
63. ᒪᓕᒐᖏᑦ ᓄᓇᕗᑦ ᐃᖅᑲᖅᑐᐃᕕᖓᑦ ᑐᕌᖓᕗᖅ ᖃᓄᑐᐃᓐᓇᖅ 
ᐃᖅᑲᖅᑐᖅᑕᐅᔪᖃᖅᑎᓪᓗᒍ ᐃᖅᑲᖅᑐᐃᕕᐅᑉ ᑕᕝᕙᓂ ᐱᖁᔭᐅᑉ ᓯᓚᑖᓂᒃ ᐊᒻᒪ ᖁᑦᑎᖕᓂᖅᓴᒧᑦ 
ᐅᓐᓂᕐᓗᒡᓂᖅ ᐃᓱᒪᓕᐅᖅᑕᐅᓂᖅ ᐃᖅᑲᖅᑐᐃᔨᒧᑦ ᒪᓕᒡᓗᒍ ᐊᑐᐊᒐᖏᑦ ᓄᓇᕗᑦ 
ᐃᖅᑲᖅᑐᐃᔪᓕᕆᔨᒃᑯᓐᓂ.   2010,c.3,s.2(3). 
 
ᐊᑐᐊᒐᑦ  
64. ᑲᒥᓯᓇ, ᒥᓂᔅᑕᐅᑉ ᐱᖁᔭᒥᒍᑦ, ᐊᑐᐊᒐᓕᐅᑐᐃᓐᓇᕆᐊᓕᒃ  

(a) ᑮᓇᐅᔭᒃᓴᓕᕆᑎᓪᓗᒋᑦ, ᐃᑲᔫᑎᓂᒃ ᐊᒻᒪ ᐊᑭᓕᒃᓴᖏᑦ 
ᐊᖓᔪᖅᑳᖓᑦ ᑐᖁᖓᔪᓕᕆᔨ, ᑐᖁᖓᔪᓕᕆᔩᑦ, ᓈᓚᒃᑎᑦ, 
ᐅᓂᒃᑳᖅᑎᑦ, ᑐᓵᔨᑦ ᐊᒻᒪ ᐊᓯᐊᓂ ᐃᓄᖕᓂᑦ ᐃᓇᖏᖅᓯᔪᓂᒃ 
ᑕᕝᕙᓂ ᐱᖁᔭᕐᒥᒃ; 

(b) ᐱᓪᓗᒋᑦ ᑕᑕᑎᕆᐊᓕᖕᓂᑦ ᐊᑐᖅᑕᐅᒐᔭᖅᑐᓂᒡᓗ;  
(c) ᐱᓪᓗᒋᑦ ᐱᓕᕆᐊᖏᓐᓂᒃ ᑐᖁᖓᔪᓕᕆᔩᑦ ᐱᔭᒃᓴᖏᓐᓄᑦ ᐊᒻᒪ 

ᐱᓕᒻᒪᒃᓴᖅᑎᓪᓗᒋᑦ ᐱᔪᓐᓇᐅᑎᖏᓐᓂᒃ;  
(d) ᐱᓪᓗᒋᑦ ᑎᑎᖅᑲᑦ ᖃᐅᔨᓴᖅᑕᐅᓲᓂᒃ ᐊᒻᒪ ᑐᖁᖓᔪᓕᕆᔨ 

ᖃᐅᔨᓴᖅᑕᕕᓂᖏᓐᓂᒃ; 
(e) ᐱᓪᓗᒋᑦ ᒪᓕᒐᕐᓂᒃ ᐊᒻᒪ ᐊᑐᖅᑕᐅᓲᖑᔪᑦ ᑐᖁᖓᔪᓕᕆᔨ 

ᖃᐅᔨᓴᖅᑕᕕᓂᖏᓐᓂᒃ;  
(f) ᐃᓱᒪᒃᓴᖅᐅᓯᕆᓂᕐᓗ ᐱᔾᔪᑎᑐᐃᓐᓇᕐᒥᒃ ᐅᕝᕙᓘᓐᓃᑦ ᐱᖁᑎᒥᒃ 

ᑕᕝᕙᓂ ᐱᖁᔭᕐᒥᒃ  
(g) ᑲᒥᓯᓇᐅᑉ ᑲᔪᓯᑎᑦᑎᔭᕆᐊᖃᓪᓚᕆᖕᓂᐊᕋᓱᒋᒃᐸᒍ ᐊᓯᐊᓂᒃ 

ᐱᔾᔪᑎᒥᒃ ᐱᔾᔪᑎᖏᓐᓂᒃᑐᓂᒃ ᐊᒻᒪ ᐋᖅᑭᒃᓯᒪᓂᖏᑎᒍ 
ᑎᑎᕋᖅᓯᒪᔭᖓᓂᒃ ᑕᕝᕙᓂ ᐱᖁᔭᕐᒥᒃ. 

